
1. ᐅᓕᕐᓇᐃᖅᓯᒍᑏᑦ ᐅᖃᐅᓯᓪᓗᐊᑕᖏᓪᓗ 
 

1.1 ᐅᓕᕐᓇᐃᖅᓯᒍᑏᑦ 

ᐊᖏᖃᑎᒌᒍᑏᑦ ᑐᑭᓕᒃ ᓄᓇᕗᑦ ᐊᖏᖃᑎᒌᑎᖓ, ᓄᓇᕕᒃ ᐊᖏᖃᑎᒌᒍᑎᖓ, ᐊᒻᒪᓗ ᐃᔫ 

ᐃᒪᖅᐱᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓ.  

ᐊᖏᖃᑎᒌᒍᑕᐅᓯᒪᔪᑦ ᓇᒦᓐᓂᖏᑦ ᐱᔾᔪᑎᓕᒃ ᓄᓇᕗᑦ ᓄᓇᖃᕐᕕᖓ, ᓄᓇᕕᒃ ᐃᒪᖅᐱᖓ, ᐃᔫ 

ᐃᒪᖅᐱᖓ, ᐊᒻᒪᓗ ᑐᕙᖃᕐᕕᐅᔪᖅ − ᐆᒪᔪᖃᔪᐊᕐᕕᐅᒍᓐᓇᖅᑐᑦ ᐱᔪᓐᓇᐅᑎᓕᓐᓄᑦ ᑕᒪᒃᑯᐊᓗ 

ᑲᑎᒻᒪᔨᓄᑦ ᐊᐅᓚᑦᓯᕕᐅᓂᖅᓴᐅᕙᑦᑐᑦ ᐆᒪᔪᓕᕆᓂᕐᒥ. ᐊᔾᔨᐅᓂᖃᕋᓂ ᐆᒪᔪᕈᓐᓇᓂᕐᒧᑦ 

ᐱᔪᓐᓇᐅᑎᖃᕋᓗᐊᖅᑎᓪᓗᒋᑦ ᑲᓇᓐᓇᖓᓂ ᒫᓂᑑᐸᐅᑉ (ᐃᓛᒃᑰᖓᔪᖅ 42 ᓄᓇᕗᑦ 

ᐊᖏᖃᑎᒌᒍᑎᒥ), ᑲᑎᒻᒪᔨᓄᑦ ᐊᐅᓚᑦᓯᕕᐅᙱᑦᑐᑦ.  

ᑲᑎᒻᒪᔩᑦ ᑐᑭᓕᒃ ᐆᒪᔪᓕᕆᓂᕐᒧᑦ ᑲᑎᖅᒪᔩᑦ ᐃᓚᐅᓪᓗᑎᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒻᒪᔨᖏᑦ, 

ᓄᓇᕕᒻᒥ ᐅᖓᕕᒐᒃᑯᑦ, ᐊᒻᒪᓗ ᐃᔫ ᐃᒪᖅᐱᖓᓂ ᐆᒪᔪᓕᕆᓂᕐᒧᑦ ᑲᑎᒻᒪᔨᖏᑦ. 

ᐊᒥᓲᑎᓂᑦ ᓂᐅᕐᕈᑎᖃᕐᓂᖅ ᑐᑭᓕᒃ ᓂᐅᕐᕈᑎᖃᕐᓂᖅ ᐃᖃᓗᓐᓂᑦ ᐊᓯᖏᓐᓂᑦ ᓯᑎᔪᓂᑦ 

ᓯᓚᑎᓕᓐᓂᑦ ᐅᕝᕙᓘᓐᓃᑦ ᐊᐃᕖᑦ ᐃᓄᐃᑦ ᓂᐅᕐᕈᑎᖃᖅᑐᑦ (i) ᐃᖃᓗᓕᕆᕕᓐᓄᑦ; (ii) 

ᓂᐅᕐᕈᓯᖅᑎᓄᑦ ᓂᐅᕐᕈᑎᑦᓴᕆᒃᑲᓐᓂᕐᓂᐊᕐᓗᒋᑦ ᐃᖃᓗᐃᑦ (ᓲᕐᓗ ᓂᕆᕕᓐᓄᑦ ᐅᕝᕙᓘᓐᓃᑦ 

ᓂᐅᕕᕐᕕᓐᓄᑦ), ᐅᕝᕙᓘᓐᓃᑦ (iii) ᓂᐅᕐᕈᓯᖅᑎᒧᑦ ᐊᑐᕐᓂᐊᕐᓗ ᐃᖃᓗᒃ ᑮᓇᐅᔭᓕᐅᕈᑎᒋᓗᒍ 

(ᓲᕐᓗ ᓄᓇᒥ ᐱᓕᕆᖃᑎᒌᑉᕕᐅᔪᒥ) ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᒪᑭᑕᐅᓯᒪᔪᓄᑦ 

(ᓲᕐᓗ ᐋᓐᓂᐊᕕᐊᓗᒃ ᐅᕝᕙᓘᓐᓃᑦ ᐃᓕᓐᓂᐊᕐᕕᕐᔪᐊᖅ). ᐊᒥᓲᑎᓂᑦ ᓂᐅᕐᕈᑎᖃᕐᓂᖅ 

ᐱᖃᓯᐅᔾᔨᙱᑦᑐᖅ (i) ᓂᐅᕐᕈᑎᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐆᒪᔪᓕᕆᓂᕐᒧᑦ ᑎᒥᖁᑎᖏᓐᓄᑦ 

ᓂᖏᖅᑎᑦᓯᒍᑎᐅᓂᐊᕐᓗᑎᑦ ᐊᑭᖃᙱᑦᑐᒥ ᐃᓄᓐᓄᑦ ᐅᕝᕙᓘᓐᓃᑦ (ii) ᓂᐅᕐᕈᓯᕈᑏᑦ ᓄᓇᕕᒃ 

ᐃᓄᐃᑦ ᐊᓐᓂᑐᖅᑎᖏᓐᓂᑦ ᓴᐳᔾᔨᓂᕐᒧᑦ ᐱᓇᓱᐊᕈᑎ ᐊᑖᓂ ᐃᓛᒃᑰᖓᔪᖅ 29 ᔭᐃᒥᓯ ᐸᐃᑉ 

ᑯᐸᐃᓪᓗ ᑕᕐᕋᖓᓂ ᐊᖏᖃᑎᒌᒍᑎᐅᑉ.  

ᑯᕇ ᐅᕝᕙᓘᓐᓃᑦ ᑯᕇᑦ ᑐᑭᓕᒃ ᑭᓇᑐᐃᓐᓇᖅ ᐊᑕᐅᓯᐅᙱᑐᕐᓘᓐᓃᑦ ᐊᑎᖃᖃᑕᐅᔪᖅ 

ᐅᕝᕙᓘᓐᓃᑦ ᐊᑎᖃᖃᑕᐅᒍᓐᓇᖅᑎᑕᐅᔪᖅ ᑯᕇ ᐱᕚᓪᓕᖁᑎᑖᖅᑕᑑᑎᓪᓗᒍ ᐅᕝᕙᓘᓐᓃᑦ ᑯᕇ 

ᐱᕚᓪᓕᖁᑎᑖᖅᑕᑑᑎᓪᓗᒋᑦ ᒪᓕᓪᓗᒍ ᑎᑎᕋᖅᑕᐅᓯᒪᒍᑎᖓ ᐃᓗᐊᓂ 3.2.1, 3.2.2, ᐊᒻᒪᓗ 

3.2.3 ᐃᓛᒃᑰᖓᔪᖓᑕ ᔭᐃᒥᓯ ᐸᐃᑉ ᑯᐸᐃᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᑕ. 

ᑯᕇ ᐊᓪᓚᐃᑦ ᒐᕙᒪᖓ ᑐᑭᓕᒃ ᒪᓕᒐᑎᒍᑦ ᓴᖅᑭᖅᑎᑕᐅᓯᒪᔪᖅ ᓇᐅᓕᒫᑦ ᐱᒍᒪᓂᖏᓐᓄᑦ 

ᒪᓕᓪᓗᒍ ᐃᓛᒃᑰᖓᔪᖅ 11 ᐃᓗᐊᓂ ᔭᐃᒥᓯ ᐸᐃᑉ ᑯᐸᐃᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᑕ 

ᐊᒻᒪᓗ ᒪᓕᒐᕐᔪᐊᖅ ᐱᔾᔪᑎᓕᒃ ᑯᕇ ᐊᓪᓚᐃᑦ ᒐᕙᒪᖓᓂ, CQLR, c. G-1.031. 

ᐄᔪ ᐃᒪᖅᐱᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᑦ ᑐᑭᓕᒃ ᐊᖏᖃᑎᒌᒍᑕᐅᓯᒪᔪᒥᒃ 

ᐊᑯᓐᓂᖏᓐᑕ ᑯᕇᖏᑦ ᐃᔫ ᐃᑦᓰ ᐊᒻᒪᓗ ᐃᓱᒪᑕᕐᔪᐊᖅ ᑯᐃᓐ ᑭᓪᒐᖅᑐᐃᓪᓗᓂ ᑲᓇᑕᒥ 

ᐱᔾᔪᑎᖃᖅᑐᒥ ᐃᔫ ᐃᒪᖅᐱᖓᓂ, ᐊᑐᓕᖅᑎᑕᐅᓯᒪᓪᓗᓂ ᐃᓗᐊᓂ ᐄᔪ ᐃᒪᖅᐱᖓᓂ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓᑕ ᒪᓕᒐᕐᔪᐊᖅ, SC 2011, c. 20. 

ᑐᑭᑖᕈᑕᐅᓱᖓᕈᑎᖓ ᑐᑭᓕᒃ ᓄᐃᑎᑕᐅᔪᖅ ᑲᑎᒻᒪᔨᓄᑦ−ᒥᓂᔅᑕᒧᑦ ᑐᑭᑖᕈᑎᖃᖅᐸᓪᓕᐊᓂᕐᒧᑦ 

ᐊᑐᐊᖏᑎᒍᑦ ᓇᓗᓇᐃᖅᑕᐅᓯᓴᔪᓂ ᐊᑦᑐᐊᔪᓂ ᐊᖏᖃᑎᒌᒍᑎᓂᑦ.  

ᑲᑎᒻᒪᔨᒻᒪᕆᖏᑦ ᑯᕇᒃᑯᑦ (ᐃᔫ ᐃᑦᓰ) ᑐᑭᓕᒃ ᑯᐊᐸᕆᓴᐅᓪᓗᓂ ᑎᒥᖓ ᑭᓪᒐᖅᑐᐃᔪᑦ ᑯᕇᖏᓐᓂᑦ 

ᐃᔫ ᐃᑦᓰ ᐊᒻᒪᓗ ᐊᑎᓕᐅᖃᑕᐅᓯᒪᓪᓗᑎᑦ ᔭᐃᒥᓯ ᐸᐃᑉ ᑯᐸᐃᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᑕ 

ᐅᕝᕙᓘᓐᓃᑦ ᑭᖑᕝᕕᖅᑎᖓᑕ ᒪᓪᓗᒍ.  

ᑲᑎᒻᒪᔨᒻᒪᕆᖏᑦ ᑯᕇᒃᑯᑦ (ᐄᔪ ᐃᑦᓰ) ᑎᒃᑯᐊᖅᑕᐅᓯᒪᔪᖅ ᑎᒥᖁᑎᖓ ᑐᑭᓕᒃ ᑲᑎᒻᒪᔨᒻᒪᕆᖏᑦ 

ᑯᕇᒃᑯᑦ (ᐄᔪ ᐃᑦᓰ) ᐅᕝᕙᓘᓐᓃᑦ ᑎᒥᐅᓪᓗᓂ ᑎᒃᑯᐊᖅᑕᐅᓯᒪᔪᖅ ᑲᑎᒻᒪᔨᒻᒪᕆᖏᓐᓄᑦ ᑯᕇᒃᑯᑦ 

(ᐃᔫ ᐃᑦᓰ) ᒪᓕᓪᓗᒍ ᐃᓗᓕᖃᕐᕕᖓ 28 ᐄᔪ ᐃᒪᖅᐱᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓ.  

ᐃᓄᐃᑦ ᑐᑭᓕᒃ ᐃᓄᐃᑦ ᓇᓗᓇᐃᖅᑕᐅᓯᒪᓪᓗᑎᑦ ᐃᓛᒃᑰᖓᔪᖅ 1.1.1 ᐃᓗᐊᓂ ᓄᓇᕗᑦ 

ᐊᖏᖃᑎᒌᒍᑎᖓᑕ ᐊᒻᒪᓗ ᐃᓛᒃᑰᖓᔪᖅ 1.1 ᐃᓗᐊᓂ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᖓᑕ ᐊᒻᒪᓗ ᐃᓛᒃᑰᖓᔪᖅ 3.2.4 ᐃᓗᐊᓂ ᔭᐃᒥᓯ ᐸᐃᑉ ᑯᐸᐃᓪᓗ ᑕᕐᕋᖓᑕ 

ᐊᖏᖃᑎᒌᒍᑎᖓᑕ.   

ᓄᓇᖃᖅᑳᖅᓯᒪᔪᑦ ᐆᒪᔪᓕᕆᓂᕐᒧᑦ ᑎᒥᖓ ᑐᑭᓕᒃ ᓇᓪᓕᐊᑐᐃᓐᓇᖅ ᐅᑯᐊ ᑎᒥᐅᔪᑦ: ᐊᖑᓇᓱᒃᑏᑦ 

ᒥᑭᒋᐊᕐᓂᐊᖅᑏᓪᓗ ᑎᒥᖁᑎᖏᑦ ᐊᒻᒪᓗ ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᑦ 

ᐊᖏᕈᑎᖓᑎᒍᑦ, ᐊᖑᕕᒐᖅ (ᐊᕕᒃᑐᖅᓯᒪᔪᓂ ᓄᓇᕕᒻᒥ ᐅᒫᔪᓕᕆᔩᑦ ᑲᑐᔾᔨᖃᑎᒌᓐᓂᖓ) ᐊᒻᒪᓗ 

ᐊᖑᕕᒐᐃᑦ (ᓄᓇᓕᖕᓂ ᓄᓇᕕᒻᒥ ᐅᒫᔪᓕᕆᔩᑦ ᑲᑐᔾᔨᖃᑎᒌᓐᓂᖓ) ᐊᑖᓂ ᓄᓇᕕᒃ ᐊᖏᕈᑎᖓ 

ᐃᓄᐃᑦ ᓄᓇᑖᕈᑎᖓ.  

ᐃᓄᒃ ᑐᑭᓕᒃ ᐃᓄᑐᐊᖑᓪᓗᓂ ᐃᓚᒋᔭᐅᔪᖅ ᑲᑎᙵᔪᓂ ᐃᓄᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ. 

ᒪᑭᕝᕕᒃ ᑯᐊᐳᕇᓴᓐ ᐅᕝᕙᓘᓐᓃᑦ ᒪᑭᕕᒃ ᑐᑭᓕᒃ ᓄᓇᕕᒃ ᐃᓄᐃᑦ ᓄᓇᑖᕈᑎᖓ ᑎᒥᖓ 

ᐋᖅᑭᑦᑕᐅᓯᒪᔪᖅ ᑯᐊᐳᕇᓴᐅᓪᓗᓂ ᑎᒥᙳᖅᑎᑕᐅᓯᒪᔪᖅ ᒪᓕᑦᑐᒍ ᔭᐃᒥᓯ ᐸᐃ ᐊᒻᒪᓗ ᑯᐸᐃᒃ 

ᑕᕐᕋᖓᓂ ᐊᖏᖃᑎᒌᒍᑎ ᐊᑖᓂ “ᐱᖁᔭᖅ ᐱᔾᔪᑎᓕᒃ ᒪᑭᕝᕕᒃ ᑯᐊᐳᕇᓴᒥᒃ, CQLR, c. S-18.1, 

ᐊᒻᒪᓗ ᐱᓕᕆᔨᐅᓗᑎᒃ ᒪᑭᕕᒃᑯᑦ ᑎᒃᑯᐊᖅᑕᐅᓯᒪᔪᓄᑦ ᑎᒥᖁᑎᒋᔭᐅᔪᓄᑦ, ᐅᕝᕙᓘᓐᓃᑦ MDO, 

ᐊᑖᒍᑦ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖏᑎᒍᑦ. 

ᒥᓂᔅᑕ ᑐᑭᓕᒃ ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᓯᑯᓯᐅᑎᓕᕆᔨᒃᑯᓐᓄᑦ. 

ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᑐᑭᓕᒃ ᑭᓪᓕᖃᖅᑎᑕᐅᓂᖏᓐᓂᒃ ᓱᓇᑐᐃᓐᓇᐃᑦ, 

ᐱᖃᓯᐅᑎᓇᒍ ᑲᑎᓪᓗᒋᑦ ᐊᖑᓇᓱᑦᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᑲᑎᓪᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ, 

ᐊᒻᒪᓗ ᐱᖃᓯᐅᔾᔨᔪᓐᓇᕐᓗᓂ ᑭᓪᓕᖃᖅᑎᑕᐅᓂᖏᓐᓂᒃ ᐊᓐᓂᑐᖅᑕᐅᔪᓐᓇᖅᑐᑦ, ᐊᕐᓇᐅᓂᖏᑦ 

ᐆᒪᔪᐃᑦ, ᐆᒪᔪᐃᑦ ᐊᖏᓂᖏᑦ, ᐆᒪᔪᐃᑦ ᐅᑭᐅᖏᑦ, ᐅᕝᕙᓘᓐᓃᑦ ᖃᓄᖅ ᐊᓐᓂᑐᖅᑕᐅᓂᖏᑦ. 

ᐅᑭᐅᖅᑕᖅᑐᒥ ᓄᓇᖃᖅᑐᖅ ᑐᑭᓕᒃ ᓄᓇᓕᒃ ᓄᓇᕗᒻᒥ, ᐅᐊᖕᓇᖓᓂ ᒫᓂᑑᐸ, ᐅᐊᖕᓇᖓᓂ 

ᐋᓐᑎᐅᕆᐅ, ᐊᒻᒪᓗ ᑕᕐᕋᖓᓂ ᑯᐸᐃᒃ. 

ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓ ᑐᑭᓕᒃ ᐊᖏᖃᑎᒌᒍᑎ ᐊᑯᓐᓂᖏᓐᓂ 

ᓄᓇᕕᒻᒥᐅᑉ ᐃᓄᖏᑦ ᐊᒻᒪᓗ ᑯᐃᓐ ᑭᓪᒐᖅᑐᖅᑎᖓ ᐱᔪᓐᓇᐅᑎᖃᖅᑐᓂ ᑲᓇᑕᒥ ᐱᔾᔪᑎᒋᓪᓗᒋᑦ 

ᓄᓇᕕᒻᒥ ᐃᓄᐃᑦ ᓄᓇᑖᕈᑎᖏᑦ, ᐊᑐᓕᖅᑎᑕᐅᓯᒪᔪᖅ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎ ᐱᖁᔭᖓᒍᑦ, S.C. 2008, c. 2. 

ᓄᓇᕗᑦ ᐊᖏᕈᑎᖓ ᐅᕝᕙᓘᓐᓃᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᑐᑭᓕᒃ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᐅᔪᖅ ᐊᑯᓐᓂᖏᑕ ᐃᓄᐃᑦ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ ᐊᒻᒪᓗ ᑯᐃᓐ 

ᐱᔪᓐᓇᐅᑎᖃᖅᑎᓪᓗᒍ ᑲᓇᑕᒥ, ᐊᑐᓕᖅᑎᑕᐅᓯᒪᔪᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ 

ᒪᓕᒐᕐᔪᐊᒧᑦ, S.C. 1993, c. 29. 

ᓄᓇᕗᑦ ᓄᓇᑖᕐᕕᐅᓯᒪᔪᖅ ᑐᑭᓕᒃ ᓄᓇ ᓇᓗᓇᐃᖅᑕᐅᓯᒪᔪᖅ ᐃᓚᖓᓂ 3.1.1 ᓄᓇᕗᑦ 

ᐊᖏᕈᑎᖓᓂ. 

ᓄᓇᕗᑦ ᑐᙵᕕᒃ ᑎᒥᖓ ᑐᑭᓕᒃ ᑐᙵᕕᒃ, ᓇᓗᓇᐃᖅᑕᐅᓯᒪᓪᓗᓂ ᐃᓛᒃᑰᖓᔪᖅ 1.1.1 ᓄᓇᕗᑦ 

ᐊᖏᕈᑎᖓᓂ. 

ᓯᓚᑖᓂ ᓄᓇᐅᑉ ᑐᕙᖃᕐᕕᒃ ᑐᑭᓕᒃ ᓄᓇ ᓇᓗᓇᐃᖅᑕᐅᓯᒪᔪᖅ ᐃᓗᐊᓂ ᐃᓛᒃᑯᖓᔪᖅ 16.1.1 

ᓄᓇᕗᑦ ᐊᖏᕈᑎᖓᓂ. 

ᐃᒻᒥᒧᑦ ᐊᑐᕐᓂᖅ ᑐᑭᓕᒃ ᐃᖃᓗᒐᓱᐊᕐᓂᖅ ᓂᕿᑦᓴᓂᒃ ᐃᒻᒥᓄᑦ, ᐃᓚᒌᓄᑦ, ᕿᒥᕆᐅᑎᑦᓴᓄᑦ, 

ᐊᐅᓚᔮᑦᓴᕐᓄᑦ, ᐊᓯᖏᓐᓄᓪᓗ. 

ᓱᐃᓛᕿᓂᒃᑯᑦ ᐃᖃᓗᒐᓱᓐᓂᖅ ᑐᑭᓕᒃ ᐃᖃᓗᒐᓱᓐᓂᕐᒥ ᓱᐃᓛᕿᓂᒃᑯᑦ ᐅᕝᕙᓘᓐᓃᑦ 

ᐱᖖᒍᐊᕈᑕᐅᓪᓗᓂ (ᑕᐃᔭᐅᔪᖅ ᐱᖖᒍᐊᕈᑕᐅᓪᓗᓂ ᐃᖃᓗᒐᓱᓐᓂᖅ ᓄᓇᑦᓯᐊᕐᒥ 

ᐃᖃᓗᓕᕆᓂᕐᒧᑦ ᒪᓕᒐᕋᓛᓂ). 

ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ ᓂᕐᔪᑎᓄᑦ ᐅᕝᕙᓗ ᑲᑎᓕᒫᕐᓗᒋᑦ ᖃᑦᓯᐅᓂᖏᓐᓄᑦ ᑐᑭᓕᒃ 

ᖃᑦᓯᐅᓂᖏᑦ ᐆᒪᔪᐃᑦ ᐱᖁᔭᖅᑎᒍᑦ ᐊᓐᓂᑐᖅᑕᐅᒍᓐᓇᖅᑐᑦ ᐋᖅᑭᒃᑕᐅᓯᒪᓪᓗᑎᑦ ᓄᓇᕗᒥ 

ᐊᖑᕕᒐᒃᑯᑦ ᑲᑎᒻᒪᔨᖏᓐᓄᑦ ᒪᓕᑦᑐᒍ ᐃᓛᑰᖓᔪᖅ 5.6.16-ᒥᑦ 5.6.18-ᒧᑦ ᐃᓗᐊᓂ ᓄᓇᕗᑦ 

ᐊᖏᕈᑎᖏᓐᓂ. 

ᑲᑎᓕᒫᕐᓗᒋᑦ ᐱᔭᐅᔪᓐᓇᖅᑐᑦ ᓂᕐᔪᑎᓂᑦ, ᐆᒪᔪᕐᓂᑦ ᐅᕝᕙᓘᓐᓃᑦ ᑲᑎᓪᓗᒋᑦ ᖃᑦᓯᐅᓂᖏᓐᓄᑦ 

ᑐᑭᓕᒃ ᐅᓄᕐᓂᖏᑦ ᓂᕐᔪᑏᑦ ᒪᓕᒐᖅᑎᒍᑦ ᐱᔭᐅᔪᓐᓇᖅᑐᑦ ᒪᓕᓪᓗᒋᑦ ᐋᖅᑭᑦᑕᐅᓯᒪᔪᑦ (i) ᓄᓇᕕᒃ 

ᐃᒪᖅᐱᓕᕆᔨᒃᑯᑦ ᑲᑎᒻᒪᔨᖏᓐᓄᑦ ᒪᓕᑦᑐᒋᑦ ᐃᓛᒃᑰᖓᔪᖅ 5.2.10 ᐊᒻᒪᓗ 5.2.11 ᓄᓇᕕᒃ 

ᐃᓄᐃᑦ ᓄᓇᑖᕈᑎᖓ ᐊᖏᕈᑎᖓᑎᒍᑦ ᐅᕝᕙᓘᓐᓃᑦ (ii) ᐃᔫ ᐃᒪᖅᐱᓕᕆᓂᕐᒧᑦ 

ᐆᒪᔪᓕᕆᓂᕐᒧᓪᓗ ᑲᑎᒻᒪᔩᑦ ᒪᓕᑦᑐᒍ ᐃᓛᒃᑰᖓᔪᖅ 13.5 ᐃᔫ ᐃᒪᖅᐱᖓᓂ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᖓ. 

ᐊᔾᔨᒌᙱᓐᓂᓕᓐᓂ ᑎᓕᓯᔾᔪᑎ ᑐᑭᓕᒃ ᒪᓕᒐᖅᑎᒍᑦ ᓴᓇᕐᕈᑎᒥᒃ, ᐱᔪᓐᓇᖅᑎᑕᐅᓯᒪᔪᖅ ᐊᑖᓂ 

ᐃᓛᒃᑰᖓᔪᖅ 6 ᐃᖃᓗᓕᕆᓂᕐᒧᑦ (ᓱᓇᑐᐃᓐᓇᕐᓄᑦ) ᒪᓕᒐᕋᓛᑦ, ᐃᒪᐃᓕᖓᑎᓪᓗᒍ 

ᐊᕕᑦᑐᖅᓯᒪᔪᓂ ᑐᑭᒧᐊᑦᑎᑦᓯᔨᒻᒪᕆᒃ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ 

ᐊᔾᔨᒌᙱᑎᑦᓯᔪᓐᓇᖅᑐᖅ ᐃᓚᖏᓐᓂᒃ ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ 

ᑭᓪᓕᖃᖅᑎᑕᐅᒍᑎᖏᓐᓂᒃ, ᐊᒻᒪᓗ ᐊᔾᔨᒌᙱᑎᑦᓯᒍᓐᓇᕐᓗᓂ ᐋᖅᑭᒃᓯᒪᓂᖏᓐᓂᒃ 

ᐋᖅᑭᒃᑕᐅᓯᒪᓕᕇᖅᐸᑕ ᒪᓕᒐᕋᓛᖅᑎᒍᑦ. 

1.2 ᐅᖃᐅᓯᓪᓗᐊᑕᕆᔭᐅᔪᑦ 

ᑖᒃᑯᐊ ᑐᑭᖏᑦ ᐅᓕᕐᓇᐃᔭᖅᑕᐅᓯᒪᒋᐊᑐᓪᓚᕆᙱᑦᑐᑦ ᑕᕝᕙᓂ ᐸᐃᑉᐹᒥ, ᓴᖅᑭᖃᑦᑕᖏᓐᓇᕐᒪᑕ 

ᓇᓗᓇᐃᖅᑕᐅᓯᒪᕗᑦ ᑕᕝᕙᓂ ᑐᑭᓯᓇᑦᓯᐊᖁᓪᓗᒋᑦ. 

ᐃᖃᓗᐃᑦ ᑕᕝᕙᓂ ᑐᑭᓕᒃ ᖃᓕᕋᓕᓐᓂᒃ ᐊᒻᒪᓗ ᐃᒪᕐᒥᐅᑕᓂᒃ ᐊᒻᒪᓗ ᐃᒪᑦᓯᐊᕐᒥ 

ᓴᐅᓂᖃᙱᑦᑐᑦ. ᐅᓕᕐᓇᐃᖅᑕᐅᓯᒪᒍᑎᖓ ᐃᖃᓗᐃᑦ ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑉ 

ᐱᖃᓯᐅᔾᔨᓯᒪᒻᒥᔪᖅ ᐳᐃᔨᓂᑦ ᐆᒪᔪᓂᒃ, ᐱᖃᓯᐅᔾᔭᐅᓯᒪᙱᑦᑐᑦ ᑐᑭᖓᓄᑦ ᑖᑦᓱᒪ ᐸᐃᑉᐹᑉ 

ᑐᑭᓯᓇᖅᓯᑎᑕᐅᒃᑲᓐᓂᖁᓪᓗᒍ. 

ᐆᒪᔪᐃᑦ ᑐᑭᓕᒃ ᐃᓘᓐᓇᑎᑦ ᓄᓇᒥᐅᑕᔪᑦ, ᐃᒪᕐᒥᐅᑕᔪᑦ, ᑎᒻᒥᐊᑦ, ᐊᒻᒪᓗ ᐃᒪᕐᒥᐅᑕᐃᑦ ᐱᕈᖅᑐᑦ 

ᐆᒪᔪᑦ, ᐊᒻᒪᓗ ᐃᓘᓐᓇᑎᑦ ᐃᓚᓕᒫᖏᑦ ᒪᓕᑦᑐᒍ ᐊᖏᖃᑎᒌᒍᑏᑦ. 

2. ᐱᒋᐊᕈᑎᖓ ᐃᓗᓕᖏᓪᓗ 

2.1 ᑐᕌᒐᕆᔭᐅᔪᑦ ᒪᓕᒐᕋᓛᕐᓄᑦ  
ᓄᓇᕗᒻᒥ ᐊᖏᖃᑎᒌᒍᑎ ᐊᑐᓕᖅᑎᑕᐅᓚᐅᖅᓯᒪᔪᖅ 1993-ᒥ ᐊᒻᒪᓗ ᓄᓇᖓ ᓄᓇᕗᑦ 

ᓴᖅᑭᑕᐅᓚᐅᖅᓯᒪᓪᓗᓂ 1999-ᒥ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖏᑦ 

ᐊᑐᓕᖅᑎᑕᐅᓚᐅᖅᓯᒪᔪᑦ 2008-ᒥ ᐃᔫ ᑕᕆᐅᕐᒥᐅᑕᓄᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ 

ᐊᑐᓕᖅᑎᑕᐅᓚᐅᖅᓯᒪᔪᑦ 2012-ᒥ. ᓄᓇᕗᑦ ᐊᖏᖃᑎᒌᒍᑎᖓ, ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᖓ ᐊᒻᒪᓗ ᐃᔫ ᑕᕆᐅᕐᒥᐅᑕᓄᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ ᐋᖅᑭᑦᓯᓯᒪᕗᖅ 

ᐊᔾᔨᐅᖏᑦᑐᓂᑦ ᐱᔪᓐᓇᐅᑎᑖᖅᑎᑦᓯᓯᒪᔪᖅ, ᒪᕐᒐᕐᔪᐊᖅᑎᒍᑦ ᓴᐳᔾᔭᐅᓯᒪᔪᓂᒃ, ᐃᓄᐃᑦ ᐊᒻᒪᓗ 

ᐊᓪᓚᐃᑦ ᐊᖑᓇᓱᒍᓐᓇᕐᓗᑎᑦ ᐱᔪᓐᓇᐅᑎᖃᖅᑐᑦ, ᐱᖃᓯᐅᑎᓪᓗᒋᑦ ᐃᖃᓗᐃᑦ ᐊᒻᒪᓗ ᐳᐃᔩᑦ 

ᐆᒪᔪᐃᑦ. ᐊᖏᖃᑎᒌᒍᑏᑦ ᐋᖅᑭᑦᓯᓯᒪᖕᒥᔪᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᓯᕐᓂᒃ ᐊᐅᓚᑕᐅᔪᓂᒃ 

ᐊᔾᔨᐅᖏᑦᑐᓂᒃ ᐃᓱᒪᓕᐅᕈᑕᐅᕙᑦᑐᓂᒃ, ᓇᓗᓇᐃᖅᑕᐅᓯᒪᓪᓗᑎᒃ ᐱᓕᕆᐊᑦᓴᖏᑦ ᒥᓂᔅᑕ 

ᐃᒪᕐᒥᐅᑕᓕᕆᔨᒃᑯᑦ (ᒥᓂᔅᑕ), ᐆᒪᔪᓕᕆᓂᕐᒧᑦ ᐊᐅᓚᑦᓯᖃᑎᒌᑦᑐᑦ ᑲᑎᒪᔨᖏᑦ (ᑲᑎᒻᒪᔩᑦ), 

ᐊᕕᑦᑐᖅᓯᒪᔪᓂ ᓄᓇᓕᓐᓂᓗ ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒻᒪᓗ ᐊᓪᓚᐃᑦ 

ᒥᑭᒋᐊᕐᓂᐊᖅᑎᑦ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᒪᑭᕝᕕᒃ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᑦ. 

ᑭᓯᐊᓂᓕ, ᐃᖃᓗᓕᕆᓂᖅ ᓱᓕ ᐊᐅᓚᑕᐅᔪᖅ ᒪᓕᒐᑐᖃᐃᑦ ᐊᑐᖅᓱᒋᑦ ᒪᓕᑦᓯᐊᖏᑦᑐᑦ 

ᐊᖏᕈᑎᓂᒃ ᐊᒻᒪᓗ ᐃᑲᔪᖅᑐᐃᓪᓚᕆᖏᑦᑐᑦ ᐊᑐᓕᖅᑎᑕᐅᓂᖓᓄᑦ. ᑐᑦᓯᕋᐅᑕᐅᓯᒪᔪᖅ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᕋᓛᖅ ᓱᓇᒋᔭᖃᑦᓯᐊᕋᔭᖅᑐᖅ ᐃᓄᐃᑦ ᐊᓪᓚᐃᓪᓗ ᐊᖑᓇᓱᓐᓂᕐᒧᑦ 

ᐱᔪᓐᓇᐅᑎᖏᓐᓂᒃ ᐊᒻᒪᓗ ᐆᒪᔪᐃᑦ ᐊᐅᓚᑦᓯᔾᔪᑎᖏᑦ ᐋᖅᑭᑦᑕᐅᓯᒪᔪᑦ ᐊᖏᕈᑎᓂ, ᐊᒻᒪᓗᑦᑕᐅᖅ 

ᓯᕗᒧᐊᑦᑎᑕᐅᓗᑎᒃ ᐊᐅᓚᑦᓯᖃᑎᒌᓐᓂᖅ ᐃᖃᓗᓕᕆᓂᕐᒥᒃ ᐊᒻᒪᓗ ᐱᐅᖅᓱᐊᕐᓂᖅ 

ᓴᐳᔾᔨᒋᐊᕐᓂᕐᓗ ᐃᖃᓗᓐᓂᑦ. ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᑐᑦᓯᕋᐅᑕᐅᓯᒪᒻᒥᔪᑦ 

ᐅᖓᑖᓅᖁᔭᐅᓪᓗᑎᒃ ᐊᑐᓕᖅᑎᑦᓯᓂᐅᑉ ᓄᓇᕗᒻᒥ ᐊᖏᕈᑎᖓᓂ ᐊᒻᒪᓗ ᓄᓇᕕᒻᒥ ᐃᓄᐃᑦ 

ᓄᓇᑖᕐᓂᕐᒧᑦ ᐊᖏᕈᑎᖓᑕ ᐱᐅᓯᕚᓪᓕᖁᓪᓗᒍ ᓄᓇᖃᖅᑳᖅᓯᒪᔪᓄᑦ−ᓯᕗᓕᖅᑕᐅᔪᑦ 

ᐃᖃᓗᓕᕆᓂᕐᒥ ᐊᐅᓚᑦᓯᓂᖅ, ᒪᓕᓪᓗᒋᑦ ᐊᑎᓕᐅᖅᓯᒪᔪᑦ ᑖᒃᑯᓄᖓ ᐊᖏᕈᑎᓄᑦ 

ᐊᖏᕈᑎᖃᖅᐸᑕ ᐋᖅᑭᒋᐊᕆᒍᑕᐅᔪᓂᑦ. ᑐᑦᓯᕋᐅᑕᐅᔪᑦ ᒪᓕᒐᕋᓛᑦᓴᐃᑦ ᐋᖅᑭᑦᑕᐅᓯᒪᒐᔭᖅᑐᑦ 

ᐸᕝᕕᓴᑦᑕᐅᓗᐊᖁᓇᒋᑦ ᒫᓐᓇᐅᔪᖅ ᐃᖃᓗᒐᓱᐊᕐᓂᐅᔪᑦ, ᐊᒻᒪᓗ ᐃᑲᔪᖅᑐᐃᓪᓗᑎᒃ 

ᐱᕙᓪᓕᐊᑎᑕᐅᓂᖏᓐᓂᑦ ᓄᑖᑦ ᐊᒻᒪᓗ ᓴᖅᑭᐸᓪᓕᐊᔪᑦ ᐃᖃᓗᒐᓱᐊᕐᓂᕈᑏᑦ. 

2.2 ᐊᑐᖅᑕᐅᒌᖅᓯᒪᔪᑦ  
ᔪᓚᐃ 9, 2018-ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᓄᓇᕗᑦ ᑐᙵᕕᒃ ᑎᒥᖓ, ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ ᑲᑐᔾᔨᓪᓗᑎᒃ 

ᐅᖃᐅᓯᑦᓴᒥᓂᒃ ᓄᑖᙳᕆᐊᖅᑎᑦᓯᓪᓗᑎᒃ ᐊᖏᖅᓯᒪᓂᕐᒥᓂᒃ ᑲᑐᔾᔨᓗᑎᒃ ᐋᖅᑭᑦᓱᐃᓂᐊᕐᓂᕐᒥᓂᑦ 

ᓄᑖᕐᓂᑦ ᐃᖃᓗᓕᕆᓂᕐᒧᑦ ᒪᓕᒐᕋᓛᑦᓴᕐᓂᑦ ᓄᓇᕗᑦ ᓄᓇᑖᕐᕕᖓᓄᑦ. ᓴᖅᑮᑲᓐᓂᓚᐅᖅᑐᑦ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒋᐊᓕᓐᓂᑦ ᐱᓕᕆᖃᑎᒌᑦᑐᓂᑦ ᐋᖅᑭᑦᑕᐅᓚᐅᖅᓯᒪᔪᓂᑦ 2000-ᒥ 

ᐋᖅᑭᑦᓱᐃᖃᑕᐅᓂᐊᖅᑐᑎᒃ ᑐᑦᓯᕋᐅᑕᐅᓯᒪᔪᒥᑦ ᐊᑐᐊᒐᕐᒥᑦ ᑐᓴᐅᒪᑎᑦᓯᒍᑕᐅᓗᑎᑦ ᓄᑖᕐᓄᑦ 

ᒪᓕᒐᕋᓛᕐᓄᑦ. ᒪᑭᕝᕕᒃ ᐃᓚᐅᓕᓚᐅᖅᑐᑦ ᐱᓇᓱᐊᖃᑎᒌᑦᑐᓄᑦ ᐊᑦᑐᐊᖃᑎᒌᑦᑐᖃᐅᕐᓂᖏᓐᓄᑦ 

ᓄᓇᕕᒻᒥ ᓄᓇᕗᒻᒥᓗ ᐃᓄᓐᓄᑦ ᐊᐅᓚᑕᐅᔪᓄᑦ ᐃᒪᖏᓐᓂ ᑕᓯᐅᔭᕐᔪᐊᑉ ᐃᒪᖓᓂ ᐊᒻᒪᓗ 

ᑕᓯᐅᔭᕐᔪᐊᑉ ᐃᑭᕋᓴᖓᓂ, ᐆᑦᑑᑎᒋᓗᒋᑦ, ᓄᓇᐃᑦ ᐊᔾᔨᒌᒥᒃ ᐊᑐᖅᑕᐅᓯᒪᔪᑦ ᓇᔪᒐᐅᓯᒪᔪᓪᓗ 

ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑎᒥ ᐊᒻᒪᓗ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ 

ᐊᖏᕈᑎᖏᓐᓂ. ᐅᑭᐊᑦᓵᖓᓂ 2024, ᑯᕇ ᒐᕙᒪᒃᑯᖏᑦ ᐃᓚᐅᓕᓚᐅᖅᑐᑦ ᐱᓇᓱᐊᖃᑎᒌᑦᑐᓄᑦ 

ᑐᑦᓯᕋᐅᑕᐅᓚᐅᖅᑎᓪᓗᒍ ᑐᑦᓯᕋᐅᑕᐅᓂᐊᖅᑐᖅ ᐱᖃᓯᐅᔾᔨᓂᐊᕐᓂᖓᓂᒃ ᐃᔫ ᐃᒪᖅᐱᖓ. 
  

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦᓴᕐᓄᑦ ᐱᓇᓱᐊᖃᑎᒌᑦᑐᖏᑦ ᐃᓚᖃᓕᖅᑐᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᓄᓇᕗᑦ ᑐᙵᕕᒃᑯᑦ, ᒪᑭᕝᕕᒃ, ᓄᓇᕗᑦ ᒐᕙᒪᒃᑯᖏᑦ, ᐊᒻᒪᓗ ᑯᕇ 

ᒐᕙᒪᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒻᒥ ᐅᖓᕕᒐᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᔪᑦ ᓇᐅᑦᓯᑐᖅᑎᐅᓪᓗᑎᒃ. 

 

2.3 ᐱᔾᔪᑎᒋᔭᖓ ᐊᑐᐊᒐᐅᑉ ᐱᔾᔪᑎᒋᒍᒪᔭᖏᑕ ᑎᑎᕋᖅᑕᐅᓯᒪᒍᑎᖓ  

ᑖᓐᓇ ᐊᑐᐊᒐᐅᑉ ᐱᔾᔪᑎᒋᒍᒪᔭᖏᑕ ᑎᑎᕋᖅᑕᐅᓯᒪᒍᑎᖓ ᓇᐃᓈᖅᓯᒋᐊᕈᑎᖃᖅᑐᖅ ᐊᑐᐊᒐᕐᒥ 

ᑐᑦᓯᕋᐅᑕᐅᓯᒪᔪᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᐱᓇᓱᐊᖃᑎᒌᖏᓐᓄᑦ. ᐃᓗᓕᖏᑦ 

ᐋᖅᑭᓱᖅᑕᐅᓚᐅᖅᑐᑦ ᑲᑐᔾᔨᓪᓗᑎᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᕐᓂ ᐱᓇᓱᐊᖃᑎᒌᑦᑐᓄᑦ, 

ᑐᕌᖓᓪᓗᓂᓗ ᑐᓴᐅᒪᑎᑦᓯᓂᕐᒧᑦ ᐃᑲᔪᖅᑐᐃᓂᕐᒧᓪᓗ ᑭᒃᑯᑐᐃᓐᓇᕐᓂᑦ ᑐᓴᕆᐊᕐᕕᖃᕐᓂᕐᒧᑦ 

ᑐᓴᕈᒪᓂᕐᒧᓪᓗ ᐃᓱᒪᑦᓴᖅᓯᐅᕈᑕᐅᓂᐊᖅᑐᓂᒃ ᐱᔭᕇᖅᑕᐅᓕᖅᑎᓪᓗᒍ ᐊᑐᐊᒐᕐᒧᑦ ᑐᑭᒧᐊᒍᑎᑦᓴᖅ 

ᓄᑖᕐᓄᑦ ᒪᓕᒐᕋᓛᕐᓄᑦ. ᐊᑐᐊᒐᐃᑦ ᑐᑦᓯᕋᐅᑕᐅᔪᑦ ᑐᙵᕕᖃᖅᑐᑦ ᐊᖏᕈᑎᓂᒃ, ᐃᖃᓗᓕᕆᓂᕐᒧᑦ 

ᒪᓕᒐᕐᔪᐊᖅ ᐊᒻᒪᓗ ᐊᑦᑐᐊᓂᖃᖅᑐᑦ ᒪᓕᒐᕋᓛᑦ, ᐃᓱᒪᒋᔭᐅᓗᑎᓪᓗ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 

ᑲᑐᔾᔨᖃᑎᖏᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐱᐅᖅᓱᐊᕐᓂᕐᒧᑦ ᑐᕌᒐᕆᔭᐅᔪᓂᒃ. ᑕᒪᓐᓇ 

ᐱᒋᐊᖅᑎᑕᐅᓯᒪᔪᖅ ᒪᓕᓐᓂᖃᖅᑐᖅ ᑲᓇᑕᐅᑉ ᒐᕙᒪᒃᑯᖏᑕ ᐊᖏᖅᓯᒪᓂᖏᓐᓂᒃ 

ᓴᐃᒻᒪᖃᑎᒌᒃᐸᓪᓕᐊᓂᕐᒧᑦ ᓄᓇᖃᖅᑳᖅᓯᒪᔪᓄᑦ, ᓄᓇᕐᔪᐊᒥ ᑲᑐᔾᔨᖃᑎᒌᑦ ᓇᓗᓇᐃᕈᑎᖓᑦ 

ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ ᐱᖁᔭᖏᑦᑕ ᖃᓄᐃᓕᐅᕆᐊᕈᑎᑦᓴᖏᓐᓄᑦ ᐸᕐᓇᐅᑎ, 

ᐊᒻᒪᓗ ᐃᓄᐃᑦ ᓄᓇᖓᓐᓅᖓᔪᖅ ᐊᑐᐊᒐᖓ. 

 

2.3.1 ᐊᔾᔨᐅᓗᐊᙱᑦᑐᖅ ᓇᓗᓇᐃᖅᓯᒍᑎ ᐱᔾᔪᑎᒋᓪᓗᒋᑦ ᐃᔫ ᑕᕆᐅᖁᑎᖏᑕ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑕᐅᓯᒪᔪᖅ 

ᑯᕇ ᒐᕙᒪᒃᑯᖏᑦ ᒫᓐᓇᕋᑖᖑᓚᐅᖅᑐᖅ ᐃᓚᐅᓕᓚᐅᕐᒪᑕ ᑲᑐᔾᔨᓪᓗᑎᒃ ᐱᕙᓪᓕᐊᑎᑦᓯᖃᑎᒌᑦᑐᓄᑦ, 

ᑖᓐᓇ ᐸᐃᑉᐹᖅ ᐊᒻᒪᓗ ᑐᓴᕋᓱᐊᕐᓂᐅᔪᑎᒍᑦ ᐱᕕᖃᖅᑎᑦᓯᓂᐊᕐᒥᔪᑦ ᑯᕇᒃᑯᑦ ᑎᒍᒥᐊᖅᑎᐅᖃᑕᐅᔪᑦ 

ᐃᓱᒪᑦᓴᖅᓯᐅᕈᑎᖃᕈᓐᓇᖁᓪᓗᒋᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᓄᑖᑦ ᑐᑦᓯᕋᐅᑕᐅᓯᒪᔪᑦ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᕋᓛᕐᓂ, ᓲᕐᓗ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ, ᐃᔫ 

ᐃᒪᖅᐱᖓᓃᑦᑐᓂ.  

 

3. ᑐᑦᓯᕋᐅᑎᓕᐊᖑᒍᒪᔪᖅ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᐊᑐᖅᑕᐅᒐᔪᒃᑐᑦ ᐅᑯᓇᓂ, ᑕᑯᑦᓴᐅᑎᑕᐅᔪᑦ ᐅᐃᒍᓯᒪᔪᖅ 

A  ᑖᒃᑯᓇᓂ ᑎᑎᕋᖅᓯᒪᔪᓂ, ᑎᑎᕋᐅᔭᖅᓯᒪᔪᑦ 1-ᒥ 4-ᒧᑦ (ᓄᓇᙳᐊᑦ ᐊᑐᖅᑕᐅᓂᐊᖅᑐᑦ 

ᓄᐃᑎᑕᐅᔪᑦ ᓇᓗᓇᐃᔭᐃᔾᔪᑎᑐᐃᓐᓇᕐᓄᑦ, ᓇᓕᐊᑐᐃᓐᓇᕐᓗ ᑐᑭᓕᐅᖅᑕᐅᓂᖓ ᑭᓪᓕᖏᓐᓂ 

ᑕᑯᒋᐊᖅᑕᐅᓗᑎᑦ ᐊᖏᕈᑎᓃᑦᑐᑦ): 

• ᓄᓇᕗᑦ ᓄᓇᑖᕐᕕᖓᓂ (ᐅᐃᒍᓯᒪᔪᖅ A; ᐊᔾᔨᙳᐊᖅ 1) 

• ᓄᓇᕕᒃ ᐃᒪᖅᐱᖓᓂ (ᐅᐃᒍᓯᒪᔪᖅ A; ᐊᔾᔨᙳᐊᖅ 1 ᐊᒻᒪᓗ ᐊᔾᔨᙳᐊᖅ 3) 

• ᐃᔫ ᐃᒪᖅᐱᖓᓂ (ᐅᐃᒍᓯᒪᔪᖅ A; ᑎᑎᕋᐅᔭᖅᓯᒪᔪᖅ 1 ᐊᒻᒪ ᑎᑎᕋᐅᔭᖅᓯᒪᔪᖅ 3) 

• ᑕᓯᐅᔭᕐᔪᐊᖅ ᐊᒻᒪᓗ ᔭᐃᒥᓯ ᐸᐃᒥ ᓄᓇᕗᑦ ᓄᓇᑖᕐᕕᖓᑕ ᓯᓚᑖᓂ, ᓄᓇᕕᒃ 

ᐃᒪᖅᐱᖓᓂ, ᐊᒻᒪᓗ ᐃᔫ ᐃᒪᖅᐱᖓᓂ (ᐅᐃᒍᓯᒪᔪᖅ A; ᐊᔾᔨᙳᐊᖅ 3): 

• ᑎᑭᓪᓗᒍ ᑭᓪᓕᖓᓄᑦ ᐊᑐᖅᑕᐅᓂᖓᑕ ᐋᓐᑎᐊᕆᐅᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ, 

2007, ᒫᓂᑑᐸᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ, 1987, ᐊᒻᒪᓗ ᑯᐸᐃᒃᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ, 1990. 

• ᓯᓚᑖᓂ ᓄᓇᐅᑉ ᑐᕙᖃᕐᕕᐅᔪᓂ, ᑲᓇᖕᓇᖓᓂ ᓄᓇᕗᑦ ᓄᓇᑖᕐᕕᖓᑕ ᐊᒻᒪᓗ 

ᐱᖓᓐᓇᖓᓂ ᑭᓪᓕᖓᑕ ᑎᑎᖅᑕᐅᓯᒪᔪᖅ ᒪᑯᓇᓂ ᓄᓇᐅᑉ ᑐᑭᓕᐊᕈᑎᖏᓐᓄᑦ 

(ᐅᐃᒍᓯᒪᔪᖅ A; ᑎᑎᕋᐅᔭᖅᓯᒪᔪᖅ 2): 

o 76°41’W, 73°40’N  

o 69°38’W, 71°44’N  

o 65°09’W, 70°17’N 

o 61°21’W, 67°50’N  

o 60°40’W, 66°28’N  

o 61°31’W, 65°52’N 

• ᓄᓇᕗᑦ ᓄᓇᖁᑎᖓᓂ, ᐱᖃᓯᐅᑎᓗᒋᑦ ᓄᓇᐅᑉ ᐃᓗᐊᓂ ᐃᒪᖏᑦ ᕿᑭᖅᑕᓂ 

ᐃᓂᖃᖅᑐᑦ ᑕᓯᐅᔭᕐᔪᐊᕐᒥ, ᔭᐃᒥᓯ ᐸᐃᒥ, ᐅᖓᕙᒥᓗ ᐃᓗᐊᓃᙱᑦᑐᓂ ᒫᓂᑑᐸᒥ, 

ᐋᓐᑎᐅᕆᐅᒥ, ᑯᐸᐃᒃᒥᓘᓐᓃᑦ (ᐅᐃᒍᓯᒪᔪᖅ A; ᐊᔾᔨᙳᐊᖅ 1) 

• ᐅᐊᓕᓂᕐᒥ ᐅᑭᐅᖅᑕᖅᑐᒥ ᐃᓗᐊᓃᙱᑦᑐᓂ ᐃᓄᕕᐊᓗᐃᑦ ᓄᓇᖃᕐᕕᖓᑕ 

ᐃᓗᐊᓃᙱᑦᑐᑦ (ᐅᐃᒍᓯᒪᔪᖅ A; ᐊᔾᔨᙳᐊᖅ 4) 

• ᑲᓇᖕᓇᖓᓂ ᖁᑦᓯᑦᑑᑉ ᕿᑭᖅᑕᖓᑕ ᐊᒻᒪᓗ ᐅᐊᓐᓇᖓᓂ 78°10” N. (ᐅᐃᒍᓯᒪᔪᖅ A; 

ᑎᑎᕋᐅᔭᖅᓯᒪᔪᖅ 4) 

 

ᐃᓘᓐᓇᖏᑦ ᐃᓗᓕᖏᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᑐᖅᑕᐅᒐᔭᙱᑦᑐᑦ 

ᐃᓘᓐᓇᖏᓐᓄᑦ ᑐᑦᓯᕋᐅᑕᐅᓯᒪᔪᓕᒫᓄᑦ. ᖄᒃᑲᓐᓂᐊᒍᑦ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ 

ᐊᑐᖅᑕᐅᒐᔭᙱᑦᑐᑦ ᑯᐸᐃᒃᒥ ᐃᖃᓗᐃᑦ ᕿᑐᕐᖏᐅᕐᕕᖏᓐᓄᑦ, ᑕᐃᒃᑯᐊ ᐱᖃᓯᐅᔾᔭᐅᙱᒻᒪᑕ 

ᐃᖃᓗᓐᓂᑦ ᐊᐅᓚᑦᓯᓂᕐᒧᑦ ᒪᓕᒐᐃᕐᓄᑦ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖏᓐᓂ ᐊᒻᒪᓗ 

ᐃᔫ ᐃᒪᖅᐱᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ ᐊᒻᒪᓗ ᐊᐅᓚᑕᐅᓪᓗᑎᒃ ᐊᑖᒥ ᑯᐸᐃᒃᒥ 

ᐃᖃᓗᓕᕆᓂᕐᒧᑦ ᒪᓕᒐᕋᓛᕐᓄᑦ. 

4. ᐃᓗᓕᓪᓗᐊᑕᖏᑦ ᓄᑖᖑᔪᑦ ᒪᓕᒐᕋᓛᑦ 
ᐃᖃᓗᓕᕆᓂᖅ ᐃᓗᐊᓂ ᑐᑦᓯᕋᐅᑕᐅᔪᓂ ᒫᓐᓇᐅᔪᖅ ᐊᐅᓚᑕᐅᔪᑦ ᑲᑎᑕᐅᓯᒪᔪᒃᑯᑦ 

ᐃᖃᓗᓕᕆᓂᕐᒧᑦ ᒪᓕᒐᕐᒧᑦ ᐊᒻᒪᓗ ᑕᕝᕗᖓ ᑐᕌᖓᔪᑦ ᒪᓕᒐᕋᓛᑦ, ᖃᓄᐃᓕᖓᓂᖏᑦ 

ᓚᐃᓴᓐᓯᐅᑉ, ᐊᒻᒪᓗ, ᐊᖏᖃᑎᒌᒍᑕᐅᓯᒪᔪᓂ, ᑭᖑᓪᓕᖅᐹᒥ ᑐᑭᑖᕈᑕᐅᔪᑦ. ᑐᑦᓯᕋᐅᑕᐅᓯᒪᔪᖅ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᑕᐅᖅᓰᒐᔭᖅᑐᖅ ᒪᕐᕉᓐᓂᒃ ᒪᓕᒐᕐᓂᒃ ᐃᓗᐊᓂ 

ᐊᑐᖅᑕᐅᔫᑉ: ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᒻᒪᓗ ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ 

ᒪᓕᒐᐃᑦ, ᑭᓯᐊᓂ ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᑐᖅᑕᐅᖏᓐᓇᕋᔭᖅᑐᑦ 

ᐃᓚᐃᓐᓇᖏᓐᓄᑦ ᓯᓚᑖᓂ ᓄᓇᐅᑉ ᑐᕙᖃᕐᕕᐅᔪᒥ ᑎᑭᓪᓗᒍ ᓄᓇᕗᑦ ᓄᓇᑖᕐᕕᒋᓯᒪᔭᖓ 

(ᑕᑯᓗᒍ ᐃᓛᒃᑰᖓᓂᖓ 3 ᑕᕝᕙᓂ ᑎᑎᖅᑲᓂ ᑕᐃᔭᐅᔪᖅ ᑐᑦᓯᕋᐅᑎᓕᐊᖑᒍᒪᔪᖅ"). 

 

ᑐᕌᒐᕆᔭᐅᓪᓗᐊᑕᖅᑐᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓄᑦ ᓱᓇᐅᒋᔭᖃᑦᓯᐊᕆᐊᕐᓂᖅ 

ᐊᒻᒪᓗ ᐊᑐᓕᖅᑎᑦᓯᒃᑲᓐᓂᕐᓂᖅ ᐃᓗᓕᖏᓐᓂᒃ ᐊᖏᕈᑏᑦ ᑐᕌᖓᔪᑦ ᐃᖃᓗᓐᓂᖅ ᐊᐅᓚᑦᓯᓂᕐᒧᑦ. 

ᑕᒪᓐᓇ ᐃᓚᖃᖅᑐᖅ ᒫᓐᓇᐅᔪᖅ ᓯᕗᓂᑦᓴᒥᓘᓐᓃᑦ ᐊᖏᕈᑎᓂᒃ ᓄᓇᖃᖅᑳᖅᓯᒪᔪᓄᑦ 

ᐃᓕᑕᖅᓯᔪᓂᒃ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᐃᓗᐊᓂ ᑐᑦᓯᕋᐅᑕᐅᓯᒪᔫᑉ ᐃᓂᒋᔭᖓᑕ, 

ᐱᖃᓯᐅᑎᓗᒍ ᓇᐅᑐᐃᓐᓇᖅ ᐱᔪᓐᓇᐅᑎᐅᔪᖅ ᐊᖑᓇᓱᒍᓐᓇᕐᓂᕐᒧᑦ ᐃᖃᓗᓐᓂᐊᓂᕐᒧᑦ 

ᓚᐃᓴᓐᓯᖃᙱᓪᓗᓂ. ᐱᓗᐊᖅᑐᒥ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᑐᑭᓕᐊᑦᑎᐊᕆᐊᖃᖅᑐᑦ 

ᓄᓇᖃᖅᑳᖅᓯᒪᔪᐃᑦ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᓐᓄᑦ ᐊᒻᒪᓗ ᐆᒪᔪᐃᑦ 

ᐊᐅᓚᑕᐅᓂᖏᓐᓄᑦ ᐋᖅᑭᑦᑕᐅᓯᒪᔪᓂ ᐊᖏᕈᑕᐅᓯᒪᔪᑎᒍᑦ. 

4.1 ᒫᓐᓇᒃᑯᑦ ᐊᑐᖅᑕᐅᕙᓐᓂᖓ ᐊᐅᓚᑦᓯᖃᑎᒌᓐᓂᕐᒧᑦ ᐃᖃᓗᓕᕆᓂᕐᒥ 

ᐊᖏᖃᑎᒌᕝᕕᐅᓯᒪᔪᓂ 
ᐃᖃᓗᓕᕆᓂᕐᒧᑦ ᒪᓕᒐᕐᔪᐊᖅ ᐊᑦᑐᐊᓂᖃᖅᑐᓪᓗ ᒪᓕᒐᕋᓛᑦ ᐊᑐᖅᑕᐅᖃᑦᑕᖅᑐᑦ 

ᐊᑐᓕᖅᑎᑦᓯᔾᔪᑕᐅᓪᓗᑎᑦ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᑕᐅᔪᓂᒃ ᑐᕌᖓᓪᓗᑎᑦ 

ᒪᑭᒪᐃᓐᓇᕈᓐᓇᖅᑐᓂᒃ ᐃᖃᓗᓕᕆᓂᕐᒥᒃ ᓴᐳᔾᔨᓯᒪᓂᕐᒥᓪᓗ ᐃᖃᓗᐃᑦ ᓇᔪᒐᖏᓐᓂᒃ 

ᐊᑑᑎᖃᑦᓯᐊᖅᑐᒃᑯᑦ. ᓚᐃᓴᓐᓯᐅᔪᑦ ᑐᓂᔭᐅᔪᑦ ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑉ ᐊᒻᒪᓗ 

ᒪᓕᒐᕋᓛᖏᑦ ᐱᒻᒪᕆᐅᕗᑦ ᑐᓂᐅᖅᑲᐃᒍᑕᐅᓂᖏᓐᓄᑦ ᐃᖃᓗᓐᓂᑦ ᐱᔭᐅᒍᓐᓇᖅᑐᓂᑦ ᐊᑯᕐᖓᓐᓂ 

ᐊᑐᖅᑕᐅᔪᑦ, ᑭᒃᑯᑐᐃᓐᓇᐃᑦ, ᐅᕝᕙᓘᓐᓃᑦ ᐊᑐᖅᑎᐅᔪᑦ ᑲᑐᔾᔨᖃᑎᒌᑦᑐᑎᑦ. ᓚᐃᓴᓐᓯᐅᔪᑦ, 

ᑲᑎᓯᒪᓪᓗᑎᒃ ᓈᒻᒪᑦᑐᓂᒃ ᑐᓴᖅᑎᑦᓯᒍᑎᓕᐅᕐᓂᖅ ᓇᐅᑦᓯᖅᑑᑎᖃᕐᓂᕐᓗ, ᐃᑲᔪᕈᑎᖃᕆᓪᓗᓂ 

ᐃᖃᓗᓕᕆᓂᖅ ᐊᐅᓚᓂᖃᐃᓐᓇᕈᓐᓇᖁᓪᓗᒍ, ᐱᔭᕆᐊᖃᑐᐃᓐᓇᕆᐊᖃᖅᑐᓂ 

ᓂᐅᕐᕈᑎᖃᕈᓐᓇᓂᕐᒧᑦ ᐊᑐᐃᓐᓇᖃᕈᓐᓇᖁᓪᓗᒋ, ᐊᒻᒪᓗ/ᐅᕝᕙᓘᓐᓃᑦ ᓄᓇᕐᔪᐊᕐᒥ 

ᐊᖏᖃᑎᒌᒍᑎᑎᒍᑦ, ᐱᓕᕆᐊᕆᔭᐅᒋᐊᖃᖅᑐᓂᑦ, ᐅᕝᕙᓘᓐᓃᑦ ᓇᓗᓇᐃᒃᑯᑕᖅᑖᖅᓯᑦᑎᓂᕐᒧᑦ 

ᐊᑐᖅᑕᐅᒍᓐᓇᖅᑐᓂᑦ. 
 

ᐊᖏᖃᑎᒌᒍᑏᑦ ᐃᓕᑕᖅᓯᓯᒪᕗᑦ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᖃᕆᐊᖏᑦ ᐃᓄᐃᑦ ᑯᕇᒃᑯᓪᓗ, 

ᐱᖃᓯᐅᑎᓗᒋᑦ ᐱᔪᓐᓇᐅᑎᖃᕐᓂᖏᑦ ᐃᖃᓗᓐᓂᐊᕈᓐᓇᓂᕐᒧᑦ ᐳᐃᔨᓐᓂᐊᕈᓐᓇᕐᓗᑎᓪᓗ 

ᓚᐃᓴᓐᓯᖃᙱᓪᓗᑎᒃ, ᒪᓕᓪᓗᒋᑦ ᐃᓚᖏᑦ ᐊᖏᖅᑕᐅᔪᓐᓇᖅᑐᑦ. ᐊᖏᖃᑎᒌᒍᑏᑦ ᐃᓚᖃᕐᒥᔪᑦ, 

ᐊᔾᔨᒌᙱᓐᓂᖃᖅᑐᓂᑦ, ᐱᔪᓐᓇᐅᑎᖃᕆᐊᖏᑦ ᓂᐅᕐᕈᑎᖃᕈᓐᓇᕐᓂᕐᒧᑦ ᒪᓕᒐᖅᑎᒍᑦ 

ᐊᓐᓂᑐᖅᑕᐅᓯᒪᔪᓂᒃ ᐃᖃᓗᓐᓂᒃ ᐳᐃᔨᓂᓪᓗ, ᓚᐃᓴᓐᓯᖃᕆᐊᑐᙱᓪᓗᑎᑦ. ᑕᐃᒪᐃᒻᒪᑦ, 

ᓚᐃᓴᓐᓯᐅᔪᑦ ᓴᓇᕐᕈᑎᑦᓴᐅᙱᑦᑐᑦ ᐊᐅᓚᑦᓯᓂᕐᒧᑦ ᐊᓐᓂᑐᖅᑕᐅᕙᑦᑐᓂ ᐃᓄᓐᓄᑦ ᑯᕇᓄᓪᓗ 

ᑭᓯᐊᓂᑐᐊᖅ ᑭᓪᓕᖃᖅᑎᑕᐅᔪᓂ ᓚᐃᓴᓐᓯᖃᕆᐊᖃᖅᑐᑦ ᒪᓕᒐᖅᑎᒍᑦ ᐊᑐᖅᑕᐅᔪᓐᓇᖅᑎᓪᓗᒍ. 
 

ᐊᖏᖃᑎᒌᒍᑏᑦ ᐋᖅᑭᒃᓯᓯᒪᒻᒥᔪᑦ ᐊᖑᓇᓱᖕᓂᕐᒧᑦ ᐱᔪᓐᓇᐅᑎᓂᒃ ᐱᓕᕆᐊᕆᔭᐅᒋᐊᖃᖅᑐᓂᓪᓗ 

ᐊᐅᓚᑦᓯᖃᑎᒌᑦᑐᓄᑦ. ᓴᖅᑮᕙᑦᑐᑦ ᑲᑎᒻᒪᔨᓂᒃ ᓴᓇᕐᕈᑎᓪᓗᐊᑕᐅᓂᐊᖅᑎᓪᓗᒋᑦ ᐆᒪᔪᓂᒃ 

ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎᑎᒍᑦ ᐊᒻᒪᓗ ᒪᓕᒐᕐᓂᒃ ᒪᓕᑦᑎᑦᓯᔨᓪᓗᐊᑕᐅᓗᑎᒃ ᐆᒪᔪᓂᒃ 

ᐊᑐᐃᓐᓇᖃᕐᓂᕐᒧᑦ, ᑲᒪᒋᔭᖃᓪᓗᐊᑕᖅᑐᑎᒃ ᑕᒪᑎᒎᓇ ᓇᓗᓇᐃᖅᑕᐅᓯᒪᔪᓂᑦ ᐊᖏᕈᑕᐅᓯᒪᔪᓂᑦ. 

ᑕᐃᒪᐃᓐᓂᖓᓄᑦ, ᑲᑎᒻᒪᔩᑦ ᐱᓕᕆᐊᑦᓴᖃᓲᑦ ᐊᔾᔨᒌᖏᑦᑐᓂᒃ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒥ, 

ᐱᖃᓯᐅᑎᓪᓗᒋᑦ ᐋᖅᑭᒃᓯᓂᖅ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᓐᓂᒃ (ᓲᕐᓗ, 

ᑭᓪᓕᖃᖅᑎᑕᐅᓂᖏᑦ ᓱᓇᒃᑯᑖᑦ ᐊᑐᖅᑕᐅᒍᓐᓇᖅᑐᑦ, ᖃᖓᐅᓕᕈᓂ ᐊᖑᓇᓱᒃᑕᐅᔪᓐᓇᕐᓂᖏᑦ, 

ᖃᓄᐃᓪᓗᐊᕈᓐᓇᕐᓂᖏᑦ, ᐅᑭᐅᖏᓪᓗ ᐊᖑᓇᓱᑦᑕᐅᔪᓐᓇᖅᑐᑦ ᐆᒪᔪᐃᑦ) ᐱᖃᓯᐅᒻᒥᓗᒋᑦ 

ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ ᑕᕝᕙᓂ ᓄᓇᕗᑦ ᐊᖏᖃᑎᒌᒍᑎᒥ ᐊᒻᒪᓗ ᑲᑎᑦᑐᒋᑦ 

ᐱᔭᐅᒍᓐᓇᖅᑐᑦ ᐃᓗᓕᐊᓂ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐊᒻᒪᓗ ᐃᔫ 

ᐃᒪᖅᐱᖓᓂ ᓄᓇᑖᕈᑎᓄᑦ ᐊᖏᖃᑎᒌᒍᑎ, ᐱᔭᕆᐊᖃᓕᕌᖓᑕ ᓴᐳᒻᒥᔭᐅᓂᖏᓐᓄᑦ ᐱᔾᔪᑎᑦᓴᓄᑦ. 

ᑕᒪᒃᑯᐊ ᑭᓪᓕᖃᖅᑎᑕᐅᓂᖏᑦ ᑐᕌᖓᔪᑦ ᐊᖑᓇᓱᑦᑎᓕᒫᓄᑦ. ᑲᑎᒻᒪᔩᑦ ᑐᑭᓕᐅᕈᑎᖃᖃᑦᑕᖅᑐᑦ 

ᑕᒪᒃᑯᓂᖓ ᖃᓄᐃᓕᐅᕈᑎᑦᓴᓂᒃ ᐊᒻᒪᓗ ᑐᓂᓯᖃᑦᑕᖅᑐᑦ ᑖᒃᑯᓂᖓ ᑐᑭᓕᐅᕈᑕᐅᔪᓂᒃ ᒥᓂᔅᑕᒧᑦ, 

ᑖᓐᓇᓗ ᒥᓂᔅᑕ ᐊᖏᕈᓐᓇᖅᑐᖅ, ᐋᒡᒑᕈᓐᓇᖅᑐᖅ, ᐅᕝᕙᓘᓐᓃᑦ ᐊᓯᔾᔩᔪᓐᓇᖅᑐᖅ ᑭᖑᓪᓕᖅᐹᒥ 

ᑐᑭᓕᐅᕈᑕᐅᔪᓂᒃ, ᑭᖑᓂᐊᒍᑦ ᒪᓕᑦᑕᐅᔭᕆᐊᓖᑦ ᐱᔾᔪᑎᖃᕐᓗᓂᓗ. 
 

ᐊᖏᖃᑎᒌᒍᑏᑦ ᑭᓪᓕᖃᖅᑎᑦᓯᔪᑦ ᐱᔪᓐᓇᕐᓂᕆᔭᖏᓐᓂᒃ ᑲᑎᒻᒪᔩᑦ ᒥᓂᔅᑕᐅᓪᓗ 

ᑭᓪᓕᖃᖅᑎᑦᒍᓐᓇᕐᓗᑎᑦ ᐃᓄᓐᓂᑦ ᐊᒻᒪᓗ ᑯᕇᓂᑦ ᐊᓐᓂᑐᕈᓐᓇᕐᓂᖏᓐᓂ. ᐆᑦᑑᑎᒋᓗᒍ, 

ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ, ᑲᑎᓕᒫᕐᓗᒋᑦ ᐱᔭᐅᒍᓇᖅᑎᑕᐅᔪᑦ, ᐊᒻᒪᓗ ᑰᑕᖃᕋᑎᑦ 

ᑭᓪᓕᖃᖅᑎᑕᐅᓂᖏᑦ ᑭᓪᓕᖃᖅᑎᑦᓯᔪᓐᓇᙱᑦᑐᑦ ᐃᓄᓐᓂᑦ ᑯᕇᓂᓪᓗᐊᖑᓇᓱᒍᓐᓇᕐᓂᖏᓐᓂᒃ 

ᐅᖓᑖᒍᑦ ᐱᔭᕆᐊᖃᖅᑕᖏᑕ ᑎᑭᐅᑎᓇᓱᐊᕐᓗᓂ ᐃᓚᖓᓄᑦ ᓇᓗᓇᐃᖅᑕᐅᓯᒪᔪᓄᑦ, ᒪᓕᒐᑎᒍᑦ 

ᑎᑎᕋᖅᓯᒪᔪᓄᑦ ᐊᖏᖃᑎᒌᒍᑎᓂ (ᓲᕐᓗ ᐱᐅᖅᓱᐊᕆᐊᕐᓂᕐᒧᑦ ᐱᔾᔪᑎᒥᒃ). ᑕᐃᒪᐃᒻᒪᑦ, 

ᐃᓱᒪᑦᓴᖅᓯᐅᕈᑎᖃᖅᑎᓪᓗᒋᑦ ᑐᑦᓯᕋᐅᑕᐅᔪᓂᒃ ᓄᑖᓂᒃ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᓂᒃ, 

ᑲᑎᒻᒪᔩᑦ ᐱᔭᕆᐊᖃᖅᑐᑦ ᕿᒥᕐᕈᓗᑎᓪᓗ ᓱᖅᑯᐃᖅᓯᒍᑕᐅᒍᓐᓇᖅᑐᓂᑦ ᑕᒪᒃᑯᓄᖓ 

ᓇᓗᓇᐃᖅᑕᐅᓯᒪᔪᓄᑦ, ᐊᑐᖅᑕᐅᒐᔪᑦᑐᓂ ᐃᓄᓕᒫᖅᑎᑦᓯᓂᒃᑯᑦ. ᐊᖏᖅᑕᐅᓯᒪᓕᖅᐸᑕ ᒥᓂᔅᑕᒧᑦ, 

ᑕᒪᒃᑯᐊ ᑐᑭᓕᐅᕈᑕᐅᔪᑦ ᓴᖅᑭᔮᖅᑎᑕᐅᑐᐃᓐᓇᕆᐊᓖᑦ ᖃᓄᐃᓕᖓᓂᐅᓗᑎᒃ ᐃᖃᓗᒐᓱᖕᓂᕐᒧᑦ 

ᓚᐃᓴᓐᓯᓂ, ᓚᐃᓴᓐᓯᐅᔪᑦ ᒪᓕᒐᖅᑎᒍᑦ ᐊᑐᖅᑕᐅᔪᓐᓇᖅᑎᓪᓗᒋᑦ ᐊᐅᓚᑦᓯᓂᕐᒧᑦ ᓴᓇᕐᕈᑎᐅᓗᑎᒃ. 

ᖄᒃᑲᓐᓂᐊᒍᑦ, ᑖᒃᑯᐊ ᐊᖏᖃᑎᒌᒍᑏᑦ ᐃᓕᑕᖅᓯᕗᑦ ᐱᔪᓐᓇᐅᑎᖃᕐᓂᖏᓐᓂᒃ 

ᐱᑕᖃᕆᐊᖃᕐᓂᖏᓐᓂᓪᓗ ᐊᑑᑎᖃᑦᓯᐊᖅᑐᒥᒃ ᐱᓇᓱᐊᖅᑎᑕᐅᔪᓐᓇᕐᓗᑎᑦ ᐃᓄᐃᑦ ᑯᕇᓪᓗ 

ᓇᐅᒃᑯᓕᒫᖅ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐊᒻᒪᓗ ᐃᓕᑕᖅᓯᓯᒪᓪᓗᑎᒃ ᐱᔪᓐᓇᕐᓂᐅᔪᓂᒃ ᐊᒻᒪᓗ 

ᐊᐅᓚᓂᐅᔪᓂᒃ ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦᑐᓂᑦ ᐊᒻᒪᓗ ᑯᕇᒃᑯᑦ 

ᒥᑭᒋᐊᕐᓂᐊᖅᑎᖏᓐᓄᑦ ᑲᑐᔾᔨᖃᑎᒌᓄᑦ. ᐆᑦᑑᑎᒋᓗᒍ, ᓄᓇᖃᖅᑳᖅᓯᒪᔪᑦ ᐆᒪᔪᓕᕆᓂᕐᒥ 

ᐊᐅᓚᑦᓯᓂᕐᒧᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᖃᖅᐳᑦ ᐊᐅᓚᑦᑎᓂᕐᒥᒃ ᐃᓚᒋᔭᐅᔪᖁᑎᖏᑕ 

ᐊᖑᓇᓱᖕᓂᖏᓐᓂᒃ, ᒪᓕᒐᖃᖅᑎᑦᓯᓂᕐᒥᒃ ᐊᖑᓇᓱᖕᓂᕐᒧᑦ ᐊᑐᖅᑕᐅᕙᑦᑐᓂᒃ ᐊᒻᒪᓗ 

ᐊᑐᖅᑕᐅᕙᑦᑐᓂᒃ ᐃᓚᒋᔭᐅᔪᓄᑦ, ᐃᓚᒋᔭᐅᓪᓗᑎᑦ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ, ᐊᒻᒪᓗ 

ᑐᓂᐅᖅᑲᐃᓂᕐᒥᒃ ᐊᑐᓕᖅᑎᑦᑎᓂᕐᒥᓪᓗ ᐱᔭᐅᔭᕆᐊᖃᓪᓚᕆᒃᑐᓂᒃ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᓯᒪᔪᓂᒃ ᐱᔭᐅᔭᕆᐊᖃᓪᓚᕆᒃᑐᓂᒃ ᖁᑦᓯᓐᓂᖓ1 ᓇᓗᓇᐃᖅᑕᐅᓯᒪᔪᖅ ᑲᑎᒪᔨᓄᑦ 

ᓴᖅᑭᑕᐅᓚᐅᖅᑎᓪᓗᒍ ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ/ᑲᑎᓕᒫᕐᓗᒋ ᐱᔭᐅᒍᓐᓇᖅᑐᑦ. 

4.2 ᓯᕗᒧᐊᒋᐊᖅᑎᑦᓯᓂᖅ ᐊᐅᓚᑦᓯᖃᑎᒌᓐᓂᕐᒥ ᐃᖃᓗᓕᕆᓂᕐᒥ 

4.2.1 ᑐᕌᒐᕆᔭᐅᔪᖅ  

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᖏᑦ ᐊᑲᐅᓈᕈᑕᐅᒐᔭᖅᑐᑦ ᐊᑐᓕᖅᑎᑕᐅᓂᖏᓐᓄᑦ 

ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑏᑦ ᐊᒻᒪᓗ ᐃᖃᓗᓕᕆᓂᕐᒧᑦ ᐊᐅᓚᑦᓯᖃᑎᒌᓐᓂᕐᒧᑦ 

ᐋᖅᑭᑦᑕᐅᓯᒪᔪᑦ ᐊᖏᖃᑎᒌᒍᑎᓂ ᑐᙵᕕᖃᕐᓗᑎᒃ ᓴᖅᑭᔮᖅᐸᒌᖅᑐᓂᒃ ᒪᓕᒐᖅᑎᒍᑦ ᓴᓇᕐᕈᑎᓂᒃ 

ᓲᕐᓗ ᐊᔾᔨᒌᓐᓂᓕᓐᓂᑦ ᑎᓕᓯᔾᔪᑎᓂᒃ ᐊᒻᒪᓗ ᓴᖅᑮᓗᑎᒃ ᐱᖓᓱᓂᒃ ᓄᑖᕐᓂᑦ ᒪᓕᒐᖅᑎᒍᑦ 

ᓴᓇᕐᕈᑎᓂᒃ ᐊᑐᖅᑕᐅᓂᐊᖅᑐᓂᒃ ᓄᓇᖃᖅᑳᖅᓯᒪᔪᓄᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᒻᒪᓗ 

ᒥᓂᔅᑕᐅᑉ ᒪᓕᓪᓗᒋᑦ ᐱᓕᕆᐊᑦᓴᖏᑦ ᐃᖃᓗᓕᕆᓂᕐᒥ ᐊᐅᓚᑦᓯᖃᑎᒌᓐᓂᕐᒥᒃ. ᑖᒃᑯᐊ ᓄᑖᑦ 

ᓴᓇᕐᕈᑎᑦᓴᐃᑦ ᒪᑯᐊᖑᕗᑦ ᐅᑭᐅᖅᑕᖅᑐᒥ ᐊᖏᖃᑎᒌᒍᑕᐅᓯᒪᔪᓂ ᑐᑭᓕᐅᕆᓂᕐᒧᑦ 

ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ, ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎ, ᐊᒻᒪᓗ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥ ᒪᓕᑦᑎᑦᓯᓂᕐᒧᑦ ᑎᓕᓯᔾᔪᑎ.  

 

4.2.2 ᐊᔾᔨᒌᙱᓐᓂᓕᓐᓂ ᑎᓕᓯᔾᔪᑏᑦ 

ᐊᔾᔨᒌᙱᓐᓂᓕᓐᓂ ᑎᓕᓯᔾᔪᑏᑦ ᐊᑐᐃᓐᓇᐅᖏᓐᓇᕋᔭᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑕᐅᓗᑎᒃ, 

ᑭᓯᐊᓂᓕ ᑭᓪᓕᖃᖅᑎᑕᐅᓪᓗᑎᒃ ᐊᑐᖅᑕᐅᓂᖏᑦ. ᐊᔾᔨᒌᙱᓐᓂᓕᓐᓂ ᑎᓕᓯᔾᔪᑏᑦ 

ᐊᔾᔨᒌᙱᓐᓂᖃᕈᓐᓇᖅᑐᑦ ᑭᓯᐊᓂᓕ ᓇᓗᓇᐃᖅᑕᐅᓯᒪᔪᓂᒃ ᑕᒪᒃᑯᐊᓗ ᑭᓪᓕᖃᖅᑎᑕᐅᓂᖏᑦ 

ᐋᖅᑭᑦᑕᐅᓯᒪᓕᕇᖅᐸᑕ ᒪᓕᒐᕋᓛᕐᓂ. ᒪᓕᒐᖅ ᐋᖅᑭᑦᓯᓯᒪᑉᐸᑦ ᖃᓂᑦᑐᒥᒃ ᐱᕕᑦᓴᖃᕐᓂᕐᒥ, 

ᐃᖃᓗᒐᓱᐊᕐᓂᕐᒧᑦ ᑰᑕᒥᒃ, ᐅᕝᕙᓘᓐᓃᑦ ᐃᖃᓗᒐᓱᐊᕐᓂᕐᒧᑦ ᓱᓇᒃᑯᑖᓂᒃ, ᑖᒃᑯᐊ 

ᑎᑎᕋᖅᓯᒪᔪᑦ/ᐊᑐᖅᑕᐅᔭᕆᐊᖃᖅᑐᑦ ᐊᔾᔨᒌᙱᑦᑑᑎᐅᔪᓐᓇᖅᑐᑦ ᐊᑖᓂ ᐊᔾᔨᒌᙱᓐᓂᓕᓐᓄ 

ᑎᓕᓯᔾᔪᑎᐅᑉ ᐱᔪᓐᓇᕐᓂᖓᑕ. ᐃᓗᐊᓃᑦᑐᑦ ᓄᓇᕗᑦ ᓄᓇᑖᕐᕕᖓᑕ, ᓯᓚᑖᓂ ᓄᓇᐅᑉ 

ᑐᕙᖃᕐᕕᖓᑕ, ᓄᓇᕕᒻᒥ ᐃᒪᖅᐱᖓᑕ, ᐊᒻᒪᓗ ᐃᔫ ᐃᒪᖅᐱᖓᑕ, ᐊᔾᔨᒌᙱᓐᓂᓕᓐᓂ 

ᑎᓕᓯᔾᔪᑏᑦ ᐊᔾᔨᒌᙱᑎᑦᓯᒍᓐᓇᕐᒥᔪᑦ ᑭᓪᓕᕆᒍᓐᓇᖅᑕᖏᓐᓂ ᒪᓕᓪᓗᒋᑦ ᐊᖏᖅᑕᐅᓯᒪᔪᑦ 

ᑭᖑᓪᓕᖅᐹᒥ ᑐᑭᓕᐅᕈᑕᐅᓯᒪᔪᒧᑦ. 

 

ᐊᔾᔨᒌᙱᑦᑐᒻᒪᕇᑦ ᑐᑭᓕᐅᕈᑕᐅᓯᒪᔪᑦ ᓴᖅᑭᓯᒪᔪᑦ ᑭᖑᓪᓕᖅᐹᕐᒥ ᑐᑭᓕᐅᕈᑕᐅᓚᐅᖅᑐᒥᒃ 

ᐅᖓᑖᓅᖃᑦᑕᕋᔪᑦᑐᑦ ᑎᓕᓯᔾᔪᑎᐅᑉ, ᑕᐃᒪᐃᓐᓂᖓᓄᑦ ᐅᑭᐅᖅᑕᖅᑐᒥ ᐊᖏᖃᑎᒌᒍᑕᐅᓯᒪᔪᓂ 

ᑐᑭᓕᐅᕆᓂᕐᒧᑦ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ ᐊᑑᑎᖃᑦᓯᐊᖅᑐᖅ ᓄᑖᖑᔪᖅ ᓴᓇᕐᕈᑎᐅᓪᓗᓂ. 

 

4.2.3 ᐅᑭᐅᖅᑕᖅᑐᒥ ᐊᖏᖃᑎᒌᓐᓂᕐᒧᑦ ᑐᑭᑖᕈᑕᐅᓯᒪᔪᓂᑦ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ 

 ᐃᒪᐃᑦᑐᖃᕈᓂ ᐃᓄᐃᑦ ᑯᕇᒃᑯᓪᓗ ᐱᔪᓐᓇᐅᑎᖃᖅᑎᓪᓗᒋᑦ ᐃᖃᓗᓐᓂᐊᕈᓐᓇᓂᕐᒥ ᐊᒻᒪᓗ 

ᐳᐃᔨᓐᓂᐊᕈᓐᓇᑎᓪᓗᒋ ᓚᐃᓴᖃᙱᓪᓗᑎᒃ, ᒫᓐᓇᐅᔪᖅ ᒪᓕᒐᑎᒍᑦ ᐊᖅᑯᑎᑦᓴᖅᑕᖃᙱᓚᖅ 

ᐊᑐᓕᖅᑎᑦᓯᓂᕐᒧᑦ ᑭᖑᓪᓕᖅᐹᒥ ᑐᑭᓕᐅᕈᑕᐅᓯᒪᔪᓂᒃ ᒪᓕᒐᖃᖅᑎᑦᓯᔪᓂᒃ ᐊᖑᓇᓱᑦᑎᓂᒃ. 

ᑐᑦᓯᕋᐅᑕᐅᕗᖅ ᐊᖑᓇᓱᖕᓂᕐᒧᑦ ᑭᓪᓕᖃᖅᑎᑕᐅᓂᖏᑦ ᓴᖅᑭᓯᒪᔪᑦ ᑭᖑᓪᓕᖅᐹᒥ 

ᑐᑭᓕᐅᕈᑕᐅᓯᒪᔪᓄᑦ ᐊᑐᓕᖅᑎᑕᐅᒐᔭᕐᓂᖏᓐᓂᒃ ᓄᑖᒥᒃ ᑎᓕᓯᔾᔪᑎᒥᒃ ᑕᐃᔭᐅᔪᒥᒃ 

ᐅᑭᐅᖅᑕᖅᑐᒥ ᐊᖏᖃᑎᒌᒍᑎᓄᑦ ᑐᑭᓕᐅᕈᑕᐅᔪᓂᒃ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ. ᑲᑎᒻᒪᔩᑦ-

ᒥᓂᔅᑕ ᑐᑭᓕᐅᕈᑎᖃᖃᑎᒌᖃᑦᑕᕐᓂᖏᑦ ᓇᓗᓇᐃᖅᑕᐅᓯᒪᔪᓂ ᐊᖏᖃᑎᒌᒍᑎᓂ 

ᑕᐃᒪᐃᓕᖓᑦᓴᐃᓐᓇᕐᓂᐊᖅᑐᑦ ᑲᑎᒻᒪᔩᓪᓗ ᐆᒪᔪᓕᕆᓂᕐᒧᑦ ᐊᐅᓚᑦᓯᔨᐅᖏᓐᓇᕐᓗᑎᑦ. 

ᐱᑕᖃᖅᑎᑦᓯᓂᒃᑯᑦ ᐊᑐᓕᖅᑎᑦᓯᒍᓐᓇᓂᕐᒥ ᑭᖑᓪᓕᖅᐹᒥ ᑐᑭᓕᐅᕈᑕᐅᓯᒪᔪᓂᒃ, ᐅᑭᐅᖅᑕᖅᑐᒥ 

ᐊᖏᖃᑎᒌᒍᑎᓄᑦ ᑐᑭᓕᐅᕈᑕᐅᔪᓂᒃ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ ᐃᑲᔪᕐᓂᖃᕋᔭᖅᑐᖅ 

ᐊᐅᓚᑦᑎᑦᓯᐊᕐᓂᕐᒥᒃ ᐃᖃᓗᓕᕆᓂᕐᒥᒃ. ᑖᓐᓇ ᑎᓕᓯᔾᔪᑎ ᐊᑐᖅᑕᐅᒐᔭᖅᑐᖅ ᐊᑐᓕᖅᑎᑦᓯᓂᕐᒧᑦ 

ᑐᑭᓕᐅᕈᑕᐅᒥᓯᒪᔪᓂᒃ ᓴᖅᑭᓯᒪᔪᓂᒃ ᐊᑐᓂ ᐊᖏᖃᑎᒌᒍᑎᓂ ᐆᒪᔪᓕᕆᓂᕐᒧᑦ ᐊᐅᓚᓂᐅᔪᓂᒃ, 

ᑲᑎᒪᔨᓄᑦ ᒥᓂᔅᑕᒧᑦ ᑐᑭᓕᐅᕈᑕᐅᕙᑦᑐᓂᒃ, ᒥᓂᔅᑕ ᑲᒪᒋᔭᖃᖅᑎᓪᓗᒍ ᐊᑐᓕᖅᑎᑦᓯᓂᕐᒥᒃ, 

ᐅᕝᕙᓘᓐᓃᑦ ᒥᓂᔅᑕᐅᑉ ᐱᔪᓐᓇᕐᓂᕆᔭᖓᓂᒃ ᐊᖏᖃᑎᒌᒍᑎᑎᒍᑦ ᑐᑭᓕᐅᑲᐃᓐᓇᕈᓐᓇᕐᓂᕐᒧᑦ 

ᐅᑯᓄᖓ ᐋᖅᑭᒋᐊᑲᐅᑎᒋᓗᒋᑦ ᐊᖑᓇᓱᖕᓂᕐᒧᑦ ᐱᓕᕆᐊᖑᔪᑦ ᐱᔾᔪᑎᒋᓪᓗᒋᑦ ᑐᐊᕕᕐᓇᖅᑐᑦ 

ᐊᒻᒪᓗ ᐊᔾᔨᐅᖏᑦᑐᑦ ᖃᓄᐃᓐᓂᐅᔪᑦ2. ᐅᑭᐅᖅᑕᖅᑐᒥ ᐊᖏᖃᑎᒌᒍᑎᓄᑦ ᑐᑭᓕᐅᕈᑕᐅᔪᓂᒃ 

ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ ᐊᖏᓪᓕᒋᐊᖅᑎᑦᑎᒐᔭᙱᑦᑐᖅ ᒥᓂᔅᑕᐅᑉ ᒫᓐᓇ 

ᐱᔪᓐᓇᕐᓂᕆᔭᖓᓂᒃ ᐊᖏᖃᑎᒍᑏᑎᒍᑦ ᐊᒻᒪᓗ ᓴᖅᑭᑕᐅᒐᔭᖅᑐᖅ ᑭᓯᐊᓂ ᐊᖏᖃᑎᒌᒍᑏᑦ 

ᐱᑕᖃᕆᐊᖃᖅᑎᑦᓯᒍᓂ ᐅᕝᕙᓘᓐᓃᑦ ᐱᔪᓐᓇᕐᓂᖃᖅᑎᑦᓯᒍᓂ ᒥᓂᔅᑕᒥᒃ ᒪᓕᒐᖅᑎᒍᑦ 

ᐊᐅᓚᑦᓯᓂᕐᒧᑦ. 

ᐱᓗᐊᖅᑐᒥ, ᒥᓂᔅᑕ ᐊᑐᕋᔭᖅᑐᖅ ᐅᑭᐅᖅᑕᖅᑐᒥ ᐊᖏᖃᑎᒌᒍᑎᓄᑦ ᑐᑭᓕᐅᕈᑕᐅᔪᓂᒃ 

ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎᒥᒃ ᐊᑐᓕᖅᑎᑦᓯᓂᕐᒧᑦ ᒪᑯᓂᖓ:  

• ᑲᑎᓕᒫᕐᓗᒋ ᐊᓐᓂᑐᖅᑕᐅᒍᓐᓇᖅᑐᑦ, ᑲᑎᓕᒫᕐᓗᒋᑦ ᐱᔭᐅᒍᓐᓇᖅᑎᑕᐅᔪᑦ 

ᑎᒍᔭᐅᔪᓐᓇᖅᑐᑦ, ᐊᒻᒪᓗ ᐊᑦᑐᐊᓂᖃᖅᑐᑦ ᐱᔭᐅᔭᕆᐊᖃᓪᓚᕆᑦᑐᑦ 

ᖁᑦᓯᓐᓂᖏᑦ/ᐋᖅᑭᒋᐊᖅᑕᐅᓯᒪᔪᑦ ᐱᔭᐅᔭᕆᐊᖃᓪᓚᕆᒃᑐᑦ ᖁᑦᓯᓐᓂᖏᑦ; ᐊᒻᒪᓗ, 

• ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ.  

   

ᐅᑭᐅᖅᑕᖅᑐᒥ ᐊᖏᖃᑎᒌᒍᑎᓄᑦ ᑐᑭᓕᐅᕈᑕᐅᔪᓂᒃ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ 

ᓇᓗᓇᐃᖅᓯᓂᐊᖅᑐᖅ ᑭᒃᑯᑦ ᒪᓕᒋᐊᖃᕐᒪᖔᑕ (ᐃᓚᖃᕈᓐᓇᖅᑐᖅ ᐊᑐᓂ ᐊᖑᓇᓱᑦᑎᓂᒃ ᓄᓇᒥ 

ᐅᕝᕙᓘᓐᓃᑦ ᓇᓗᓇᐃᔭᖅᓯᒪᓂᖅᓴᐅᒍᓐᓇᖅᑐᑦ), ᑕᐃᒪᐃᒻᒪᑦ ᐊᑐᓕᖅᑎᑕᐅᒍᓐᓇᖅᓯᓂᐊᖅᑐᖅ 

ᐃᖃᓗᓕᕆᔨᓄᑦ ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑉ. ᑎᓕᓯᔾᔪᑎ ᑕᐃᒪᐃᓕᖓᐃᓐᓇᕋᔭᖅᑐᖅ 

ᒪᓕᓪᓗᒋᑦ ᑭᖑᓪᓕᖅᐹᒥ ᑐᑭᓕᐅᕈᑕᐅᓯᒪᔪᑦ, ᐅᕝᕙᓘᓐᓃᑦ ᐊᓯᔾᔨᖅᑕᐅᒐᓱᐊᕐᓂᖓᓂ ᓄᑖᒃᑯᑦ 

ᑭᖑᓪᓕᖅᐹᒥ ᑐᑭᓕᐅᕈᑕᐅᔪᑎᒍᑦ. ᐅᑭᐅᖅᑕᖅᑐᒥ ᐊᖏᖃᑎᒌᒍᑎᓄᑦ ᑐᑭᓕᐅᕈᑕᐅᔪᓂᒃ 

ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ ᐋᖅᑭᒋᐊᖅᑕᐅᔭᕆᐊᖃᖅᐸᑕ ᐲᖅᑕᐅᔭᕆᐊᖃᖅᐸᑕᓘᓐᓃᑦ, ᑕᒪᓐᓇ 

ᑲᔪᓯᒐᔭᖅᑐᖅ ᑲᑎᒪᔩᑦ-ᒥᓂᔅᑕᐅᑉ ᑐᑭᓕᐅᕈᑎᖃᕐᓂᕐᒧᑦ ᐊᑐᐊᒐᖅᑎᒍᑦ. ᐊᑐᓂ ᑎᓕᓯᔾᔪᑏᑦ 

ᑐᓴᐅᒪᔭᐅᑎᑕᐅᒐᔭᖅᑐᑦ ᓈᒻᒪᓐᓂᖃᖅᑐᒃᑯᑦ. 

 

4.2.4 ᓴᙱᓕᕆᐊᖅᑎᑦᓯᓂᖅ ᓄᓇᖃᖅᑳᖅᓯᒪᔪᓄᑦ−ᓯᕗᓕᖅᑕᐅᔪᓂᑦ ᐃᖃᓗᓕᕆᓂᕐᒧᑦ 

ᐊᐅᓚᑦᓯᒍᑎᓂ ᐊᑐᖅᑕᐅᓗᑎᑦ ᐃᖃᓗᓕᕆᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐊᐃᑉᐸᖓ ᓄᑖᖅ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎ ᑐᑦᓯᕋᐅᑕᐅᓯᒪᔪᖅ ᐊᖅᑯᑎᒋᓪᓗᒍ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᑎᒍᑦ, ᐋᖅᑭᓱᖅᑕᐅᒐᔭᖅᑐᑦ 

ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐊᐅᓚᑕᐅᓂᖏᓐᓄᑦ ᐃᓄᐃᑦ 

ᐃᖃᓗᓐᓂᐊᐸᓐᓂᖏᑦ. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐋᖅᑭᑦᓱᖅᑕᐅᒍᓐᓇᕋᔭᖅᑐᑦ 

ᓴᓇᕐᕈᑎᑦᓴᓂᑦ ᐊᑐᐃᓐᓇᐅᒐᔭᖅᑐᓂᑦ ᐃᑲᔪᖅᓱᐃᒍᑕᐅᓗᓂ ᐊᒻᒪᓗ ᐱᕚᓪᓕᕈᑕᐅᓗᓂ 

ᓴᖅᑭᔮᖅᐸᒌᖅᑐᓄᑦ ᓴᙱᓂᕆᔭᐅᔪᓄᑦ ᐊᒻᒪᓗ ᐊᐅᓚᓂᕆᔭᐅᔪᓄᑦ ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᔨᕐᔪᐊᑦ ᑎᒥᖁᑎᖏᓐᓄᑦ. ᓱᓕᒃᑲᓐᓂᖅ, ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᖏᑦ ᑐᑦᓯᕋᕈᓐᓇᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓚᖏᓐᓂᒃ ᓄᓇᓕᖕᓂ 

ᐃᖃᓗᓕᕆᓂᕐᒧᑦ ᐸᕐᓇᐅᑎᓂᒃ ᐊᑐᓕᖅᑎᑕᐅᒍᓐᓇᖁᓪᓗᒋᑦ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑎᒍᑦ. 

ᐃᒪᐃᓐᓂᖃᕋᔭᖅᑐᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐱᑕᖃᕆᐊᖃᓪᓚᕆᒐᔭᖅᑐᑦ ᐊᒻᒪᓗ 

ᐊᓯᐊᒍᑦ, ᐊᑐᓕᖔᕐᓂᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᐃᓱᒪᖅᓲᑕᐅᒐᔭᖅᑐᖅ 

ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ. 
  

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐋᖅᑭᓱᖅᑕᐅᒐᔭᖅᑐᑦ ᓄᓇᖃᖅᑳᖅᓯᒪᔪᐱᑦ ᐆᒪᔪᓕᕆᓂᕐᒧᑦ 

ᑎᒥᖁᑎᖏᓐᓄᑦ ᐊᐅᓚᑦᓯᖁᓪᓗᒋᑦ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓂᑦ ᐃᖃᓗᓐᓂᑦ ᐳᐃᔨᓂᓪᓗ 

ᓇᒻᒥᓂᖅ ᐊᖏᖃᑎᒌᒍᑎᒋᓯᒪᔭᖏᑕ ᐃᓗᐊᓂ. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐊᑐᖅᑕᐅᔭᕆᐊᖃᕋᔭᖅᑐᑦ ᐃᖃᓗᐃᑦ ᖃᑦᓯᐅᓂᖏᓐᓄᑦ ᐅᕝᕙᓘᓐᓃᑦ ᖃᑦᓯᐅᓂᖏᓐᓄᑦ ᐃᓄᐃᑦ 

ᐊᖑᓇᓱᑉᐸᑦᑕᖏᓐᓄᑦ ᓚᐃᓴᓐᓯᖃᙱᓪᓗᑎᒃ “ᐊᖏᔪᒥᒃ ᓂᐅᕐᕈᑎᖃᕐᓂᕐᒧᑦ" (ᑕᐃᔭᐅᓂᐊᖅᑐᖅ 

ᐊᖏᔪᒥᒃ ᓂᐅᕐᕈᑎᖃᕐᓂᕐᒧᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᑦ), ᓲᕐᓗ ᓂᐅᕐᕈᑎᖃᕐᓂᖅ 

ᐃᖃᓗᓕᕆᕕᓐᓄᑦ, ᐃᖅᑲᓇᐃᔭᕐᕕᓐᓄᑦ, ᐅᕝᕙᓘᓐᓃᑦ ᓂᕆᕕᓐᓄᑦ (ᐱᖃᑕᐅᑎᓐᓇᒋᑦ ᐃᒻᒧᑦ 

ᓂᐅᕕᕈᑎᓖᑦ). ᐊᖏᔫᑎᓂᒃ ᓂᐅᕐᕈᑎᖃᕐᓂᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐋᖅᑭᑦᓯᒐᔭᖅᑐᑦ ᑭᓪᓕᖃᖅᑎᑕᐅᓂᖏᓐᓂᒃ ᐃᖃᓗᑦᑕᐅᒍᓐᓇᖅᑐᑦ ᓂᐅᕐᕈᑕᐅᓂᐊᖅᑎᓪᓗᒋᑦ. 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᓇᓕᕌᕈᑎᑦᓴᐅᒐᔭᖅᑐᑦ (ᓲᕐᓗ ᑲᒪᒋᔭᖃᑦᑎᐊᕐᓗᑎᒃ 

ᐱᐅᖅᓱᐊᕐᓂᕐᒥ ᐃᓱᒫᓘᑕᐅᓚᐅᙱᓐᓂᖏᓐᓂ ᑲᑎᒪᔨᓄᑦ ᒥᓂᔅᑕᓄᑦ 

ᑲᒪᒋᔭᐅᔭᕆᐊᖃᓚᐅᙱᓐᓂᖏᓐᓂ). 

ᐊᖏᔪᓂᒃ ᓂᐅᕐᕈᑎᖃᕐᓂᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐃᓚᓕᐅᔾᔨᓯᒪᔭᕆᐊᖃᕋᔭᖅᑐᑦ 

ᓇᓗᓇᐃᔭᖅᓯᒪᔪᓂᒃ ᑐᑭᓯᒋᐊᕈᑎᑦᓴᓂᒃ, ᓲᕐᓗ ᒪᑯᓂᖓ: 

• ᐆᒪᔪᐃᑦ/ᖃᑦᓯᐅᓂᖏᑦ ᐅᑦᑐᐊᓂᖃᖅᑐᑦ; 

• ᐃᒪᐃᑦ ᓇᒦᓐᓂᖏᑎᒍ ᐊᑦᑐᐊᓂᖃᖅᑐᑦ; 

• ᑮᓇᐅᔭᓕᐅᕈᑎᑦᓴᓄᑦ ᐊᖑᓇᓱᒃᑕᐅᔪᓐᓇᖅᑐᑦ ᑭᓪᓕᖃᖅᑎᑕᐅᓗᑎᒃ; 

• ᑐᓂᔭᐅᓗᑎᑦ ᐅᕝᕙᓘᓐᓃᑦ ᐋᖅᑭᑦᓯᓯᒪᓗᑎᑦ ᑐᓂᔭᐅᓂᖏᓐᓄᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐊᖑᓇᓱᑦᑕᐅᒍᓐᓇᖅᑐᑦ ᑭᓪᓕᖃᖅᑎᑕᐅᓗᑎᑦ; ᐊᒻᒪᓗ, 

• ᓇᐅᑦᑎᖅᓱᕐᓂᖅ ᐊᒻᒪᓗ ᑐᓴᖅᑎᑦᓯᒍᑎᓕᐅᕐᓂᖅ ᐱᔭᕆᐊᖃᖅᑎᑕᐅᔪᑦ. 

ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ ᐃᓚᓕᐅᔾᔨᔪᓐᓇᖅᑐᑦ ᑐᑭᓯᒋᐊᕈᑎᑦᓴᒃᑲᓐᓂᕐᓂᑦ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥ, ᐱᖃᓯᐅᑎᓗᒋᑦ ᐊᐅᓚᑦᓯᔾᔪᑎᑦᓴᒃᑲᓐᓃᑦ 

ᑭᓪᓕᖃᖅᑎᑕᐅᖁᓪᓗᒋᑦ ᐊᖑᓇᓱᒍᓐᓇᕐᓂᖏᑦ, ᑕᐃᒪᐃᒋᐊᖃᖅᑐᕆᒍᑎᒃ. ᒥᑭᓪᓕᒋᐊᖅᑕᐅᒐᔭᖅᑐᑦ 

ᐃᓗᓕᖏᑦ ᐊᑐᖅᑕᐅᔭᕆᐊᓖᑦ ᓇᓖᕌᕐᕕᑦᓴᐅᔪᓂ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓄᑦ. 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᓄᖅᑲᖓᑎᑦᑎᒐᔭᙱᑦᑐᑦ ᑲᑎᒻᒪᔨᓂᒃ ᐊᑐᖔᓕᕈᓐᓇᕐᓗᑎᑦ 

ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᓂᑦ/ᑲᑎᓕᒫᕐᓗᒋᑦ ᐱᔭᐅᒍᓐᓇᖅᑐᑦ ᐊᒻᒪᓗ 

ᐱᔭᐅᔭᕆᐊᖃᓪᓚᕆᑦᑐᑦ ᖁᑦᓯᓐᓂᖏᑦ/ᐋᖅᑭᒋᐊᖅᑕᐅᓯᒪᔪᑦ ᐱᔭᐅᔭᕆᐊᖃᓪᓚᕆᑦᑐᑦ ᖁᑦᓯᓐᓂᖏᑦ 

ᐊᒻᒪᓗ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᐊᒻᒪᓗ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᒪᓕᒋᐊᖃᕐᓂᐊᖅᑐᑦ ᑕᐃᒪᐃᑦᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ 

ᑭᓪᓕᖃᖅᑎᑕᐅᓂᖏᓐᓂᒃ. 

ᒪᓕᑦᑕᐅᑎᑦᓯᓂᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᑲᒪᒋᔭᐅᒐᔭᖅᑐᖅ ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ. ᑭᓯᐊᓂᓕ, ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ 

ᑎᒥᖁᑎᖏᑦ ᑐᑦᓯᕋᕈᓐᓇᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᑦᓯᕋᐅᑎᓕᐅᕐᓗᑎᑦ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥᒃ (ᐅᕝᕙᓘᓐᓃᑦ ᐃᓚᖏᓐᓂᒃ ᐃᓗᓕᖏᓐᓂᒃ) 

ᒪᓕᑦᑕᐅᑎᑕᐅᔪᓐᓇᖅᑐᓂᒃ ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑉ. ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᓱᒪᖅᓱᕈᓐᓇᕋᔭᖅᑐᑦ ᐊᖏᕈᓐᓇᕐᓗᑎᑦ ᑕᒪᒃᑯᓂᖓ ᑐᑦᓯᕋᐅᑕᐅᔪᓂᒃ. 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐊᖏᕈᑎᖃᖅᐸᑕ ᐃᓚᖏᓐᓂᒃ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᐊᑐᓕᖅᑎᑕᐅᔪᓐᓇᖁᓪᓗᒋᑦ ᐃᖃᓗᓕᕆᓂᕐᒧᑦ 

ᒪᓕᒐᕐᔪᐊᑎᒍᑦ, ᑕᒪᓐᓇ ᐱᔪᓐᓇᖅᑎᑦᓯᒐᔭᖅᑐᖅ ᓴᖅᑭᑦᓯᓗᑎᒃ ᐱᖓᔪᐊᓐᓂᒃ ᓄᑖᒥᒃ ᓴᓇᕐᕈᑎᒥᒃ 

ᑕᐃᔭᐅᔪᒥᒃ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᐅᑉ ᐊᑐᓕᖅᑎᑕᐅᓂᖓᓄᑦ ᑎᓕᓯᔾᔪᑎ. 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎᑦ ᓴᖅᑭᑕᐅᒐᔭᖅᑐᑦ ᑭᓯᐊᓂ 

ᒥᓂᔅᑕ ᑐᑦᓯᕋᖅᑕᐅᓯᒪᑉᐸᑦ ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐃᓚᖏᑦ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᑦ ᐊᑐᓕᖅᑎᑦᓯᖁᔭᐅᓗᑎᒃ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑎᒍᑦ, 

ᐊᒻᒪᓗ ᒥᓂᔅᑕ ᐊᖏᖅᓯᒪᑉᐸᑦ ᑕᐃᒪᐃᖁᓪᓗᒍ. ᓄᓇᓕᓐᓂ ᐃᖃᓗᓕᕆᓂᕐᒧᑦ ᐸᕐᓇᐅᑎ 

ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ ᐃᓕᓯᒪᒐᔭᖅᑐᖅ ᐊᑯᓂᐅᓂᖓᓄᑦ ᐃᖃᓗᓐᓂᐊᖃᑎᒌᓐᓂᕐᒧᑦ 

ᐸᕐᓇᐅᑎ ᐊᑐᖅᑎᓪᓗᒍ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᔨᕐᔪᐊᒃᑯᑦ 

ᐊᓯᔾᔩᔪᒪᓚᐅᖏᓐᓂᖏᓐᓂ. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ 

ᑐᓴᐅᒪᔭᐅᑎᑕᐅᒐᔭᖅᑐᖅ ᓈᒻᒪᓐᓂᖃᖅᑐᒃᑯᑦ. 

ᓯᑕᒪᐅᕗᑦ ᐱᐅᓂᖏᓐᓂ ᓱᖏᖅᑑᑕᐅᔪᓐᓇᖅᑐᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥ: 

1. ᒪᓕᒐᖅᑎᒍᑦ ᓴᓇᕐᕈᑎᐅᒐᔭᖅᑐᖅ ᐊᐅᓚᑦᓯᓂᕐᒧᑦ ᐃᓄᐃᑦ ᐃᖃᓗᒐᓱᓐᓂᖏᓐᓂᒃ 

ᓂᐅᕐᕈᑕᐅᓂᐊᖅᑐᓂᒃ ᐊᖏᖃᑎᒌᒍᑏᑦ ᐱᔪᓐᓇᖅᑎᑦᓯᑎᓪᓗᒋᑦ ᐃᓄᓐᓂᒃ 

ᐃᖃᓗᒐᓱᒍᓐᓇᕐᓗᑎᒃ ᓚᐃᓴᓐᓯᖃᙱᓪᓗᑎᒃ, ᑕᐃᒪᓐᓇ ᐃᑲᔪᖅᓱᐃᓗᑎᒃ ᐃᓄᓐᓂᒃ 

ᐱᓇᓱᐊᖅᑎᓪᓗᒋᑦ ᒪᑭᒪᐃᓐᓇᕈᓐᓇᖅᑐᓂᒃ ᐃᖃᓗᒐᓱᓐᓂᕐᒥᒃ ᐊᒻᒪᓗ ᐃᑲᔪᕐᓂᖃᕋᔭᖅᑐᑎᒃ 

ᐱᔭᐅᒍᒪᓪᓚᕆᑦᑎᓪᓗᒋᑦ ᑲᓇᑕᒥ ᓄᓇᕐᔪᐊᕐᒥᓪᓗ ᓂᐅᕐᕈᓯᕈᒪᔪᑦ ᒪᑭᒪᐃᓐᓇᕈᓐᓇᖅᑐᓂᒃ 

ᐊᖑᓇᓱᒃᑕᐅᔪᓐᓇᖅᑐᓂᒃ ᓂᐅᕕᐊᑦᓴᓂᑦ;  

2. ᐃᑲᔪᖅᑐᐃᓇᔭᖅᑐᖅ ᓴᙱᓂᖅᓴᒥᒃ ᐱᓕᕆᐊᑦᓴᖃᕐᓗᑎᑦ ᐃᓄᐃᑦ ᐊᐅᓚᑦᓯᓂᒃᑯᑦ ᓇᒻᒥᓂᖅ 

ᐊᓐᓂᑐᖅᑕᒥᓂᑦ ᐊᒻᒪᓗ ᐃᓕᑕᕆᔭᐅᓗᑎᑦ ᐃᓄᐃᑦ ᐱᖃᑕᐅᔭᕆᐊᖃᓪᓚᕆᓐᓂᖏᓐᓂ 

ᐃᖃᓗᓕᕆᓂᕐᒧᑦ ᐊᐅᓚᑦᓯᖃᑎᒌᓐᓂᒥ. ᐃᓄᐃᑦ ᐊᖑᓇᓱᒃᑏᑦ ᓯᕗᓪᓕᖅᐸᐅᒐᔪᓲᖑᕗᑦ 

ᖃᓄᑐᐃᓐᓇᖅ ᐊᓯᔾᔨᖅᑐᖃᓕᕐᓂᖅᐸᑦ ᐃᖃᓗᓕᕆᓂᒃᑯᑦ ᐊᒻᒪᓗ 

ᐱᑕᖃᕆᐊᖃᑐᐃᓐᓇᕆᐊᖃᕐᓂᖓᓂᒃ ᐊᐅᓚᑦᓯᓂᕐᒧᑦ ᖃᓄᖅᑑᕈᑎᑦᓴᓂᒃ. 

ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᔨᕐᔪᐊᑦ ᑎᒥᖁᑎᖏᑦ ᐱᓕᕆᔪᓐᓇᕋᔭᖅᑐᑦ ᑕᒪᑐᒥᖓ 

ᑐᑭᓯᒋᐊᕈᑎᒥᒃ, ᐊᑐᓕᖅᑎᑦᓯᓗᑎᒃ ᓄᑖᓂᒃ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ, 

ᐊᒻᒪᓗ ᐋᖅᑭᒋᐊᕆᓗᑎᒃ ᐲᖅᓯᓗᑎᓪᓘᓐᓃᑦ ᓴᖅᑭᔮᖅᐸᒌᖅᑐᓂᒃ ᐃᖃᓗᓐᓂᐊᖃᑎᒌᓐᓂᕐᒧᑦ 

ᐸᕐᓇᐅᑎᓂᒃ ᑲᒪᒋᔭᖃᕐᓂᐊᕐᓗᑎᒃ ᑕᒪᒃᑯᓂᖓ ᐊᓯᔾᔨᕐᓂᐅᔪᓂᒃ ᐅᕝᕙᓘᓐᓃᑦ 

ᐃᓱᒫᓘᑕᐅᔪᓂᒃ ᕿᓚᒥᐅᓂᖅᓴᒃᑯᑦ ᑲᑎᒪᔩᑦ-ᒥᓂᔅᑕ ᑐᑭᓕᐅᕈᑕᐅᕙᑦᑐᓂᒃ ᑲᑎᑦᑐᒋᑦ 

ᐊᓐᓂᑐᖅᑕᐅᔪᓐᓇᖅᑐᑦ, ᑲᑎᑦᑐᒋᑦ ᐱᔭᐅᒍᓐᓇᖅᑎᑕᐅᔪᑦ, ᐊᒻᒪᓗ ᑰᑕᖃᙱᑦᑐᑦ 

ᑭᓪᓕᖃᖅᑎᑕᐅᓂᖏᑦ ᐱᔪᓐᓇᖅᑎᑕᐅᔪᓂ. ᑕᐃᒪᐃᒻᒪᑦ, ᐃᖃᓗᓐᓂᐊᖃᑎᒌᓐᓂᕐᒧᑦ 

ᐸᕐᓇᐅᑏᑦ ᐱᕕᖃᖅᑎᑦᑎᒐᔭᖅᐳᑦ ᐱᐅᓂᖅᓴᒥᒃ ᐊᐅᓚᑦᑎᓂᕐᒥᒃ ᐊᐅᓚᑦᑎᓂᕐᒥᒃ ᐊᒻᒪᓗ 

ᑭᐅᔪᓐᓇᕐᓂᖅᓴᒥᒃ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᓯᔾᔨᖅᐸᓪᓕᐊᔪᓄᑦ 

ᖃᓄᐃᓐᓂᐅᔪᓄᑦ, ᐊᒻᒪᓗ ᑭᖑᕙᕆᐊᖅᑎᑦᓯᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᑦ 

ᓴᖅᑭᔮᖅᑎᑦᓯᙱᓐᓂᖅᓴᐅᓗᑎᒃ ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ/ᑲᑎᓕᒫᕐᓗᒋᑦ 

ᐱᔪᓐᓇᖅᑎᑕᐅᔪᑦ ᐊᒻᒪᓗ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ; 

3. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐃᓚᒋᐊᕈᑎᐅᒐᔭᖅᑐᑦ ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᔨᕐᔪᐊᒃᑯᑦ ᑎᒥᖁᑎᖏᑕ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᖏᓐᓄᑦ – 

ᒪᓕᒐᕋᓛᖑᒐᔪᑦᑐᑦ – ᐊᒻᒪᓗ ᐊᑑᑎᖃᕐᓂᖅᓴᐅᓕᖅᑎᑦᑎᓗᑎᒃ ᑐᓴᐅᒪᔭᐅᑎᑕᐅᖃᑦᑕᕐᒪᑕ 

ᐋᖅᑭᒃᓯᒪᓂᖃᑦᑎᐊᕐᓗᑎᒃ, ᑐᑭᓯᒋᐊᕈᑎᑦᓴᖃᕆᐊᖃᙱᓐᓂᖅᓴᐅᓗᑎᒃ, ᑕᐃᒪᐃᓐᓂᖓᓄᑦ 

ᖃᐅᔨᒪᔭᐅᓕᖅᐸᓪᓕᐊᑐᐃᓐᓇᕐᓗᑎᒃ ᐊᒻᒪᓗ ᑐᑭᓯᓇᑦᑎᐊᖅᑐᓂ 

ᑎᒍᐊᖅᑕᐅᕙᓪᓕᐊᑎᓪᓗᒋᑦ. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐊᑑᑎᖃᕐᓂᖅᓴᐅᒐᔭᕐᒥᔪᖅ ᓄᓇᕗᒻᒥᑦ ᑐᑦᓯᕋᐅᑕᐅᓯᒪᔪᒥᑦ ᐋᖅᑭᒋᐊᕈᑕᐅᔪᒥᑦ ᓄᓇᕗᑦ 

ᐊᖏᖃᑎᒌᒍᑎᖓᓂ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐊᑐᖅᑕᐅᔪᓐᓇᕋᔭᖅᑐᓂᑦ 

ᑕᒪᐃᓐᓄᑦ ᐃᓄᓐᓄᑦ ᓄᓇᕗᒻᒥ ᐊᖏᖃᑎᒌᒍᑎᖓᓂ ᐱᔪᓐᓇᐅᑎᖃᖅᑐᓄᑦ, 

ᐊᔾᔨᒋᙱᑕᖓᒍᑦ ᒪᓕᒐᕋᓛᑦ, ᓄᓇᖃᖅᑳᖅᓯᒪᔪᐃᑦ ᑭᓯᐊᓂ ᑐᕌᖓᔪᑦ ᐆᒪᔪᓕᕆᔨᕐᔪᐊᑦ 

ᑎᒥᖁᑎᖓᑕ ᓇᒻᒥᓂᖅ ᐃᓚᒋᔭᐅᔪᖏᓐᓄᑦ; ᐊᒻᒪᓗ, 

4. ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑎᒥᖁᑎᖏᑦ ᑐᑦᓯᕋᕈᓐᓇᖅᑐᑦ ᐃᒪᕐᒥᐅᑕᓕᕆᔨᒃᑯᑦ 

ᑲᓇᑕᒥ ᓴᓇᖁᓪᓗᒋᑦ ᓄᓇᓕᖕᓂ ᐃᖃᓗᓕᕆᓂᕐᒧᑦ ᐸᕐᓇᐅᑎᓂᒃ ᐃᓚᖏᓐᓂᒡᓘᓐᓃᑦ 

ᐊᑐᓕᖅᑎᑕᐅᔪᓐᓇᖅᑐᓂᒃ ᐊᑖᓂ ᐃᖃᓗᓕᕆᓂᕐᒧᑦ ᒪᓕᒐᕐᔪᐊᑉ. ᑕᒪᓐᓇ 

ᐃᑲᔫᑎᖃᓪᓗᐊᖅᐳᖅ ᓴᖅᑭᔮᖅᑎᑦᑎᓂᕐᒧᑦ ᒪᓕᑦᓯᐊᕐᓂᕐᒥᒃ ᑕᒪᒃᑯᓂᖓ ᐃᓄᐃᑦ 

ᐊᐅᓚᑦᑎᓂᕐᒧᑦ ᒪᓕᒐᖏᓐᓂᑦ.  
  

4.2.4.1 ᐊᒥᓱᓂᑦ ᓂᐅᕐᕈᑎᖃᕐᓂᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐱᕙᓪᓕᐊᑎᑕᐅᓂᖓ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎ ᐊᑐᕆᐊᖃᕋᔭᖅᑐᖅ ᐃᖃᓗᓐᓄᑦ 

ᑲᑎᓪᓗᒋᓪᓗ ᖃᑦᓯᐅᓂᖏᓐᓄᑦ ᐃᓄᐃᑦ ᐃᖃᓗᓐᓂᐊᕐᕕᒋᒍᓐᓇᖅᑕᖏᓐᓂ ᓚᐃᓴᓐᓯᖃᙱᓪᓗᑎᑦ 

ᐊᒻᒪᓗ ᐃᓚᐃᓐᓇᖏᑦ ᐊᑕᖏᖅᑐᒍᓘᓐᓃᑦ ᐃᖃᓗᒐᓱᐊᕈᑎᒋᓯᒪᔭᖏᑦ ᐊᒥᓲᑎᓂᒃ 

ᓂᐅᕐᕈᑎᖃᕐᓂᕐᒧᑦ, ᓚᐃᓴᖃᕆᐊᖃᓕᕐᓗᑎᑦ ᐊᐅᓚᑦᓯᒍᑕᐅᓗᑎᑦ ᑕᒪᒃᑯᓂᖓ 

ᐃᖃᓗᓐᓂᐊᖅᑕᐅᔪᓂ. 
  

ᐃᖃᓗᓐᓂᐊᖅᑎᓪᓗᒋᑦ ᑐᕌᖓᔪᓂᒃ ᑕᒪᒃᑮᓐᓄᑦ ᑲᓇᑕᒥ ᓄᓇᕐᔪᐊᕐᒥᓗ ᓂᐅᕐᕈᑕᐅᓂᐊᖅᑐᓂᒃ, 

ᓂᐅᕕᐊᑦᓴᕆᔭᖅ ᒐᕙᒪᒃᑯᓐᓄᑦ ᓇᓗᓇᐃᖅᓯᔭᕆᐊᖃᑐᐃᓐᓇᕆᐊᓕᒃ ᒪᓕᑦᓯᒪᖕᒪᖔᑦ 

ᓇᓗᓇᐃᒃᑯᑕᖅᑖᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᕐᔪᐊᕐᒥ ᐊᖏᖃᑎᒌᒍᑎᓄᑦ ᐊᒻᒪᓗ ᐊᖏᔫᑎᓂᒃ 

ᓂᐅᕐᕈᑎᖃᕐᓂᕐᒧᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎ ᐃᑲᔪᖅᑐᐃᒐᔭᖅᑐᖅ ᑖᑦᓱᒥᖓ 

ᓇᓗᓇᐃᖅᓯᓂᕐᒥᒃ.  

 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐱᑕᖃᕆᐊᖃᕋᔭᖅᑐᑦ ᒪᓕᒐᙳᖅᑎᑕᐅᑉᐸᑕ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ ᐆᒪᔪᓄᑦ ᖃᑦᓯᐅᓂᖏᓐᓄᓪᓗ ᐃᓄᐃᑦ ᒫᓐᓇ ᐊᖑᓇᓱᑉᐸᑦᑕᖏᓐᓄᑦ 

ᓚᐃᓴᓐᓯᖃᕋᑎᒃ ᐊᖏᔫᑎᓂᒃ ᓂᐅᕕᐊᔅᓴᖃᕐᓂᕐᒧᑦ. ᐱᔭᕆᐊᖃᖅᑐᑦ ᓇᓗᓇᐃᒃᑯᑕᖅᑖᕐᓂᕐᒧᑦ 

ᐅᕝᕙᓘᓐᓃᑦ ᓇᓗᓇᐃᖅᓯᓂᕐᒧᑦ ᐊᑐᓕᖅᑎᑕᐅᕙᓚᐅᖅᑐᑦ ᓚᐃᓴᓐᓯᑎᒍᑦ ᐊᑐᓕᖅᑎᑕᐅᔪᓐᓇᖅᑐᑦ 

ᓄᓇᓕᖕᓂ ᐃᖃᓗᓕᕆᓂᕐᒧᑦ ᐸᕐᓇᐅᑎᓄᑦ (ᑕᑯᓗᒍ ᐃᓚᖓ 4.2.3.3 ᑕᐃᔭᐅᔪᖅ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᐱᕙᓪᓕᐊᑎᑦᓯᓂᖅ”). ᑕᕝᕘᓇ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᕿᒥᕐᕈᒐᔭᖅᑐᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ 

ᐅᖃᐅᓯᑦᓴᖃᕐᓗᑎᓪᓗ ᐊᐅᓚᑦᓯᓂᕐᒧᑦ ᖃᓄᖅᑑᕈᑦᓴᓂᒃ ᑎᑭᐅᑎᓇᓱᐊᖅᑎᓪᓗᒋᑦ ᐱᔭᐅᓯᒪᔪᑦ 

ᓇᓗᓇᐃᒃᑯᑕᖅᑖᖅᑎᑕᐅᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᓇᓗᓇᐃᖅᑕᐅᓗᑎᑦ, 

ᒪᓕᓪᓗᒋᑦ ᐃᖃᓗᒐᓱᐊᕐᓂᐅᔪᑦ, ᓂᐅᕐᕈᑎᖃᕐᕕᐅᔪᓐᓇᖅᑐᑦ, ᐊᒻᒪᓗ ᓇᓗᓇᐃᒃᑯᑕᖅᑖᖅᑎᑕᐅᓂᖏᑦ 

ᐊᒻᒪᓗ/ᐅᕝᕙᓘᓐᓃᑦ ᓇᓗᓇᐃᒃᑯᑕᖅᑖᖅᑎᑕᐅᓂᖏᓐᓄᑦ ᒪᓕᒃᑕᐅᔭᕆᐊᖃᖅᑐᑦ. 

4.2.4.2 ᓇᓖᕌᕐᕕᐅᒍᓐᓇᖅᑐᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂ 

ᐃᖃᓗᒐᓱᐊᕐᓂᖅᑕᖃᙱᑉᐸᑦ ᐊᖏᔪᒥᒃ ᓂᐅᕐᕈᑎᖃᕐᓂᕐᒧᑦ, ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐊᑐᖅᑕᐅᔪᓐᓇᕋᔭᖅᑐᑦ ᓇᓖᕌᕐᕕᐅᒍᓐᓇᕐᓗᑎᑦ. ᓄᓇᖃᖅᑳᖅᓯᒪᔪᐃᑦᐃᑦ ᐆᒪᔪᓕᕆᔨᕐᔪᐊᑦ 

ᑎᒥᖁᑎᖏᑦ ᐊᑐᕈᓐᓇᖅᑐᑦ ᑖᒃᑯᓂᖓ ᐊᑐᓕᖅᑎᑦᓯᓗᑎᒃ ᐊᖑᓇᓱᑦᑕᐅᕙᑦᑐᓂᒃ ᐊᐅᓚᑦᓯᓂᕐᒧᑦ 

ᖃᓄᐃᓕᐅᕈᑎᑦᓴᓂᒃ ᐅᖓᑖᓄᑦ ᐋᖅᑭᑦᑕᐅᓯᒪᒌᖅᑐᑦ ᑲᑎᒪᔨᓄᑦ ᐱᔭᕆᐊᖃᕋᓱᒋᔭᒥᓂᒃ ᐅᕝᕙᓘᓐᓃᑦ 

ᐱᔪᒪᔭᒥᓂᒃ. ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ/ᑲᑎᓕᒫᕐᓗᒋᑦ ᐱᔪᓐᓇᖅᑎᑕᐅᔪᑦ 

ᐋᖅᑭᑦᓯᒪᑉᐸᑕ, ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᑐᕈᓐᓇᖅᑐᑦ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᑐᓂᐅᖅᑲᐃᓗᑎᒃ ᐱᔭᐅᔭᕆᐊᖃᓪᓚᕆᑦᑐᓂᒃ 

ᒪᓕᒐᓕᐅᖅᑎᓄᑦ. ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᔨᕐᔪᐊᒃᑯᑦ ᑎᒥᖁᑎᖏᑦ ᐊᑐᓕᖅᑎᑦᑎᔪᓐᓇᕐᒥᔪᑦ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᐱᑕᖃᖅᑎᓐᓇᒍ ᑲᑎᒪᔨᓄᑦ ᐊᐅᓚᑦᑎᓂᕐᒧᑦ 

ᖃᓄᐃᓕᐅᕈᑎᑦᓴᓂᒃ, ᐱᖃᓯᐅᑎᓗᒋᑦ ᑭᐅᔾᔪᑕᐅᔪᓐᓇᖅᑐᑦ ᓴᖅᑭᑉᐸᓪᓕᐊᔪᓄᑦ ᐃᓱᒫᓘᑎᓄᑦ 

ᐱᒻᒪᕆᐅᓕᓚᐅᖅᑎᓐᓇᒍ ᓴᖅᑭᑦᑎᔾᔪᑕᐅᔪᓐᓇᖅᑐᓂᒃ ᑲᑎᓕᒫᖅᑐᒋᑦ 

ᐊᓐᓂᑐᖅᑕᐅᒍᓐᓇᖅᑐᑦ/ᑲᑎᓕᒫᕐᓗᒋᑦ ᐱᒍᓐᓇᖅᑎᑕᐅᔪᑦ ᐊᒻᒪᓗ/ᐅᕝᕙᓘᓐᓃᑦ ᑰᑕᖃᓐᙱᑦᑐᑦ 

ᑭᓪᓕᖃᖅᑎᑕᐅᓂᖏᑦ. ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᔨᕐᔪᐊᑦ ᑎᒥᖁᑎᖏᑦ ᐱᓯᒪᒐᔭᖅᑐᑦ 

ᐃᓘᓐᓇᖓᓂᒃ ᐃᓱᒪᖅᓱᕈᓐᓇᕐᓂᕐᒥᒃ ᑲᔪᓯᑎᑦᓯᓂᕐᒥᒃ ᒪᓕᒐᕋᓛᕐᓂᑐᐊᖅ.  

4.2.4.3 ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐱᕙᓪᓕᐊᑎᑕᐅᓂᖓ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᑎᑎᕋᖅᑕᐅᒋᐊᙵᖅᑕᐅᒐᔭᖅᑐᖅ ᐊᑦᑐᐊᔪᓄᑦ ᐊᕕᑦᑐᖅᓯᒪᔪᓂᑦ 

ᓄᓇᓕᓐᓂᓘᓐᓃᑦ ᐃᓄᐃᑦ ᐆᒪᔪᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᑎᒥᖁᑎᖏᓐᓄᑦ. 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎ ᐆᒪᔪᕐᒧᑦ, ᐆᒪᔪᓄᑦ ᐅᕝᕙᓘᓐᓃᑦ ᑲᑎᓪᓗᒋᑦ ᖃᑦᓯᐅᓂᖏᓐᓄᑦ, 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᒧᑦ ᓄᓇᒧᑦ ᐊᓐᓂᑐᖅᕕᐅᕙᑦᑑᓪᓗᓂ 

ᓄᓇᖃᖅᑳᖅᓯᒪᔪᑦᓴᔭᐅᖃᑎᒌᙱᑦᑐᓄᑦ ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᓂᕐᒧᑦ 

ᑎᒥᖁᑎᖏᑦᔾᔨᖃᑎᒌᓄᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᑲᑐᔾᔨᓂᒃᑯᑦ ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᔨᕐᔪᐊᑦ ᑎᒥᖁᑎᖏᓐᓄᑦ. ᐅᖃᖃᑎᖃᕐᓂᖅ ᐊᓯᖏᓐᓂᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᓗ 

ᐃᓄᐃᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᐱᑕᖃᕆᐊᖃᑐᐃᓐᓇᕆᐊᓕᒃ ᑐᑭᓕᐅᕈᑕᐅᓂᐊᕐᓗᓂ 

ᓈᒻᒪᒃᑐᒥᒃ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ ᓇᓕᐊᒃ ᓄᓇᖃᖅᑳᖅᓯᒪᔪᑦ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᖅᑭᒃᓱᐃᒐᔭᕐᒪᖔᑕ. ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᔨᕐᔪᐊᒃᑯᑦ 

ᑎᒥᖁᑎᖓᑦ ᐋᖅᑭᒃᓱᐃᔪᓐᓇᖅᐳᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥᓐᓂᒃ ᐱᓕᕆᖃᑎᖃᕐᓗᑎᒃ 

ᐱᒻᒪᕆᐅᔪᓂᒃ ᐱᓇᓱᐊᖃᑕᐅᔪᓂᒃ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᓪᓗ. 

ᓄᓇᖃᖅᑳᖅᓯᒪᔪᐃᑦ ᐆᒪᔪᓕᕆᔨᕐᔪᐊᒃᑯᑦ ᑎᒥᖁᑎᖏᑦ ᐅᖃᖃᑎᖃᖃᑦᑕᕋᔭᕐᒥᔪᑦ 

ᐱᔪᓐᓇᐅᑎᖃᖅᑐᓂᒃ ᐋᖅᑭᑦᓱᐃᑎᓪᓗᒋᑦ ᑎᑎᕋᕆᐊᙵᐅᑎᓂᒃ ᐃᖃᓗᓐᓂᐊᖃᑎᒌᓐᓂᕐᒧᑦ 

ᐸᕐᓇᐅᑎᓂᒃ. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎ ᐱᔭᕇᖅᑕᐅᓯᒪᓕᖅᐸᑦ, ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᑐᔾᔨᒐᔭᖅᑐᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥᒃ 

ᐃᓚᐅᖃᑕᐅᔪᓄᑦ ᐊᒻᒪᓗ ᐱᔪᒪᓂᖃᖅᑐᓄᑦ ᓄᓇᓕᓐᓄᑦ ᐊᒻᒪᓗ ᐊᐅᓚᑦᓯᖃᑎᒌᑦᑐᓄᑦ. 

ᑐᕌᒐᖃᖅᐳᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᑭᒃᑯᑐᐃᓐᓇᕐᓄᑦ 

ᑐᓴᖅᑕᐅᑎᑕᐅᖃᑦᑕᕐᓂᐊᕐᓂᖏᓐᓂᒃ ᐊᔾᔨᒌᙱᑦᑐᑎᒍᑦ ᓈᒻᒪᒋᔭᐅᔪᓂᒃ ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᓂᕐᒧᑦ ᐊᐅᓚᑦᑎᔨᖏᓐᓄᑦ ᑲᑐᔾᔨᖃᑎᒌᓄᑦ ᐸᕐᓇᐃᕙᒃᑐᓄᑦ ᖃᐅᔨᒪᑦᑎᐊᖁᓪᓗᒋᑦ 

ᐃᓚᐅᖃᑕᐅᔪᑦ ᐱᔪᒪᓂᖃᖅᑐᓪᓗ ᐊᖑᓇᓱᒃᑏᑦ ᐊᒻᒪ ᐊᐅᓚᑦᓯᖃᑎᒌᑦᑐᑦ 

ᐊᑐᐃᓐᓇᖃᐃᓐᓇᕈᓐᓇᖁᓪᓗᒋᑦ ᑖᒃᑯᓂᖓ 

4.2.5 ᑐᑭᓯᒋᐊᕈᑎᑦᓴᓂᑦ/ᑐᖅᑯᑐᖅᑕᐅᓯᒪᒍᑎᖏᓐᓂᑦ ᐊᒥᖅᑳᖃᑎᒌᓐᓂᖅ ᐃᑲᔪᖅᓯᒍᑕᐅᓗᑎᑦ 

ᐱᐅᖅᓱᐊᕆᐊᕐᓂᕐᒧᑦ ᑐᕌᒐᕆᔭᐅᔪᓂᑦ 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑕᑎᖃᖃᑦᑕᓲᑦ ᓇᐅᑦᓯᖅᓱᕐᓂᕐᒥᒃ ᐊᒻᒪᓗ 

ᑐᓴᖅᑎᑦᓯᒍᑎᓕᐅᕐᓂᕐᒥᒃ ᑐᑭᓯᐅᒪᖁᓪᓗᒋᑦ ᐊᖑᓇᓱᖕᓂᕐᒧᑦ ᐊᑦᓱᕈᕐᓇᕐᓂᖏᓐᓂᒃ ᐊᒻᒪᓗ 

ᑐᓴᐅᒪᑎᑦᓯᓗᑎᒃ ᐊᐅᓚᑦᓯᓂᕐᒧᑦ ᑐᑭᓕᐅᕈᑕᐅᔪᓂᒃ ᓄᖅᑲᖓᑎᑦᓯᔾᔪᑕᐅᓂᐊᖅᑐᓂᒃ ᐃᖃᓗᖕᓂᒃ 

ᐊᒻᒪᓗ ᐳᐃᔨᓂᒃ ᐊᖑᓇᓱᑦᑕᐅᓗᐊᖁᓇᒋᑦ. ᑕᒪᓐᓇ ᓇᓗᓇᐃᖅᓯᕗᖅ ᓄᓇᒦᖔᖅᑐᑦ 

ᒪᑭᒪᐃᓐᓇᕈᓐᓇᕐᓂᖏᓐᓂᒃ ᒫᓐᓇᐅᔪᖅ ᓯᕗᓂᒃᓴᒥᓗ ᐊᖑᓇᓱᒃᑎᓄᑦ. ᒪᓕᑦᑐᒋᑦ, ᑐᑭᓯᒋᐊᕈᑎᑦᓴᑦ 

ᐱᔭᐅᔪᑦ ᓇᐅᑦᑎᖅᓱᕐᓂᒃᑯᑦ ᑐᓴᖅᑎᑦᓯᒍᑎᓕᐅᕐᓂᒃᑯᓪᓗ ᐱᑕᖃᕆᐊᖃᖅᐳᑦ 

ᑐᓴᐅᒪᑎᑦᓯᖑᔾᔪᑕᐅᓂᐊᕐᒪᑕ ᑕᒪᐃᓐᓂᒃ ᐃᓚᐅᖃᑕᐅᔪᓂᒃ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ. 

ᑲᔪᓯᑦᑎᐊᕐᓂᐊᖅᐸᑦ, ᐊᐅᓚᑦᑎᖃᑎᒌᖕᓂᖅ ᐃᑲᔪᖅᑐᖅᑕᐅᔭᕆᐊᖃᖅᐳᖅ ᐱᐅᔪᒻᒪᕆᖕᓂᒃ 

ᐃᖃᓗᓕᕆᓂᕐᒧᑦ ᑐᑭᓯᒋᐊᕈᑎᑦᓴᓂᒃ ᐊᒻᒪᓗ ᐊᔾᔨᒌᒥᒃ ᐱᓕᕆᖃᑎᒌᖕᓂᒃᑯᑦ ᑐᑭᓯᒋᐊᕈᑎᑦᓴᓂᒃ 

ᓄᐊᑦᓯᓂᕐᒥᒃ ᑲᑐᔾᔨᓂᕐᒥᓪᓗ, ᑕᒪᒃᑮᒃ ᐃᑲᔪᕐᓂᖃᖅᐳᑦ ᐅᑉᐱᕈᓱᓐᓂᖅᓴᐅᓕᖅᓱᑎᑦ ᐊᑯᕐᖓᓐᓂ 

ᐊᖑᓇᓱᑦᑎᑦ ᐊᒻᒪᓗ ᑐᑭᓕᐅᖅᑎᓄᓪᓗ. 
  

ᐃᖃᓗᑦᑕᐅᕙᒃᑐᓂᒃ ᓇᐅᑦᑎᖅᓱᐃᓂᖅ ᑐᓴᖅᑎᑦᓯᒍᑎᓕᐅᕐᓂᕐᓗ ᒪᓕᑦᓯᒪᔭᕆᐊᖃᖅᑐᑦ 

ᐃᖃᓗᒐᓱᐊᕐᓂᐅᑉ ᐊᔾᔨᐅᖏᑦᑐᓂᒃ ᖃᓄᐃᑦᑑᓂᖏᓐᓂᒃ, ᓇᐅᑦᑎᖅᓱᐃᓂᕐᒧᑦ 

ᑐᓴᖅᑎᑦᓯᒍᑎᓕᐅᓂᕐᒧᓪᓗ ᑐᕌᒐᖏᓐᓂᒃ, ᐱᔭᕆᐊᑐᓂᖏᓐᓂᒃ, ᓴᐳᒻᒥᔭᐅᓂᖏᓐᓄᑦ 

ᐊᑦᑕᕐᓇᕐᓂᖏᓐᓂᒃ, ᐊᒻᒪᓗ ᐱᐅᓂᖏᓐᓂᒃ ᑐᑭᓯᒋᐊᕈᑎᑦᓴᐃᑦ. ᑕᐃᒪᐃᓐᓂᖓᓄᑦ, ᐱᔭᐅᓯᒪᔪᓂᒃ 

ᖃᐅᔨᓴᕐᓂᖅ ᐊᒻᒪᓗ ᐅᓂᒃᑳᓕᐅᕐᓂᖅ ᐊᔾᔨᒌᙱᑐᐃᓐᓇᕆᐊᓖᑦ ᐃᖃᓗᒐᓱᐊᕐᓂᒃᑯᑦ ᐊᒻᒪᓗ 

ᓄᐊᑦᓯᔭᕆᐊᖃᖅᑐᑦ ᑐᑭᓯᒋᐊᕈᑎᑦᓴᓂᒃ ᐱᑕᖃᕆᐊᖃᖅᑐᓂᒃ ᑐᓴᐅᒪᑎᑦᓯᔾᔪᑕᐅᓂᐊᖅᑐᓂᒃ 

ᒪᑭᒪᐃᓐᓇᕈᓐᓇᖅᑐᓂᒃ ᐃᖃᓗᒐᓱᐊᕐᓂᕐᒧᑦ ᐊᐅᓚᑦᑎᓂᕐᒧᑦ ᑐᑭᓕᐅᕈᑎᖃᕐᓂᕐᒧᑦ 

ᐊᑦᓱᕈᖅᑎᑦᓯᓗᐊᙱᓪᓗᑎᒃ ᐊᖑᓇᓱᑦᑎᓂᑦ. 

  

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐱᔭᕆᐊᖃᖅᑎᑦᓯᒐᔭᖅᑐᑦ ᑭᓯᐊᓂ ᐱᔭᐅᓯᒪᔪᓂᒃ 

ᓇᐅᑦᑎᖅᓱᕐᓂᕐᒥᒃ ᐊᒻᒪᓗ ᑐᓴᖅᑎᑦᓯᒍᑎᓕᐅᕐᓂᕐᒥ ᐃᖃᓗᓐᓄᑦ ᐊᖏᔫᑎᓄᑦ ᓂᐅᕐᕈᑕᐅᓂᐊᖅᑐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓇᐅᑦᑎᖅᓱᕐᓂᕐᒧᑦ ᑐᓴᖅᑎᑦᓯᒍᑎᓕᐅᕐᓂᕐᒧᓪᓗ ᐱᔭᕆᐊᓕᓐᓂᒃ 

ᑕᐅᑐᙳᐊᖅᑕᐅᓯᒪᔪᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓄᑦ ᐃᖃᓗᓕᕆᓂᕐᒧᑦ 

ᐊᐅᓚᑦᓯᔾᔪᑎᓄᑦ, ᑕᑯᓗᒍ “ᓇᐅᑦᑎᖅᓱᕐᓂᖅ ᑐᓴᖅᑎᑦᓯᒍᑎᓕᐅᕐᓂᕐᓗ” ᐃᓛᒃᑰᖓᔪᖅ ᑖᑦᓱᒪ 

ᐸᐃᑉᐹᑉ . 

4.3 ᐃᖃᓗᓕᕆᓂᕐᒥ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᑕᒍᒪᔪᑦ ᐃᓚᐅᑎᑕᐅᓗᑎᑦ ᒪᓕᒐᕋᓛᕐᒥ 

4.3.1 ᐊᑐᖅᑕᐅᒐᔪᑦᑐᖅ ᐊᑐᖔᓕᖅᐸᓪᓕᐊᓂᕐᒧᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᕐᓄᑦ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᑲᑎᖅᓱᐃᒐᔭᖅᑐᑦ ᐃᓗᓕᖃᕐᓗᑎᓪᓗ ᐊᑑᑎᖃᖅᑐᓂᒃ 

ᓴᖅᑭᔮᖅᐸᒌᖅᑐᓂᒃ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᕐᓂᒃ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ 

ᒪᓕᒐᕋᓛᕐᓂᒃ ᐊᒻᒪᓗ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᒪᓕᒐᕐᓂᒃ. ᑖᓐᓇ ᑲᑎᑕᐅᓯᒪᓂᖓ 

ᐱᑕᖃᕆᐊᖃᕐᒪᑦ ᐊᔾᔨᒌᓕᖅᑎᑕᐅᖁᓪᓗᒋᑦ ᒪᓕᒐᐃᑦ ᑐᒃᓯᕋᐅᑎᓕᒫᓄᑦ. ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ ᐃᓚᓕᐅᔾᔨᓯᒪᒐᔭᕐᒥᔪᑦ ᒪᓕᒐᕐᓂᒃ ᐋᖅᑭᑦᑕᐅᓯᒪᔪᓂᒃ ᑭᖑᓪᓕᖅᐹᒥ 

ᑐᑭᓕᐅᕈᑕᐅᔪᓄᑦ. ᑕᒪᓐᓇ ᐊᑑᑎᖃᑦᑎᐊᖅᑐᖅ ᐱᔾᔪᑎᒋᓪᓗᒍ ᐊᒥᓱᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᒪᓕᒐᐃᑦ ᐊᑕᐅᓯᕐᒦᓕᕋᔭᕐᒪᑕ ᑐᓴᖅᑎᑦᓯᔾᔪᑕᐅᓗᑎᒃ ᐊᖑᓇᓱᑦᑎᓄᑦ ᐊᒻᒪᓗ 

ᒪᓕᒐᕐᓂᒃ ᒪᓕᑦᑎᑦᓯᔨᓄᑦ. ᑐᑦᓯᕋᐅᑕᐅᔪᖅ ᑕᐃᒪᐃᓕᐅᕈᒪᓂᕐᒧᑦ ᐊᖅᑯᑎᒋᓗᒋᑦ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᓇᓗᓇᐃᔭᖅᓯᒪᔪᑦ ᐊᑖᓂ. 

ᑲᑎᑎᕆᓂᖅ ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᒪᓕᒐᕐᓂᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᒪᓕᒐᕋᓛᓄᑦ ᐱᑕᖃᕆᐊᖃᕐᒪᑦ ᑖᒃᑯᓇᙵᑦ ᐊᑐᕐᓂᕐᒥᒃ ᐊᑐᓂ ᐊᖑᓇᓱᖕᓂᕐᒧᑦ ᒪᓕᒐᕐᓂᒃ 

ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕐᓂᒃ ᐊᒻᒪᓗ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᒪᓕᒐᕐᓂᒃ. 

a) ᐲᖅᑕᐅᓗᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓂᑦ (ᓲᕐᓗ ᐊᑐᖅᑕᐅᒍᓐᓃᕐᓗᓂ 

ᒪᓕᒐᕋᓛᖅ) ᐊᑑᑎᖃᙱᑉᐸᑦ ᓈᒻᒪᖏᑉᐸᓪᓘᓐᓃᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ 

ᐊᑐᖅᑕᐅᕕᖓᓂ, ᐆᑦᑑᑎᒋᓗᒍ:  

• ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᕋᓛᑦ ᐃᓚᖃᖅᑐᑦ ᐃᓘᓐᓇᖏᓐᓄᑦ 

ᓄᖅᑲᖓᑎᑦᓯᓂᕐᒥᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᓂᕐᒥᒃ ᐃᒪᐅᑉ ᐃᓗᐊᓂ 

ᑎᑎᕋᖅᑕᐅᓯᒪᖏᑦᑐᑦ ᐅᐃᒍ V-ᒥ. ᑖᓐᓇ ᑎᑎᕋᖅᓯᒪᓂᖓ ᓈᒻᒪᖏᑦᑐᖅ ᒪᓕᙱᒻᒪᑦ 

ᓄᓇᕗᑦ ᐊᖏᖃᑎᒌᒍᑎᖓᓂ ᐊᒻᒪᓗ ᑭᓪᓕᖃᖅᑎᑦᓯᓪᓗᓂ ᓄᑖᓂᒃ 

ᓴᖅᑭᐸᓪᓕᐊᔪᓂᒃ ᐃᖃᓗᒐᓱᓐᓂᕐᒧᑦ; ᐊᒻᒪᓗ  

• ᐊᑦᓛᓐᑎᒃ ᑕᕆᐅᖓᓂ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐃᓚᖃᖅᑐᑦ ᒪᓕᒐᕐᓂᒃ 

ᐊᐅᓚᑦᓯᓂᕐᒧᑦ ᐃᖃᓗᕐᓚᐅᑎᓂᒃ ᑐᖑᔪᖅᑐᓕᓐᓂᑦ ᓴᖅᐱᐊᖏᒍᑦ. ᑕᒪᒃᑯᐊ 

ᓇᓂᔭᐅᕙᙱᑦᑐᑦ ᐃᒪᐅᑉ ᐃᓗᐊᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᑦ 

ᑐᑦᓯᕋᐅᑕᐅᓯᒪᔪᒥ ᐊᑐᖅᑕᐅᕕᐅᒍᓇᖅᑐᒥ. 

 

b) ᓄᑖᙳᕆᐊᕐᓗᒍ ᐃᖃᓗᓐᓂᑦ ᐊᐅᓚᑦᓯᓂᕐᒧᑦ ᒪᓕᒐᖅ ᒪᓕᙱᑉᐸᑦ ᐊᖏᖃᑎᒌᒍᑎᓂᒃ 

ᐅᕝᕙᓘᓐᓃᑦ ᐊᓯᐊᒍᑦ ᐱᑐᖃᐅᓗᐊᓕᖅᐸᑦ, ᓲᕐᓗ: 

• ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐃᓚᖃᖅᑐᑦ ᐃᖃᓗᒐᓱᐊᕆᐊᖃᙱᓐᓂᕐᒥᒃ 

ᑭᓯᐊᓂ ᐊᖏᖅᑕᐅᔪᓐᓇᕐᓗᑎᑦ ᓚᐃᓴᓐᓯᖃᕐᓗᓂ. ᑕᒪᒃᑯᐊ ᒪᓕᒐᐃᑦ 

ᓄᑖᕈᕆᐊᖅᑕᐅᒋᐊᓖᑦ ᒪᓕᑦᓯᐊᖁᓪᓗᒋᑦ ᐃᓄᐃᑦ ᑯᕇᒃᑯᓪᓗ ᐱᔪᓐᓇᐅᑎᖏᓐᓂᒃ 

ᐊᖑᓇᓱᒍᓐᓇᕐᓂᕐᒧᑦ ᓚᐃᓴᓐᓯᖃᖏᓪᓗᑎᒃ ᑕᐃᒫᒃ ᐊᖏᖃᑎᒌᒍᑎ ᑎᑎᕋᖅᓯᒪᔪᑦ;  

• ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᑐᕌᖓᓗᐊᖅᑐᑦ ᐅᒥᐊᕐᔪᐊᒃᑯᑦ/ᐅᒥᐊᒃᑯᑦ 

ᐊᖑᓇᓱᖕᓂᕐᒥᒃ. ᑕᒪᓐᓇ ᓄᑖᙳᕆᐊᖅᑕᐅᔭᕆᐊᖃᖅᐳᖅ ᒪᓕᒃᑕᐅᖁᓪᓗᒍ 

ᐊᖑᓇᓱᒃᑕᐅᕙᖕᒪᑦ ᓯᔾᔭᒥ ᐊᒻᒪ ᓯᑯᒥ; ᐊᒻᒪᓗ 

• ᐃᓗᐊᓂ ᑕᒪᒃᑮᓐᓂ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᖏᑕ ᐊᒻᒪᓗ 

ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᕐᓇᐃᑦ ᐊᖑᑏᓪᓗ ᐅᖃᐅᓯᖃᕐᒪᑕ 

ᐊᖑᓇᓱᑦᑎᓂᒃ ᐊᒻᒪᓗ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑐᑭᓕᐅᖅᑎᓂᒃ 

ᓄᑖᙳᕆᐊᖅᑕᐅᔭᕆᐊᖃᖅᑐᓂᒃ ᑖᒃᑯᐊ ᐃᖅᑲᓇᐃᔮᑦ 

ᑭᓪᓕᖃᖅᑎᑕᐅᙱᓐᓂᖏᓐᓂᒃ ᐊᕐᓇᓄᑦ ᐊᖑᑎᓄᓪᓗ. 

  

 

c) ᐱᓯᒪᐃᓐᓇᕐᓗᒍ ᐃᖃᓗᓐᓂᑦ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ ᐊᑐᖅᑕᐅᖏᓐᓇᕆᐊᖃᖅᐸᑦ, 

ᓲᕐᓗ 

• ᐱᔭᕆᐊᖃᖅᑐᑦ ᐃᓚᐅᓂᐊᕐᓗᓂ ᓱᐃᓛᕿᓂᒃᑯᑦ ᐃᖃᓗᒐᓱᐊᕐᓂᕐᒥᒃ ᐃᓚᖃᕐᓗᓂ 

ᓚᐃᓴᓐᓯᖃᕆᐊᖃᕐᓂᕐᒥᒃ, ᐱᓯᒪᑦᓯᓂᕐᒧᑦ ᑭᓪᓕᖏᓐᓂᑦ, ᓱᓇᒃᑯᑖᑦ 

ᖃᓄᐃᑦᑑᓂᖏᓐᓂᒃ ᐊᒻᒪᓗ ᐃᖏᕐᕋᔾᔪᑎᓄᑦ ᐱᔭᕆᐊᖃᖅᑐᓂᒃ ᐃᖃᓗᑦᑕᐅᓯᒪᔪᓂᒃ.  

ᓇᓕᐊᑐᐃᓐᓇᖏᑦ ᐊᖑᓇᓱᑦᑕᐅᔪᓐᓇᖅᑐᑦ ᑰᑕᖏᑦ/ᐊᖑᓇᓱᑦᑕᐅᔪᓐᓇᖅᑐᑦ ᑭᓪᓕᖃᖅᑎᑕᐅᓂᖏᑦ 

ᐊᒻᒪᓗ ᑰᑕᖃᖅᑎᑕᐅᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᐊᖑᓇᓱᑦᑕᐅᔪᓐᓇᖅᑐᑦ (ᓲᕐᓗ ᐊᕐᕌᒍᒥ 

ᖃᖓᐅᑎᓪᓗᒍ, ᓄᓗᐊᑦ ᐊᖏᓂᖏᑦ) ᐋᖅᑭᒃᑕᐅᓯᒪᔪᑦ ᓯᕗᕐᖓᒍᑦ ᐊᖏᖃᑎᒌᒍᑏᑦ 

ᐊᑐᓕᖅᑎᑕᐅᓚᐅᖅᑎᓐᓇᒋᑦ ᓱᓕᔪᕆᔭᐅᕗᑦ ᐊᖏᖃᑎᒌᒍᑎᑎᒍᑦ. ᑖᒃᑯᐊ ᒪᓕᒐᐃᑦ ᓱᕐᕋᔾᔮᖏᑦᑐᑦ 

ᑭᓯᐊᓂ ᑲᑎᒪᔩᑦ ᒥᓂᔅᑕᓗ ᐊᖏᖅᓯᑉᐸᑕ ᐋᖅᑭᒋᐊᖅᑕᐅᖁᓪᓗᒍ ᐲᖅᑕᐅᖁᓪᓗᒍᓘᓐᓃᑦ. 

ᑕᐃᒪᐃᒻᒪᑦ, ᑕᒪᒃᑯᓄᖓ “ᐃᓱᒪᒋᔭᐅᔪᓄᑦ” ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᒪᓕᒐᐃᑦ, ᐊᑦᑐᐊᔪᑦ 

ᑲᑎᒪᔩᑦ ᒥᓂᔅᑕᓗ ᕿᒥᕐᕈᔭᕆᐊᖃᕋᔭᖅᑐᑦ ᐊᖏᕐᓗᑎᓪᓗ ᑐᑦᓯᕋᐅᑕᐅᔪᒥᒃ ᐋᖅᑭᒋᐊᖅᑕᐅᖁᔭᐅᔪᒥᒃ 

ᐲᖅᑕᐅᔪᒥᓪᓘᓐᓃᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓂᒃ. 

ᑐᑦᓯᕋᐅᑕᐅᓯᒪᔪᖅ ᐱᓯᒪᐃᓐᓇᕋᔭᖅᑐᖅ ᐊᒻᒪᓗ ᐃᑲᔪᕋᔭᖅᑐᖅ ᐊᑐᓕᖅᑎᑦᑎᓂᕐᒥᒃ ᐊᒥᓱᓂᒃ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᒪᓕᒐᕐᓂᒃ. ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ 

ᐃᓚᓕᐅᔾᔨᓯᒪᓪᓚᕆᒃᑲᔭᖅᑐᑦ ᑎᑎᕋᖅᓯᒪᔪᓂᒃ ᒪᓕᒐᕐᓄᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᒪᓕᒐᕐᓄᑦ, ᐱᖃᓯᐅᑎᓗᒋᑦ ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ/ᑲᑎᓕᒫᕐᓗᒋᑦ ᐱᔭᐅᒍᓐᓇᖅᑐᑦ 

ᐊᒻᒪᓗ ᑰᑕᖃᙱᑦᑐᑦ ᑭᓪᓕᖃᖅᑎᑕᐅᓂᖏᑦ ᐋᖅᑭᑦᑕᐅᓯᒪᔪᑦ ᑭᖑᓪᓕᖅᐹᒥ ᑐᑭᓕᐅᕈᑕᐅᔪᓄᑦ, 

ᓂᕆᐅᒋᔭᐅᙱᑦᑐᑦ ᐊᓯᔾᔨᕋᔪᓐᓂᐊᕐᓂᖏᓐᓂᒃ ᐊᒻᒪᓗ ᐊᔾᔨᒌᙱᑦᑑᑕᐅᔪᓐᓇᖅᑐᑦ ᐊᑐᕐᓗᑎᒃ 

ᐊᔾᔨᒌᙱᑦᑐᓂᒃ. ᐊᖏᖃᑎᒌᒍᑎᐅᑉ ᐃᓗᐊᓂ, ᐋᖅᑭᒋᐊᕈᑕᐅᔪᑦ ᑭᓪᓕᖃᖅᑎᑕᐅᓂᖏᓐᓄᑦ 

“ᐃᓱᒪᒋᔭᐅᔪᑦ” ᐅᕝᕙᓘᓐᓃᑦ ᓴᖅᑭᑕᐅᓯᒪᓕᖅᑐᑦ ᑭᖑᓪᓕᖅᐹᒥ ᐃᓱᒪᓕᐅᕈᑕᐅᓯᒪᔪᒃᑯᑦ ᓄᑖᒥᒃ 

ᑭᖑᓪᓕᖅᐹᒥ ᐃᓱᒪᓕᐅᕈᑕᐅᓯᒪᔪᒥᒃ ᐱᔭᕆᐊᖃᕋᔭᖅᑐᑦ ᐊᔾᔨᒌᙱᑦᑐᓂᒃ. ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᒪᓕᒐᐃᑦ ᐋᖅᑭᒃᑕᐅᓯᒪᔪᑦ ᑭᖑᓪᓕᖅᐹᒥ ᐃᓱᒪᓕᐅᕈᑕᐅᔪᑎᒍᑦ ᓂᕆᐅᒋᔭᐅᔪᑦ 

ᐊᓯᔾᔨᕋᔪᖕᓂᐊᕐᓂᖏᓐᓂᒃ (ᓲᕐᓗ, ᐊᕐᕌᒍᑕᒫᑦ ᐅᕝᕙᓘᓐᓃᑦ ᐊᕐᕌᒍᑦ ᐊᒥᓲᙱᑦᑐᑦ ᐊᓂᒍᕌᖓᑕ) 

ᐊᒻᒪᓗ ᐊᓯᔾᔨᖅᑕᐅᔪᓐᓇᙱᑎᓪᓗᒋᑦ, ᐊᑐᓕᖅᑎᑕᐅᒐᔭᖅᑐᑦ ᐊᑖᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᒪᓕᒐᐃᑦ ᐊᖅᑯᑎᒋᓗᒋᑦ ᐅᑭᐅᖅᑕᖅᑐᒥ ᐊᖏᕈᑏᑦ ᐃᓱᒪᓕᐅᕈᑕᐅᔪᑦ ᐊᑐᓕᖅᑎᑕᐅᓂᖏᓐᓄᑦ 

ᑎᓕᓯᔾᔪᑎᑦ (ᑕᑯᓗᒍ “ᐅᑭᐅᖅᑕᖅᑐᒥ ᐊᖏᖃᑎᒌᒍᑎ ᐊᑐᓕᖅᑎᑦᑎᓂᕐᒧᑦ ᑎᓕᓯᔾᔪᑎ” ᑕᕝᕙᓂ 

ᐃᓛᒃᑰᖓᔪᒥ ᐸᐃᑉᐹᒥ). 

4.3.2 ᐃᖃᓪᓕᐊᖃᑦᑕᕐᓂᖅ ᓱᐃᓛᕿᓂᒃᑯᑦ 

ᐃᓘᓐᓇᖓᒍᑦ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐱᓯᒪᐃᓐᓇᕋᔭᖅᑐᑦ ᑭᓪᓕᖃᖅᑎᑦᓯᓂᕐᒥ 

ᐃᖃᓗᒐᓱᐊᕐᓂᕐᒧᑦ ᒫᓐᓇ ᐊᑐᖅᑐᑦ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ. ᑕᒪᓐᓇ 

ᐱᖃᓯᐅᔾᔨᒐᔭᖅᑐᖅ ᒫᓐᓇᐅᔪᖅ ᐱᔭᐅᔪᓐᓇᖅᑐᓂᒃ ᐱᓯᒪᔭᐅᔪᓐᓇᖅᑐᓂᓪᓗ 

ᑭᓪᓕᖃᖅᑎᑕᐅᓂᖏᓐᓂᒃ ᐆᒪᔪᐃᑦ ᑎᑎᕋᖅᑕᐅᓯᒪᔪᑦ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓂ 

ᐊᒻᒪᓗ ᑭᓪᓕᖃᖅᑎᑕᐅᓂᖏᑦ ᐊᑐᖅᑕᐅᓂᖏᑦ ᐆᒪᔪᑦ ᐅᑭᐅᖏᑦ, ᖃᑦᓯᐅᓂᖏᑦ ᐊᒡᒍᐃᑦ, ᓄᓗᐊᑦ, 

ᓂᓪᓕᐊᕈᑏᑦ ᐊᑐᖅᑕᐅᖃᑦᑕᖅᑐᑦ ᐃᖃᓗᒐᓱᐊᖅᑎᓪᓗᒋᑦ, ᐊᑐᖃᑦᑕᕐᓂᖏᑦ ᓄᓗᐊᑦ, ᑕᖅᓴᖃᐅᑎᑦ 

ᐃᖃᓗᒐᓱᐊᖅᑎᓪᓗᒋᑦ, ᐊᒻᒪᓗ ᖃᓄᖅ ᐃᖃᓗᐃᑦ ᑐᖅᑯᖅᑕᐅᓯᒪᔪᓐᓇᕐᒪᖔᑕ, 

ᓄᑦᑎᖅᑕᐅᔪᓐᓇᕐᒪᖔᑕ, ᐊᒻᒪᓗ ᐊᑐᖅᑕᐅᔪᓐᓇᕐᒪᖔᑕ ᐱᔭᐅᓚᐅᖅᑎᓪᓗᒋᑦ. ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ ᐋᖅᑭᐅᒪᑎᑦᑎᒐᔭᕐᒥᔪᑦ ᐊᑐᕆᐊᖃᙱᓐᓂᕐᒥᒃ ᖃᓄᐃᑦᑐᑐᐃᓐᓇᕐᓂᒃ 

ᓱᓇᒃᑯᑖᓂᒃ ᐅᕝᕙᓘᓐᓃᑦ ᐊᑐᖅᑕᐅᕙᑦᑐᓂᒃ (ᓲᕐᓗ, ᓂᑦᓰᒐᓱᐊᕐᓂᖅ). 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᖏᓪᓕᒋᐊᖅᑎᑦᑎᒐᔭᖅᑐᑦ ᑎᑎᕋᖅᓯᒪᔪᓂᒃ ᐆᒪᔪᓂᒃ 

ᐱᔭᐅᔪᓐᓇᖅᑐᓂᒃ ᐱᙳᐊᕈᑕᐅᓗᑎᒃ ᐅᖓᑖᓄᑦ ᑎᑎᕋᖅᑕᐅᓯᒪᔪᑦ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ 

ᒪᓕᒐᕋᓛᕐᓂ ᐱᖃᓯᐅᑎᓗᒋᑦ ᐆᒐᐃᑦ ᐊᒻᒪᓗ ᐊᒻᒨᒪᔪᒐᓚᐃᑦ, ᐃᓗᐊᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ 

ᒪᓕᒐᖏᑕ ᐱᒋᐊᕈᑎᐅᓗᑎᒃ ᑐᓴᐅᒪᑎᑦᑎᓂᕐᒧᑦ ᐱᔭᐅᔪᓐᓇᖅᑐᓂᒃ ᑭᓪᓕᖃᖅᑎᑕᐅᓂᖏᓐᓂᒃ, 

ᓱᓇᒃᑯᑖᑦ ᑭᓪᓕᖃᖅᑎᑕᐅᓂᖏᓐᓂᒃ. ᐊᖏᓂᖏᑦ ᑭᓪᓕᖃᖅᑎᑕᐅᓂᖏᑦ, ᐃᖃᓗᒐᓱᐊᕐᕕᐅᕙᒃᑐᑦ, 

ᐊᒻᒪᓗ ᐊᕐᕌᒍᒥ ᒪᑐᔭᐅᓂᖏᑦ ᑖᒃᑯᐊ ᐆᒪᔪᐃᑦ ᐊᓐᓇᑐᖅᑕᐅᒍᓐᓇᕐᓂᖏᑦ. 

4.3.3 ᐃᖃᓪᓕᐊᖃᑦᑕᕐᓂᖅ ᓂᐅᕐᕈᑎᑦᓴᓂᑦ  

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐃᓚᖃᕋᔭᖅᑐᑦ ᑲᔪᓯᑎᑕᐅᖁᓪᓗᒋᑦ ᒫᓐᓇᐅᔪᖅ 

ᐊᐅᓚᑕᐅᓂᖏᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᓂᐅᔪᑦ ᐃᓗᐊᓂ ᑐᒃᓯᕋᐅᑕᐅᑉ, ᐊᒻᒪᓗ 

ᓇᓗᓇᐃᖅᓯᓯᒪᓗᑎᒃ ᐃᖃᓗᐃᑦ ᐊᐅᓚᑕᐅᔪᑦ ᐊᑖᒍᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ 

ᒪᑭᒪᐃᓐᓇᕈᓐᓇᖁᓪᓗᒋᑦ. ᑕᒪᓐᓇ ᐱᖃᓯᐅᔾᔨᒐᔭᖅᑐᖅ ᓇᓗᓇᐃᖅᓯᓂᕐᒥᒃ ᖃᓄᐃᑦᑐᓂᒃ 

ᐱᔪᓐᓇᐅᑎᓂᒃ, ᐱᑕᖃᖅᐸᑦ, ᐱᔭᕆᐊᖃᕐᒪᖔᑕ ᐃᖃᓗᒐᓱᐊᕐᓂᕐᒧᑦ, ᖃᖓᒃᑯᑦ ᐅᒥᐊᕐᔪᐊᑦ 

ᐊᑎᓕᐅᖅᑕᐅᔭᕆᐊᖃᕐᒪᖔᑕ, ᖃᓄᐃᓕᖓᓂᖏᑦ ᐊᑎᓕᐅᖅᑕᐅᓂᖏᓐᓄᑦ ᐊᒻᒪᓗ ᐊᑭᓕᕆᐊᓖᑦ, 

ᑭᓪᓕᖃᖅᑎᑕᐅᓗᑎᒃ ᖃᓄᑎᒋ ᖃᓂᒌᑦᑎᑕᐅᔪᓐᓇᕐᒪᖔᑕ ᓅᑕᐅᔪᓐᓇᖅᑐᑦ ᐊᒻᒪᓗ 

ᐋᖅᑭᑦᓯᒪᐃᓐᓇᖅᑐᑦ ᓱᓇᒃᑯᑖᑦ ᐊᑐᖅᑕᐅᔪᓐᓇᕐᒪᖔᑕ ᐊᓯᖏᓐᓄᑦ ᓱᓇᒃᑯᑖᓄᑦ, ᐊᒻᒪᓗ ᖃᖓᒃᑯᑦ 

ᓱᓇᒃᑯᑖᑦ ᓴᖅᑭᑕᐅᔪᓐᓇᕐᒪᖔᑕ. ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐱᖃᓯᐅᔾᔨᒐᔭᕐᒥᔪᑦ 

ᐃᓱᓕᑦᑕᕐᕕᐅᔪᓂᒃ ᖃᖓᒃᑯᑦ ᐃᖃᓗᒐᓱᐊᕈᓐᓇᕐᒪᖔᑕ, ᐊᒻᒪᓗᑦᑕᐅᖅ ᓱᓇᒃᑯᑖᑦ, ᐊᑐᖅᑕᐅᕙᑦᑐᑦ 

ᐊᒻᒪᓗ ᐅᒥᐊᕐᔪᐊᑦ ᐊᖏᓂᖏᑦ ᐊᑐᖅᑕᐅᔪᓐᓇᖅᑐᑦ ᒪᓕᓪᓗᒋᑦ ᑐᕌᒐᕆᔭᐅᔪᑦ ᐆᒪᔪᐃᑦ. 

ᐃᒪᐃᓕᖓᑎᓪᓗᒍ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᒫᓐᓇ ᐊᑐᖅᑕᐅᑎᓪᓗᒋᑦ, ᐃᓛᒃᑰᖓᔪᖅ 

17ᒥ ᑖᒃᑯᓇᓂ ᒪᓕᒐᕐᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕆᐊᖃᓐᙱᑦᑐᑦ ᑭᓯᐊᓂ ᐆᒪᔪᐃᑦ 

ᐃᒪᕐᒥᐅᑕᐃᓪᓗ ᑎᑎᕋᖅᑕᐅᓯᒪᔪᑦ ᐅᐃᒍᖓᓂ V ᑕᕝᕙᓂ ᒪᓕᒐᕐᒥ (ᑕᐃᔭᐅᓂᐊᖅᑐᑦ 

“ᑮᓇᐅᔭᓕᐅᕋᓱᐊᕐᓂᕐᒧᑦ ᐃᒪᐃᑦ”). ᐅᐃᒍᖓ V ᓇᓗᓇᐃᖅᓯᓯᒪᒻᒥᔪᖅ ᐊᕐᕌᒍᑕᒫᑦ ᑲᑎᑦᑐᒋᑦ 

ᐱᔭᐅᔪᓐᓇᖅᑐᑦ ᐆᒪᔪᐃᑦ ᓂᐅᕐᕈᑕᐅᔪᓐᓇᖅᑐᑦ, ᑭᓯᐊᓂ ᓄᓗᐊᑦ ᓇᓗᓇᐃᖅᑕᐅᓯᒪᔪᑦ ᒥᑭᓛᖑᔪᑦ 

ᐊᖏᓂᖏᑦ ᐊᑐᖅᑕᐅᔪᓐᓇᕐᒪᑕ, ᐊᒻᒪᓗ ᓇᓗᓇᐃᖅᓯᓯᒪᓪᓗᓂ ᖃᖓᒃᑯᑦ ᐃᖃᓗᒐᓱᐊᕈᓐᓇᕐᓂᖅ 

ᒪᑐᓯᒪᒻᒪᖔᖅ. 
  

ᑐᑦᓯᕋᐅᑕᐅᕗᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᑕᐃᒪᐃᓕᖓᐃᓐᓇᖅᑎᑦᑎᔾᔮᖏᒻᒪᑕ 

ᑕᑯᔭᐅᔪᓂᒃ ᐃᓛᒃᑰᖓᔪᖅ 17-ᒥ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕐᓂ ᐱᓪᓗᒍ 

ᐱᔭᕐᓂᖏᑦᑑᓂᖓ ᐊᒻᒪ ᐱᕕᔅᓴᖃᓗᐊᕐᓂᖓ ᐋᖅᑭᒋᐊᕆᓂᖅ ᐃᖃᓗᓕᕆᓂᕐᒧᑦ ᒪᓕᒐᕐᓂᑦ 

ᐊᕝᕕᐊᕈᑎᐅᓯᒪᒻᒪᑦ ᐊᖏᓪᓕᒋᐊᖅᑎᑦᑎᓂᕐᒥᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᓐᓂᕐᒧᑦ ᓄᓇᕗᒻᒥ. 

ᐊᑕᐅᑦᓯᒃᑯᑦ, ᑲᑎᓪᓗᒋᑦ ᐱᔭᐅᔪᓐᓇᖅᑐᑦ ᑭᓪᓕᖏᑦ ᐊᒻᒪᓗ ᑭᓪᓕᖃᖅᑎᑕᐅᖏᑦᑐᑦ 

ᑭᓪᓕᖃᖅᑎᑕᐅᓂᖏᑦ ᑎᑎᕋᖅᓯᒪᔪᑦ ᐅᐃᒍᖓᓂ V-ᒥ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓂ 

ᐊᑑᑎᖃᑦᑎᐊᖅᑐᒥᒃ ᑐᙵᕕᖃᖅᑎᑦᑎᕗᑦ ᐊᐅᓚᑦᑎᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᖃᓗᒐᓱᖕᓂᕐᒧᑦ ᓄᓇᕗᒻᒥ ᐃᒪᕕᓐᓂ. ᓄᑖᖅ ᑐᑦᓯᕋᐅᑕᐅᓯᒪᔪᖅ ᐊᑐᖅᑕᐅᓂᐊᖅᑐᖅ ᐅᐃᒍᓕᒃ V 

ᐃᖃᓗᒐᓱᖕᓂᕐᒧᑦ ᐋᖅᑭᑦᓱᖅᑕᐅᓯᒪᔪᖅ ᑕᒪᒃᑯᐊ ᐃᓱᒪᒋᔭᐅᓪᓗᑎᒃ ᐊᒻᒪᓗ ᓇᓗᓇᐃᖅᑕᐅᓯᒪᓪᓗᓂ 

ᐊᑖᓂ 
 

ᓯᕗᓪᓕᖅᐹᒥ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐱᓯᒪᐃᓐᓇᕋᔭᖅᑐᑦ ᒫᓐᓇᐅᔪᖅ 

ᑰᑕᖃᙱᑦᑐᓄᑦ ᑭᓪᓕᖃᖅᑎᑕᐅᓂᖏᓐᓄᑦ ᓄᓗᐊᑦ ᐊᖏᓂᖏᓐᓄᑦ ᐆᒪᔪᓄᑦ ᐊᒻᒪᓗ ᓄᓇᕗᒻᒥ 

ᐃᒪᖁᑎᖏᓐᓄᑦ ᑎᑎᕋᖅᑕᐅᓯᒪᔪᑦ 139 mm  (5 1⁄2") ᓄᓗᐊᑦ ᐊᖏᓂᖏᑦ ᐊᑐᖅᑕᐅᔪᓐᓇᖅᑐᑦ 

ᓂᐅᕐᕈᑎᖃᓕᕌᖓᑕ ᐃᖃᓗᒐᓱᓐᓂᖅ ᑕᕆᐅᓕᐊᖅᑕᖅᑐᓂᑦ ᐃᖃᓗᑉᐱᓂᒃ ᐃᒪᓕᒫᓄᑦ ᓄᓇᕗᒻᒥ 

ᓄᓇᑖᕐᕕᐅᓯᒪᔪᓂ ᐊᒻᒪᓗ ᑖᓐᓇ ᑰᑕᖃᙱᑦᑐᒥᒃ ᑭᓪᓕᖃᖅᑎᑕᐅᓂᖓ ᐃᓚᓕᐅᔾᔭᐅᒐᔭᕐᒥᔪᖅ 

ᒪᓕᒐᕐᓄᑦ. 
  

ᑐᓪᓕᐊᓂ, ᐱᓇᓱᐊᖅᑕᐅᔪᖅ ᐱᓯᒪᐃᓐᓇᖁᓇᒍ ᐊᕐᕌᒍᓕᒫᖅ (ᐃᐳᓗ 1-ᒥ ᒫᑦᓯ 31-ᒧᑦ) 

ᒪᑐᔭᐅᓯᒪᓂᖏᑦ ᒫᓐᓇᐅᔪᖅ ᑎᑎᕋᖅᑕᐅᓯᒪᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᒪᕐᓄᑦ ᐃᓗᐊᓂ 

ᑐᒃᓯᕋᐅᑕᐅᓯᒪᔪᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᑐᖅᑕᐅᓂᖏᓐᓄᑦ. ᐃᒪᐃᖔᕐᓗᓂ, 

ᒪᓕᑦᑎᐊᕐᓂᖅᓴᐅᖁᓪᓗᒍ ᓄᓇᕗᒻᒥ ᐊᖏᖃᑎᒌᒍᑎᒥᒃ, ᑕᒪᕐᒥᒃ ᐃᒪᐃᑦ ᑎᑎᕋᖅᑕᐅᓯᒪᒐᔭᖅᑐᑦ 

ᒪᑐᐃᖓᖃᑦᑕᕐᓗᑎᒃ ᔮᓐᓄᐊᕆ 1-ᒥ ᑎᓯᐱᕆ 31-ᒧᑦ, ᒪᑐᔭᐅᔪᓐᓇᕐᓗᑎᒃ ᐊᔾᔨᒌᙱᑦᑐᓄᑦ 

ᑎᓕᓯᔾᔪᑎᓄᑦ ᒪᓕᒃᑕᐅᔭᕆᐊᖃᖅᑎᓪᓗᒋᑦ, ᒪᓕᒃᓯᒪᒃᐸᑕ ᐊᖏᕈᑎᒥᒃ ᑕᐃᒪᐃᖁᔨᓗᑎᒃ. 
  

ᐱᖓᔪᐊᑦ, ᐲᖅᑕᐅᖁᓪᓗᒍ ᓇᓗᓇᐃᒃᑯᑕᖅ V-ᒥ ᐊᖑᓇᓱᑦᑕᐅᔪᓐᓇᖅᑐᑦ ᑭᓪᓕᖏᑦ ᒪᓕᒐᕐᓂᒃ 

ᑭᓯᐊᓂ ᐱᓯᒪᐃᓐᓇᕐᓗᒋᑦ ᑐᙵᕕᒋᔭᐅᓗᑎᒃ ᐊᑐᐊᒐᕐᓄᑦ ᑐᓴᐅᒪᔾᔪᑕᐅᓂᐊᕐᒪᑕ 

ᓂᐅᕐᕈᑎᖃᕈᓐᓇᕐᓂᕐᒧᑦ ᓚᐃᓴᓐᓯᑖᖅᑎᑦᑎᓂᕐᒧᑦ ᐃᓱᒪᓕᐅᕈᑕᐅᓂᐊᖅᑐᓂᒃ ᓄᓇᕗᑦ ᐃᒪᖏᓐᓂ. 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐃᓱᒪᒃᓴᖅᓯᐅᕈᑎᖃᕋᔭᖅᑐᑦ ᑖᒃᑯᓂᖓ 

ᑐᙵᕕᒋᔭᐅᔪᓂᒃ ᐃᓱᒪᓕᐅᓕᕌᖓᒥᒃ ᐱᔾᔪᑎᒋᓪᓗᒋᑦ ᑐᑦᓯᕋᐅᑏᑦ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐃᖃᓗᒐᓱᐊᕐᓂᕐᒧᑦ ᓚᐃᓴᓐᓯᓂᒃ ᐱᖃᓯᐅᔾᔨᔪᓂᒃ ᓇᓗᓇᐃᒃᑯᑕᓕᓐᓂᒃ V-ᒥᒃ ᐃᒪᕐᓂᒃ. 

ᑐᑦᓯᕋᖅᑐᖃᖅᑎᓪᓗᒍ ᓚᐃᓴᓐᓯᒥᒃ ᓂᐅᕐᕈᑎᖃᕈᓐᓇᕐᓂᕐᒧᑦ ᐃᖃᓗᓐᓂᒃ ᐃᒪᐅᑉ ᐃᓗᐊᓂ 

ᑎᑎᕋᖅᑕᐅᓯᒪᙱᑦᑐᓂᒃ ᐊᑐᐊᒐᕐᒥ ᖁᓛᓂ ᓇᓗᓇᐃᖅᑕᐅᓯᒪᔪᒥ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐊᑐᕋᔭᖅᑐᑦ ᑲᓇᑕᒥ ᓄᑖᒥᒃ ᓴᖅᑭᐸᓪᓕᐊᔪᒥᒃ ᐃᖃᓗᓕᕆᓂᕐᒧᑦ ᐊᑐᐊᒐᕐᒥᒃ ᑐᓴᖅᑎᑦᑎᔾᔪᑕᐅᓗᓂ 

ᓚᐃᓴᓐᓯᑖᖅᑎᑦᑎᓂᕐᒧᑦ ᐃᓱᒪᓕᐅᕈᑕᐅᔪᓂᒃ. ᐊᑐᐊᒐᖅ ᐊᑐᓕᖅᑎᑕᐅᒐᔭᖅᑐᖅ ᒪᓕᑦᓯᐊᕐᓗᑎᒃ 

ᐱᔪᓐᓇᐅᑎᓂᒃ ᑲᒪᒋᔭᒃᓴᓂᓪᓗ ᓇᓗᓇᐃᖅᑕᐅᓯᒪᔪᓂᒃ ᐊᖏᕈᑎᓂ. ᑕᐃᒪᐃᒻᒪᑦ, ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐅᖃᖃᑎᖃᕋᔭᖅᑐᑦ ᓄᓇᓕᓐᓂ ᓄᓇᖃᖅᑳᖅᓯᒪᔪᐃᑦ 

ᐆᒪᔪᓕᕆᓂᕐᒧᑦ ᐊᐅᓚᑦᑎᔨᖏᓐᓂᒃ ᐱᔾᔪᑎᒋᓪᓗᒋᑦ ᓚᐃᓴᓐᓯᑖᖅᑎᑦᑎᓂᖅ ᓇᓕᐊᓐᓂᑐᐃᓐᓇᖅ 

ᑮᓇᐅᔭᓕᐅᕈᑕᐅᓇᓱᐊᖅᑐᓂᒃ ᐃᖃᓗᒐᓱᓐᓂᕐᒥᒃ ᑐᑭᓯᐅᒪᓂᐊᕐᒪᑕ ᒫᓐᓇᐅᔪᖅ ᓂᕆᐅᒋᔭᐅᔪᓂᓪᓗ 

ᐊᖑᓇᓱᒃᑕᐅᓂᐊᖅᑐᓂᒃ ᐆᒪᔪᕐᓄᑦ ᐃᒪᕐᒧᓪᓗ ᐊᑲᐅᙱᓕᐅᕈᑕᐅᔪᓄᑦ. 
  

ᐃᒪᐃᑉᐸᑕ ᐃᓄᐃᑦ ᐃᖃᓗᒐᓱᑦᑎᓪᓗᒋᑦ ᐊᖏᔫᑎᓂᒃ ᓂᐅᕐᕈᑕᐅᓂᐊᕐᓗᑎᒃ, 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓕᐅᕆᐊᖃᕋᔭᖅᑐᑦ ᓯᕗᙵᒍᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᒪᓕᒐᐃᑦ ᐊᑐᓕᓚᐅᖅᑎᓐᓇᒋᑦ ᐊᕝᕕᐊᕈᑕᐅᑦᑕᐃᓕᒪᖁᓪᓗᒋᑦ ᑕᒪᒃᑯᐊ ᐃᖃᓗᒐᓱᐊᕐᕖᑦ 

ᐊᒻᒪᓗ/ᐅᕝᕙᓘᓐᓃᑦ ᐊᓯᐅᔨᑐᐃᓐᓇᕆᐊᖃᕐᓂᖏᓐᓄᑦ ᓂᐅᕐᕈᑎᖃᕐᕕᐅᔪᑦ. ᓇᓗᓇᐃᔭᐃᔾᔪᑎᒥᒃ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ ᐊᑦᑐᐊᓂᖃᖅᑐᓂᒃ ᐃᓕᖅᑯᓯᐅᕙᒃᑐᓂᒃ, ᑕᑯᓗᒍ 

ᐃᓛᒃᑰᖓᔪᖅ 4.1.4 ᑕᕝᕙᓂ ᑎᑎᕋᖅᓯᒪᔪᓂ ᑕᐃᔭᐅᔪᖅ ᓴᙱᓕᕆᐊᖅᑎᑦᓯᓂᖅ 

ᓄᓇᖃᖅᑳᖅᓯᒪᔪᓄᑦ−ᓯᕗᓕᖅᑕᐅᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᓯᒍᑎᓂ ᐊᑐᖅᑕᐅᓗᑎᑦ 

ᐃᖃᓗᓕᕆᖃᑎᒌᓐᓂᕐᒧᑦ ᐸᕐᓇᐅᑏᑦ”. ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᒪᓕᒋᐊᖃᕋᔭᖅᑐᑦ 

ᐊᖑᓇᓱᓐᓂᕐᒧᑦ ᑭᓪᓕᖃᖅᑎᑕᐅᔪᓂᒃ ᑲᑎᒪᔨᓄᑦ ᒥᓂᔅᑕᒧᑦ ᑐᑭᓕᐅᕈᑕᐅᕙᑦᑐᓄᑦ. 

 

4.4 ᓚᐃᓴᑖᖅᑎᑦᓯᓂᕐᒧᑦ ᐊᑐᖅᑕᐅᓂᖓ 

4.4.1 ᑐᕌᒐᕆᔭᐅᔪᖅ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐃᓚᖃᕋᔭᖅᑐᑦ ᒪᓕᒐᕐᓂᒃ ᒪᓕᑦᑐᓂᒃ ᐊᖏᕈᑎᓂᒃ 

ᓴᖅᑮᓇᔭᖅᑐᓂᒃ ᖃᖓᒃᑯᑦ ᓚᐃᓴᓐᓯᖃᕆᐊᖃᕐᒪᖔᑕ ᐱᑕᖃᕆᐊᖃᙱᒻᒪᖔᑕᓗ ᐊᖑᓇᓱᓐᓂᕐᒧᑦ 

ᐃᖃᓗᓐᓂᒃ ᐊᒻᒪᓗ ᐃᒪᕐᒥᐅᑕᓂᒃ ᐆᒪᔪᓂᒃ, ᐊᒻᒪᓗ ᐊᑐᐃᓐᓇᐅᔪᑦ ᖃᓄᐃᑦᑑᓂᖏᑦ ᓚᐃᓴᓐᓯᐅᔪᑦ. 

ᐱᔾᔪᑎᒋᔭᖓ ᒫᓐᓇᐅᔪᖅ ᐊᒻᒪᓗ ᓄᑖᑦ ᐃᖃᓗᒐᓱᐊᕐᓂᐅᔪᑦ ᑲᔪᓯᑎᑕᐅᑦᑎᐊᖁᓪᓗᒋᑦ 

ᒪᑭᒪᐃᓐᓇᕈᓐᓇᖅᑐᒃᑯᑦ ᓂᐅᕐᕈᑎᖃᕈᓐᓇᖁᓪᓗᒋᑦ ᒥᑭᓪᓕᕚᓪᓕᖅᑎᑕᐅᓗᑎᒃ ᐊᓪᓚᕝᕕᓕᕆᓂᕐᒧᑦ 

ᐊᑦᓱᕈᕐᓇᕐᓂᐅᔪᑦ ᐊᒻᒪᓗ ᐸᕝᕕᓴᐃᓂᐅᔪᑦ ᐊᖑᓇᓱᑦᑎᓂᑦ 

ᓚᐃᓴᓐᓯᖃᕐᓂᖅ ᐊᑐᖅᑕᐅᓪᓗᐊᑕᖅᑐᖅ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ ᑲᓇᑕᒥ 

ᐊᐅᓚᑦᑎᓂᕐᒧᑦ ᐃᖃᓗᒐᓱᐊᕐᓂᕐᒥᒃ, ᐱᔪᓐᓇᖅᑎᑕᐅᓪᓗᓂ ᐃᓘᓐᓇᖏᓐᓄᑦ ᐃᖃᓗᓕᕆᓂᕐᒧᑦ 

ᒪᓕᒐᕐᓄᑦ ᑲᓇᑕᓕᒫᒥ, ᐱᖃᓯᐅᑎᓪᓗᒍ ᓇᓗᓇᐃᖅᓯᓯᒪᓗᓂ ᒪᓕᒐᕐᓂᒃ ᐅᕝᕙᓘᓐᓃᑦ 

ᖃᓄᐃᓕᖓᓂᐅᔪᓂᒃ ᐃᖃᓗᒐᓱᐊᕐᓂᕐᒧᑦ ᐱᑕᖃᕆᐊᖃᖅᑐᓂᒃ ᒪᑭᒪᐃᓐᓇᕈᓐᓇᖅᑐᒥᒃ 

ᐊᐅᓚᑦᑎᓂᕐᒧᑦ ᐃᖃᓗᒐᓱᐊᕐᓂᕐᒥᒃ. ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

ᐱᔪᓐᓇᕐᓂᖃᕐᓂᖏᑦ ᑐᓂᓯᓂᕐᒧᑦ ᓚᐃᓴᓐᓯᓄᑦ ᖃᓄᐃᓕᖓᓂᐅᔪᓂᒃ ᐱᑕᖃᕇᕐᒪᑦ 

ᐃᖃᓗᓕᕆᓂᕐᒧᑦ (ᓇᐅᑐᐃᓐᓇᕐᓄᑦ) ᒪᓕᒐᕋᓛᕐᓂᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ 

ᐃᖃᓗᓐᓂᐊᖃᑎᒌᓐᓂᕐᒧᑦ ᓚᐃᓴᓐᓯᓄᑦ ᒪᓕᒐᕐᓂ ᐊᒻᒪᓗ ᐅᖃᐅᓯᐅᒃᑲᓐᓂᕆᐊᖃᙱᑦᑐᖅ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕐᓂ. ᐃᓛᒃᑰᖓᔪᖅ 22 ᐃᖃᓗᓕᕆᓂᕐᒧᑦ (ᓇᐅᑐᐃᓐᓇᕐᓄᑦ) 

ᒪᓕᒐᕋᓛᕐ ᐊᒻᒪᓗ ᐃᓛᒃᑰᖓᔪᑦ 5 ᓄᓇᖃᖅᑳᖅᓯᒪᔪᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᓚᐃᓴᓐᓯᓄᑦ 

ᒪᓕᒐᕋᓛᓂ ᓇᓗᓇᐃᖅᓯᓯᒪᒻᒥᔪᑦ ᑭᓱᓂᒃ ᓚᐃᓴᓐᓯᓄᑦ ᖃᓄᐃᓕᖓᓂᐅᔪᑦ ᑲᒪᒋᔭᖃᕈᓐᓇᕐᒪᖔᑕ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐃᓚᖃᕋᔭᖅᐳᑦ ᐃᖃᓗᒐᓱᐊᕆᐊᖃᙱᓐᓂᕐᒥᒃ ᑭᓯᐊᓂ ᐃᓄᒃ 

ᐱᔪᓐᓇᖅᑎᑕᐅᒃᐸᑦ ᒪᓕᓪᓗᒋᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐅᕝᕙᓘᓐᓃᑦ ᐊᓯᖏᑦ 

ᐃᖃᓗᓕᕆᓂᕐᒧᑦ ᒪᓕᕐᒐᕐᔪᐊᑦ ᒪᓕᒐᕋᓛᖏᑦᑦ. ᒪᓕᒐᖅ ᐱᖃᓯᐅᔾᔨᒐᔭᕐᒥᔪᖅ 

ᐱᖃᓯᐅᔾᔭᐅᓯᒪᙱᑦᑐᓂᒃ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᖃᖅᑐᓄᑦ ᐊᖑᓇᓱᒍᓐᓇᕐᓂᕐᒧᑦ 

ᓚᐃᓴᖃᙱᓪᓗᑎᒃ ᓇᓕᐊᓐᓂᑐᐃᓐᓇᖅ. ᐊᑭᓕᖅᓱᐃᔾᔪᑏᑦ ᓚᐃᓴᓐᓯᓄᑦ ᓈᒻᒪᒃᑲᔭᖅᑐᑦ, 

ᐃᑲᔪᖅᓱᐃᓗᑎᒃ, ᐋᖅᑭᑦᑕᐅᓯᒪᒐᔭᖅᑐᑦ ᒪᓕᑦᑕᐅᓗᑎᒃ ᐱᔨᑦᑎᕋᐅᑎᓄᑦ ᐊᑭᓕᐅᑎᓄᑦ ᐱᖁᔭᕐᔪᐊᖅ 

ᐊᒻᒪᓗ ᒪᓕᑦᓯᒪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᖏᖃᑎᒌᒍᑕᐅᓯᒪᔪᓂ. 

ᓚᐃᓴᓐᓯᖃᕆᐊᖃᖅᑎᓪᓗᒋᑦ ᐃᖃᓗᒐᓱᐊᕐᓂᕐᒧᑦ, ᑐᓂᔭᐅᔪᓐᓇᖅᑐᑦ ᐃᖃᓗᒐᓱᐊᕐᓂᕐᒧᑦ 

ᓂᐅᕐᕈᑕᐅᓂᐊᕐᓗᓂ (ᑮᓇᐅᔭᓕᐅᕋᓱᐊᕐᓂᕐᒧᑦ), ᓱᐃᓛᕿᓂᕐᒧᑦ, ᐅᕝᕙᓘᓐᓃᑦ ᐃᒻᒥᒧᑦ 

ᐊᑐᖅᑕᐅᓂᐊᕐᓗᓂᒋᑦ. 

4.4.2 ᐃᖃᓪᓕᐊᖃᑦᑕᕐᓂᖅ ᓂᐅᕐᕈᑎᑦᓴᓂᑦ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐱᔪᓐᓇᖅᑎᑦᑎᒐᔭᖅᐳᑦ ᑐᓂᓯᓂᕐᒥᑦ ᓚᐃᓴᓐᓯᓂᑦ 

ᐃᖃᓗᒐᓱᖕᓂᕐᒥᑦ ᖃᓕᕋᓕᖕᓂᑦ ᐅᕝᕙᓘᓐᓃᑦ ᕿᒥᕐᓗᖃᙱᑦᑐᓂᑦ ᐃᖃᓗᒐᓱᖕᓂᕐᒥᑦ 

ᓂᐅᕐᕈᑕᐅᓂᐊᕐᓗᓂ ᐅᕝᕙᓘᓐᓃᑦ ᑕᐅᖅᓰᔾᔪᑕᐅᓗᓂ.  

ᓄᓇᖃᖅᑳᖅᓯᒪᔪᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᓚᐃᓴᓐᓯᖏᑦ ᐊᑐᐃᓐᓇᐅᖏᓐᓇᕋᔭᖅᑐᑦ ᐊᑖᓂ 

ᐃᓛᒃᑰᖓᔪᖅ 4 ᓄᓇᖃᖅᑳᖅᓯᒪᔪᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᓚᐃᓴᓐᓯᓄᑦ ᒪᓕᒐᕋᓛᑦ 

ᐱᔪᓐᓇᐅᑎᑖᕈᑕᐅᓗᑎᒃ ᐃᖃᓗᒐᓱᒍᓐᓇᕐᓂᕐᒧᑦ ᐃᓄᓐᓄᑦ ᑎᒃᑯᐊᖅᑕᐅᓯᒪᔪᓄᑦ ᒪᓕᑦᑐᒋᑦ 

ᓚᐃᓴᓐᓯᐅᔪᑦ ᑐᓂᔭᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐱᖃᓯᐅᑎᓗᒋᑦ ᐱᔾᔪᑎᐅᔪᑦ 

ᓂᐅᕐᕈᑕᐅᓂᖏᓐᓄᑦ. 

ᐃᓛᒃᑰᖓᔪᖅ 52 ᐃᖃᓗᓕᕆᓂᕐᒧᑦ (ᓇᐅᑐᐃᓐᓇᕐᓄᑦ) ᒪᓕᒐᐃᑦ ᑲᔪᓯᑎᑦᑎᒐᔭᖅᑐᑦ 

ᐱᔪᓐᓇᕐᓂᖃᖅᑎᑦᑎᓂᕐᒥᒃ ᑐᓂᓯᓂᕐᒥᒃ ᓚᐃᓴᓐᓯᓂᒃ ᓇᓗᓇᐃᖅᓯᔾᔪᑕᐅᓂᐊᖅᑐᓂᒃ 

ᑲᔪᓯᔪᓐᓇᕐᓂᖏᓐᓂᒃ ᓴᖅᑭᐸᓪᓕᐊᔪᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᑦ ᐃᖃᓗᒐᓱᐊᕐᓂᐅᔪᑦ 

(ᐱᔭᕆᐊᖃᕐᓂᖏᑦ ᒪᓕᓪᓗᒋᑦ). 

ᒪᓕᒐᐃᑦ ᐊᑐᖅᑕᐅᔪᓐᓇᖅᑐᑦ ᐃᖃᓗᒐᓱᐊᕐᓂᕐᒧᑦ ᓂᐅᕐᕈᑕᐅᓂᐊᖅᑐᓄᑦ ᐊᖏᖅᑕᐅᓯᒪᔪᓄᑦ 

ᓚᐃᓴᓐᓯᒧᑦ ᐋᖅᑭᒃᑕᐅᔪᓐᓇᖅᑐᑦ ᑕᒪᒃᑮᑎᒍᑦ ᓚᐃᓴᓐᓯᒃᑯᑦ ᐊᒻᒪᓗ ᒪᓕᒐᕋᓛᑎᒍᑦ. ᒪᓕᒐᐃᑦ 

ᐃᓚᓕᐅᔾᔭᐅᔭᕆᐊᓖᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓄᑦ ᓇᓗᓇᐃᔭᖅᑕᐅᓯᒪᔪᑦ 

“ᐃᖃᓗᓕᕆᓂᕐᒥ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᑕᒍᒪᔪᑦ ᐃᓚᐅᑎᑕᐅᓗᑎᑦ ᒪᓕᒐᕋᓛᕐᒥ” ᐃᓚᖓᓂ 

ᑕᕝᕙᓂ ᐸᐃᑉᐹᒥ. 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᓴᖅᑮᒐᔭᖅᑐᑦ ᑭᒃᑯᑐᐃᓐᓇᐃᑦ ᓚᐃᓴᓐᓯᖃᖅᑐᑦ ᐊᑖᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᒪᓕᒐᕋᓛᕐᓂᑦ ᐱᔪᓐᓇᐅᑎᖃᕐᒥᔪᑦ ᐊᖑᓇᓱᒍᓐᓇᕐᓗᑎᒃ ᓄᓇᐅᑉ 

ᐃᓗᐊᓂ ᐊᑐᖅᑕᐅᕕᖓᑕ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᑎᑭᐅᑎᓗᒍ ᐱᔪᓐᓇᐅᑎᒧᑦ. 

4.4.3 ᐃᖃᓪᓕᐊᖃᑦᑕᕐᓂᖅ ᓱᐃᓛᕿᓂᕐᒨᖓᔪᓂᑦ 

ᒫᓐᓇᐅᔪᖅ ᐱᔪᓐᓇᕐᓂᖃᖅᑎᑕᐅᒻᒪᑦ ᐊᑖᓂ ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ, ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ ᐱᔪᓐᓇᖅᑎᑦᑎᒐᔭᖅᑐᑦ ᑲᓇᑕᒥᐅᑕᓂᒃ ᐊᒻᒪᓗ ᓄᓇᖃᐃᓐᓇᖅᑐᓂᒃ 

ᐅᑭᐅᖃᖅᑐᓂᒃ 16 ᑐᖔᓂ ᐅᖓᑖᓂᓘᓐᓃᑦ ᐅᑭᐅᓖᑦ 64 ᐃᖃᓗᒐᓱᐊᕈᓐᓇᕐᓗᑎᒃ 

ᐃᖃᓗᒐᓱᐊᕈᓐᓇᕐᓗᑎᒃ ᓚᐃᓴᓐᓯᖃᙱᓪᓗᑎᒃ. ᑭᓇᑐᐃᓐᓇᖅ ᑲᓇᑕᒥᐅᑕᐅᖏᑦᑐᖅ ᐅᑭᐅᖃᖅᑐᖅ 

16 ᑐᖔᓂ ᐃᖃᓗᒐᓱᐊᕈᓐᓇᕋᔭᖅᑐᖅ ᓚᐃᓴᖃᖏᓪᓗᓂ ᐱᙳᐊᖅᑐᓕᕆᓂᕐᒧᑦ ᐱᔾᔪᑎᖃᕐᓗᓂ 

ᐱᖃᑎᖃᕈᓂ ᑭᓇᑐᐃᓐᓇᕐᒥᒃ ᐱᓯᒪᑦᑎᔪᒥᒃ ᐊᑐᖅᑐᒥᒃ ᐱᙳᐊᖅᑐᓕᕆᓂᕐᒧᑦ 

ᐃᖃᓗᒐᓱᒍᓐᓇᐅᑎᒥᒃ ᓚᐃᓴᖃᖅᑐᖅ. 

ᑖᓐᓇ ᒪᓕᒐᖅ ᐋᖅᑭᒃᓯᒐᔭᖅᑐᖅ ᒪᓕᒐᕐᓂᒃ ᐱᙳᐊᖅᑐᓕᕆᓂᕐᒧᑦ ᐃᖃᓗᒐᓱᐊᕐᓂᕐᒧᑦ, ᓲᕐᓗ 

ᐆᒪᔪᐃᑦ ᐱᔪᓐᓇᖅᑎᑕᐅᓂᖏᑦ, ᐱᔭᐅᔪᓐᓇᕐᓂᖏᑦ ᐱᓯᒪᔭᐅᓂᖏᓪᓘᓐᓃᑦ ᐃᓱᓕᕝᕕᖏᑦ, 

ᓱᓇᒃᑯᑖᑦ/ᐊᑐᖅᑕᐅᔪᓐᓇᖅᑐᑦ ᐃᓱᓕᕝᕕᖃᖅᑎᑕᐅᓂᖏᑦ, ᐊᒻᒪᓗ ᐊᕐᕌᒎᑉ ᐃᓚᖓᓂ 

ᐃᓱᓕᕝᕕᖃᖅᑎᑕᐅᓂᖏᑦ. ᑖᓐᓇ ᒫᓐᓇᐅᔪᖅ ᐊᐅᓚᑦᓯᒍᓯᐅᔪᖅ ᑲᔾᔮᕆᐊᖅᑐᕐᓂᕐᒧᑦ 

ᐃᖃᓗᒐᓱᓐᓂᕐᒧᑦ ᑲᓇᑕᒥ ᐊᒻᒪᓗ ᐊᓯᔾᔨᕆᐊᖃᖏᑦᑐᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᒪᓕᑦᑕᐅᔭᕆᐊᓕᓐᓂᑦ. ᒪᓕᒐᐃᑦ ᐊᑐᖅᑕᐅᓂᐊᖅᑐᑦ ᑕᐃᒪᐃᑦᑐᓄᑦ ᐃᖃᓗᒐᓱᐊᕐᓂᕐᒧᑦ 

ᓇᓗᓇᐃᖅᑕᐅᓯᒪᔪᑦ “ᐃᖃᓗᓕᕆᓂᕐᒥ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᑕᒍᒪᔪᑦ ᐃᓚᐅᑎᑕᐅᓗᑎᑦ 

ᒪᓕᒐᕋᓛᕐᒥ” ᑕᕝᕙᓂ ᑎᑎᕋᖅᓯᒪᔪᓂ. 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐱᔪᓐᓇᖅᑎᑦᑎᒐᔭᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ 

ᑐᓂᓯᔪᓐᓇᕐᓗᑎᒃ ᐱᙳᐊᖅᑐᓕᕆᓂᕐᒧᑦ ᐃᖃᓗᒐᓱᖕᓂᕐᒧᑦ ᓚᐃᓴᓐᓯᓂᒃ. ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᑐᐃᓐᓇᐅᑎᑦᓯᒐᔭᖅᑐᑦ ᐊᔾᔨᒌᙱᑦᑐᓂᒃ ᐱᙳᐊᖅᑐᓕᕆᓂᕐᒧᑦ 

ᓚᐃᓴᓐᓯᓂᒃ ᓇᓖᕌᕈᑎᑦᓴᓂᒃ, ᒪᓕᓪᓗᒋᑦ ᓄᓇᖃᕐᓂᖏᑦ. ᐊᕐᕌᒍᑕᒫᑦ ᓚᐃᓴᓐᓯᒥᒃ 

ᐊᑐᐃᓐᓇᖅᑕᖃᕋᔭᖅᑐᖅ ᐅᑭᐅᖅᑕᖅᑐᒥᐅᑕᓄᑦ, ᐊᓯᖏᓐᓄᑦ ᑲᓇᑕᒥᐅᑕᓄᑦ, 

ᓄᓇᖃᖅᑳᖅᓯᒪᙱᑦᑐᓄᓪᓗ. ᑲᓇᑕᒥᐅᑕᓕᒫᑦ ᓄᓇᖃᖅᑎᐅᖏᑦᑐᓪᓗ ᓇᓖᕌᕈᑎᖃᕋᔭᕐᒥᔪᑦ 

ᐅᓪᓗᓄᑦ ᐱᖓᓱᓄᑦ ᓚᐃᓴᓐᓯᑖᕈᓐᓇᕐᓗᑎᒃ. ᐊᔾᔨᒌᙱᑦᑐᑦ ᐊᑯᓂᐅᓂᖏᑦ ᓄᓇᖃᙱᑦᑐᓄᑦ 

ᑐᕌᖓᑎᑕᐅᕗᑦ ᐱᙳᐊᖅᑐᓕᕆᓂᕐᒧᑦ ᐃᖃᓗᒐᓱᐊᕐᓂᕐᒧᑦ ᑕᒪᒃᑮᓐᓄᑦ ᕿᓚᒥᐅᔪᒃᑯᑦ 

ᐳᓛᕆᐊᕐᓂᐅᔪᓄᑦ (ᐅᓪᓗᓄᑦ ᐱᖓᓱᓄᑦ ᓚᐃᓴᓐᓯ) ᐊᒻᒪ ᐊᑯᓂᐅᓂᖅᓴᖅ ᑕᒫᓃᓐᓂᐅᔪᓄᑦ 

ᐅᕝᕙᓘᓐᓃᑦ ᑕᐃᒃᑯᓄᖓ ᓄᓇᖃᑲᐃᓐᓇᖅᑐᓄᑦ ᐅᕝᕙᓘᓐᓃᑦ ᐊᕐᕌᒎᑉ ᐃᓚᐃᓐᓇᖓᓂ 

ᓄᓇᖃᖅᑐᓄᑦ (ᐊᕐᕌᒍᑕᒫᑦ ᓚᐃᓴᓐᓯᐅᔪᑦ). 

4.4.4 ᐃᖃᓗᓐᓂᐊᕐᓂᖅ ᓇᒻᒥᓂᖅ ᐊᑐᕐᓂᐊᖅᑕᒥᓂ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ ᐊᑐᐃᓐᓇᐅᑎᑦᓯᒐᔭᖅᑐᑦ ᐱᔪᓐᓇᐅᑎᑖᖅᑎᑦᑎᓂᕐᒥᒃ 

ᓚᐃᓴᓐᓯᒥᒃ ᐱᔾᔪᑎᒋᓪᓗᒋᑦ ᐊᖑᓇᓱᓐᓂᖅ ᐃᖃᓗᓐᓂᒃ ᐃᒻᒥᒧᑦ ᐊᑐᖅᑕᐅᓂᐊᖅᑐᓂᒃ. ᑖᓐᓇ 

ᓚᐃᓴᓐᓯ ᑐᓂᔭᐅᔪᓐᓇᖅᑐᖅ ᐃᓄᒻᒧᑦ (i) ᐅᑭᐅᖅᑕᖅᑐᒥᐅᑕᐅᒍᓂ, (ii) ᐃᖃᓗᑦᑖᕆᐊᖃᖅᐸᑦ 

ᓂᕿᑦᓴᕆᓂᐊᖅᑕᒥᓄᑦ ᐃᒻᒥᓄᑦ ᐃᓚᒥᓄᓪᓘᓐᓃᑦ, ᐅᕝᕙᓘᓐᓃᑦ (iii) ᐃᖃᓗᒃᑖᕆᐊᖃᖅᐸᑦ 

ᓂᕿᑦᓴᕆᓂᐊᖅᑕᒥᓄᑦ ᕿᒻᒥᒥᓄᑦ. ᑖᓐᓇ ᓚᐃᓴᓐᓯᒧᑦ ᓇᓖᕌᕈᑎᑦᓴᖅ ᑐᕌᖓᔪᖅ 

ᐱᐅᓯᕚᓪᓕᖅᑎᑦᑎᓂᕐᒧᑦ ᓂᕿᒃᓴᖃᑦᑎᐊᕐᓂᕐᒥᒃ ᐅᑭᐅᖅᑕᖅᑐᒥ ᐊᒻᒪᓗ ᒫᓐᓇᐅᔪᖅ ᐊᑐᐃᓐᓇᐅᔪᖅ 

ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᖅᑎᒍᑦ “ᑲᓇᑕᒥᐅᑕᓄᑦ ᐃᖃᓗᒐᓱᖕᓂᕐᒧᑦ ᓚᐃᓴᓐᓯᒥᒃ”. 

ᒪᓕᒐᐃᑦ ᐃᖃᓗᒐᓱᖕᓂᕐᒧᑦ ᐃᒻᒥᒧᑦ ᐊᑐᖅᑕᐅᓂᐊᖅᑐᓂᒃ ᐋᖅᑭᒃᑕᐅᒐᔭᖅᑐᑦ ᓚᐃᓴᓐᓯᑎᒍᑦ.  

4.4.5 ᐃᖃᓗᓐᓂᐊᕐᓂᖅ ᐊᑐᖅᑕᐅᔪᑦᓴᓂᑦ ᓱᑯᐃᔭᐃᓂᕐᒧᑦ, ᐃᓕᓴᐃᓂᕐᒧᑦ, ᐃᒪᕐᒥᐅᑕᓂᑦ 

ᓇᔪᒐᖃᖅᑐᓂ ᐃᓃᖅᓯᑎᑦᓯᑦᑕᐃᓕᒋᐊᕐᓂᕐᒧᑦ, ᐅᕝᕙᓘᓐᓃᑦ ᓇᐅᓕᒫᕐᓄᑦ ᑕᑯᔭᒐᑦᓴᓂ 

ᐃᓛᒃᑰᖓᔪᖅ 52 ᐃᖃᓗᓕᕆᓂᕐᒧᑦ (ᓇᐅᑐᐃᓐᓇᕐᓄᑦ) ᒪᓕᒐᕋᓛᑦ ᑲᔪᓯᑎᑦᑎᒐᔭᖅᑐᑦ 

ᐱᔪᓐᓇᕐᓂᖃᖅᑎᑦᑎᓂᕐᒥᒃ ᑐᓂᓯᓂᕐᒥᒃ ᓚᐃᓴᓐᓯᓂᒃ ᐊᖑᓇᓱᒍᓐᓇᕐᓂᕐᒧᑦ ᐃᖃᓗᒐᓱᐊᕐᓂᕐᒧᑦ 

ᑭᓪᓕᓯᓂᐊᕐᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ, ᐃᒪᕐᒥᐅᑕᓄᑦ ᐸᕝᕕᓴᑕᐅᕙᑦᑐᓄᑦ ᐆᒪᔪᓄᑦ 

ᐊᐅᓚᑦᓯᓂᕐᒧᑦ, ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑕᑯᑦᓴᐅᑎᑕᐅᓂᖏᓐᓄᑦ. 

4.4.6 ᐳᐃᔨᓐᓂᐊᕐᓂᖅ 

ᓚᐃᓴᓐᓯᐅᔪᑦ ᐊᖏᕈᑕᐅᔪᓐᓇᖅᑐᑦ ᐃᒪᕐᒥᐅᑕᓂᒃ ᐆᒪᔪᕋᓱᐊᕐᓂᕐᒧᑦ ᐊᑐᐃᓐᓇᐅᖏᓐᓇᕋᔭᖅᑐᑦ 

ᐊᑖᓂ ᐃᒪᕐᒥᐅᑕᓄᑦ ᐳᐃᔨᓄᑦ ᒪᓕᒐᐃᑦ ᐅᕝᕙᓘᓐᓃᑦ ᐊᑐᐃᓐᓇᐅᓕᕋᔭᖅᑐᑦ ᐊᑖᓂ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᒪᓕᒐᐃᑦ. ᐃᓛᒃᑰᖓᔪᒥᒃ ᓚᐃᓴᓐᓯᒥᒃ ᐊᑐᐃᓐᓇᖅᑕᖃᐃᓐᓇᕋᔭᕐᒥᔪᖅ 

ᐱᔪᓐᓇᖅᑎᑦᑎᔾᔪᑕᐅᓂᐊᖅᑐᒥᒃ ᐅᓯᔭᐅᓂᖏᓐᓄᑦ ᑕᒪᒃᑮᒃ ᓂᕆᔭᐅᔪᓐᓇᖅᑐᑦ 

ᓂᕆᔭᐅᔪᓐᓇᖏᑦᑐᓪᓗ ᐃᒪᕐᒥᐅᑕᐃᑦ ᐳᐃᔩᑦ. 

4.4.7 ᓚᐃᓴᖃᕐᕕᐅᒋᐊᑐᙱᑦᑐᑦ 

ᐅᑯᐊ ᐃᓚᖏᑦ ᓇᓗᓇᐃᔭᐃᔪᑦ ᓇᐅᒃᑯᑦ ᓚᐃᓴᓐᓯᑖᕆᐊᖃᙱᒻᒪᖔᑕ ᐃᓚᖏᓐᓄᑦ 

ᓄᓇᖃᖅᑳᖅᓯᒪᔪᓄᑦ, ᑐᙵᕕᖃᖅᓱᑎᒃ ᐊᖏᖃᑎᒌᑉᕕᐅᓯᒪᔫᑉ ᐃᓂᒋᔭᖓᓂᒃ1: 

i. ᓄᓇᕗᑦ ᓄᓇᑖᕐᕕᒋᓯᒪᔭᖓ; 

ii. ᓯᓚᑖᓂ ᓄᓇᐅᑉ ᑐᕙᖃᕐᕕᒃ; 

iii. ᐃᒪᖅᐱᒃ ᑲᓇᓐᓇᖓᓂ ᒫᓂᑑᐸᐅᑉ; 

iv. ᓄᓇᕕᒃ ᐃᒪᖅᐱᖓ; ᐊᒻᒪᓗ, 

v. ᐃᔫ ᐃᒪᖅᐱᖓ. 

4.4.7.1 ᓄᓇᕗᑦ ᓄᓇᑖᕐᕕᒋᓯᒪᔭᖓ 

ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᐊᑖᓂ ᓄᓇᕗᑦ ᐊᖏᕈᑎᖏᑕ ᐊᒻᒪᓗ ᐃᓄᐃᑦ ᑐᓂᔭᐅᓯᒪᔪᑦ 

ᐱᔪᓐᓇᐅᑎᓂᒃ ᐊᑖᓂ ᓄᓇᕗᑦ ᐊᖏᕈᑎᖓᑕ ᐃᓛᒃᑰᖓᔪᖅ 5.7.34(a) 

ᐊᖑᓇᓱᒍᓐᓇᖅᑎᑕᐅᒐᔭᖅᑐᑦ ᓚᐃᓴᓐᓯᖃᖏᓪᓗᑎᒃ ᒪᓕᓪᓗᒋᑦ ᐃᓗᓕᖏᑦ ᐊᖏᕈᑎᐅᑉ. ᑕᐃᓐᓇ 

ᑎᓕᔭᐅᓯᒪᔪᖅ ᒪᓕᒋᐊᖃᕋᔭᖅᑐᖅ ᑕᐃᒫᑦᓴᐃᓐᓇᖅ ᐊᖑᓇᓱᒍᓐᓇᕐᓂᕐᒧᑦ ᑭᓪᓕᖃᖅᑎᑕᐅᓂᖏᓐᓂᒃ 

ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ ᑎᓕᔭᐅᓯᒪᔪᑎᑐᑦ. ᑕᐃᓐᓇ ᑎᓕᓯᔪᖅ ᐃᓱᒪᖅᓱᐃᓐᓇᕋᔭᖅᑐᖅ 

ᐊᖑᓇᓱᒍᓐᓇᕐᓗᓂ ᓚᐃᓴᖃᙱᒃᑲᓗᐊᕐᓗᓂ. 

 

 
1 ᑕᐃᔭᐅᓂᖓ ᐊᖏᖃᑎᒌᒍᑎᐅᑉ ᓄᓇᖁᑎᖏᑦ ᑕᕝᕙᓂ ᐃᓚᖓᓂ ᑐᑭᖃᖅᐳᖅ ᐃᑲᔪᕈᑕᐅᓂᐊᖅᑐᒥᒃ ᑐᑭᓯᐅᒪᓂᕐᒥᒃ ᖃᓄᖅ 

ᐱᔪᓐᓇᐅᑎᐅᔪᖅ ᐃᖃᓗᒐᓱᐊᕐᓂᕐᒧᑦ ᓚᐃᓴᓐᓯᖃᙱᓪᓗᓂ ᐊᔾᔨᒌᙱᓐᓂᖃᕐᒪᖔᑕ ᐊᖏᖃᑎᒌᒍᑎᓄᑦ. ᑭᓯᐊᓂ, ᐅᔾᔨᕈᓱᒋᐊᖃᕐᑐᖅ 

ᐅᑯᐊ ᓄᓇᕗᒻᒥ ᐊᖏᖃᑎᒌᒍᑎ ᐊᒻᒪᓗ ᓄᓇᕕᒻᒥ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖓ  ᐊᖑᓇᓱᒍᓐᓇᐅᑎᖃᕐᒪᑕ, ᐱᖃᓯᐅᑎᓗᒍ 

ᐱᔪᓐᓇᐅᑎ ᐃᖃᓗᒐᓱᒍᓐᓇᕐᓂᕐᒧᑦ ᓚᐃᓴᓐᓯᖃᖏᓪᓗᓂ, ᐃᓄᓐᓄᑦ ᓄᓇᕗᒻᒥ ᓄᓇᕕᒻᒥ ᑕᕆᐅᕐᒥᐅᑕᓄᑦ ᐊᒻᒪᓗ ᓄᓇᕕᒻᒧᑦ ᐃᓄᓐᓄᑦ 

ᓄᓇᕕᒻᒥ ᓄᓇᑖᕐᕕᐅᕙᑦᑐᒥ, ᑕᐃᔅᓱᒪᓂ ᐱᖅᑯᓯᑐᖃᖅᑎᒍᑦ ᐊᑐᖃᑦᑕᖅᓯᒪᔪᑦ ᐊᒻᒪᓗ ᐃᓂᖃᖅᓯᒪᓪᓗᑎᒃ ᐃᒪᕐᒥᐅᑕᓂᒃ ᐊᒻᒪᓗ 

ᕿᑭᖅᑕᓂ ᑕᐃᑲᓂ. 

ᐃᓄᐃᑦ ᐱᔪᓐᓇᐅᑎᖃᖅᑎᓪᓗᒋᑦ ᐃᖃᓗᒍᓐᓇᕐᓗᑎᒃ ᓂᐅᕐᕈᑕᐅᓂᐊᖅᑐᓂᒃ ᓚᐃᓴᖃᙱᓪᓗᑎᒃ, 

ᓄᓇᓕᓐᓂ ᐃᖃᓗᓕᕆᓂᕐᒧᑦ ᐸᕐᓇᒍᑕᐅᔪᖅ ᐱᑕᖃᕆᐊᖃᕋᔭᖅᑐᖅ ᐃᖃᓗᓐᓂᐊᕐᓗᓂ 

ᐊᖏᔫᑎᓂᒃ ᓂᐅᕐᕈᑕᐅᓂᐊᖅᑐᓂᒃ. ᓄᓇᓕᓐᓂ ᐃᖃᓗᓕᕆᓂᕐᒧᑦ ᐸᕐᓇᐅᑏᑦ 

ᓇᓗᓇᐃᔭᖅᑕᐅᓯᒪᔪᑦ ᐃᓚᖓᓂ ᑖᔅᓱᒪ ᐸᐃᑉᐹᑉ ᑕᐃᔭᐅᑉ “ᓴᙱᓕᕆᐊᖅᑎᑦᓯᓂᖅ 

ᓄᓇᖃᖅᑳᖅᓯᒪᔪᓄᑦ−ᓯᕗᓕᖅᑕᐅᔪᓂᑦ ᐃᖃᓗᓕᕆᓂᕐᒧᑦ ᐊᐅᓚᑦᓯᒍᑎᓂ ᐊᑐᖅᑕᐅᓗᑎᑦ 

ᐃᖃᓗᓕᕆᖃᑎᒌᓐᓂᕐᒧᑦ ᐸᕐᓇᐅᑏᑦ”.  

ᐱᑕᑲᙱᒃᑯᓂ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᒥ, ᐃᓄᐃᑦ ᓚᐃᓴᓐᓯᑖᕆᐊᖃᕋᔭᖅᑐᑦ 

ᐱᔪᓐᓇᐅᑎᖃᙱᑎᓪᓗᒋᑦ ᐃᖃᓗᒐᓱᒍᓐᓇᕐᓂᕐᒧᑦ ᓚᐃᓴᖃᙱᓪᓗᑎᒃ, ᐅᑯᐊᖑᓪᓗᑎᒃ: (i) 

ᐃᖃᓗᒐᓱᓐᓂᖅ ᓂᐅᕐᕈᑕᐅᓂᐊᖅᑐᓂᒃ ᐃᓄᐃᑦ ᐊᑐᓚᐅᖅᑕᖏᓐᓂᒃ ᓂᐅᕐᕈᑎᖃᕋᓱᐊᙱᓪᓗᑎᒃ 

ᑕᖅᑭᑦ 12 ᐃᓗᐊᓂ ᓯᕗᓂᐊᓂ ᐅᑐᐱᕆ 27, 1981 ᐊᒻᒪᓗ (ii) ᐊᖑᓇᓱᑦᑕᐅᓂᖏᑦ ᑕᐃᒃᑯᐊ 

ᐆᒪᔪᐃᑦ ᐃᒪᕐᒥᐅᑕᐃᑦ ᐱᔭᐅᒐᔪᙱᑦᑐᑦ ᑕᖅᑭᑦ 12 ᐃᓗᐊᓂ ᓯᕗᓂᐊᓂ ᐅᑐᐱᕆ 27, 1981. 

ᑭᓯᐊᓂᓕ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐃᓱᒪᖅᓱᕈᓐᓇᕋᔭᖅᑐᑦ ᐊᖏᕐᓗᑎᒃ 

ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᓂᒃ ᓚᐃᓴᓐᓯᖃᖅᑎᑕᐅᙱᖔᕐᓗᑎᒃ ᑕᐃᒪᐃᑦᑐᖃᖅᑎᓪᓗᒍ. 

ᓄᓇᖃᖅᑳᖅᓯᒪᔪᑦ ᓄᓇᑦᓯᐊᕐᒥ, ᐅᐊᖕᓇᖓᓂ ᒫᓂᑑᐸ, ᐊᒻᒪᓗ ᐅᐊᖕᓇᖓᓂ ᓴᔅᑳᑦᓱᐊᓐ ᐃᓄᐃᑦ 

ᐊᓯᖏᑦ ᐊᖑᓇᓱᒍᓐᓇᖅᑐᑦ ᓚᐃᓴᓐᓯᖃᙱᓪᓗᑎᒃ ᐃᓗᐊᓂ ᓄᓇᕗᑦ ᓄᓇᑖᕐᕕᐅᓯᒪᔪᓂ ᒪᓕᓪᓗᒋᑦ 

ᐃᓗᓕᖏᑦ ᓄᓇᕗᑦ ᐊᖏᖃᑎᒌᒍᑎᖓ. 

ᓇᐅᑐᐃᓐᓇᑦ ᑐᓂᔭᐅᔪᑦ ᑎᓕᔭᐅᔾᔪᑎᒥᒃ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᒥᒃ ᑐᓂᓯᔭᕆᐊᖃᕋᔭᖅᑐᑦ 

ᑎᓕᔭᐅᔾᔪᑎᒥᒃ ᑎᑎᖅᑲᓂᒃ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐊᑐᓚᐅᙱᓐᓂᖏᓐᓂ 

ᑎᓕᔭᐅᔾᔪᑎᒋᓯᒪᔭᒥᓂᒃ ᐱᔪᓐᓇᐅᑎᓂᒃ. ᑕᐃᒪᐃᒍᓐᓇᖏᑉᐸᑦ, ᑐᓂᔭᐅᑦᑕᐅᑎᒋᒋᐊᖃᕋᔭᖅᑐᖅ 

ᑭᖑᓂᐊᒍᑦ. ᑐᑭᓯᒋᐊᕈᑎᑦᓴᐃᑦ ᐃᓚᓕᐅᔾᔭᐅᔭᕆᐊᖃᕋᔭᖅᑐᑦ ᑖᒃᑯᓄᖓ ᑎᑎᕋᖅᓯᒪᔪᓄᑦ 

ᐃᓚᓕᐅᔾᔭᐅᓯᒪᔪᑦ ᐅᐃᒍᖓᓂ B. ᑎᓕᔭᐅᓯᒪᔪᖅ ᐊᖑᓇᓱᒃᑎᐅᔪᖅ ᐃᖃᓗᖕᓂᒃ ᐊᒻᒪᓗ 

ᐃᒪᕐᒥᐅᑕᓂᒃ ᒪᓕᓪᓗᒍ ᑎᓕᔭᐅᓯᒪᓂᖓ ᓇᓗᓇᐃᖅᓯᔾᔪᑎᒥᒃ ᓇᑦᓴᕆᐊᖃᕋᔭᕐᒥᔪᖅ 

ᑎᓕᔭᐅᓯᒪᓂᖓᓄᑦ. ᐅᖃᐅᓯᒃᑯᑦ ᑎᓕᓯᓂᖅ ᐊᑑᑎᖃᕋᔭᖅᑐᖅ ᑎᑭᓪᓗᒍ ᐃᑲᕐᕋᓄᑦ 48-ᓄᑦ 

ᐊᔪᕐᓇᖅᐸᑦ ᑎᑎᖅᑲᓕᐅᕆᐊᒃᓴᖅ ᑕᐃᑲᓂ ᐱᕕᒃᓴᒥ, ᑎᓕᓯᔪᖅ ᑎᓕᔭᐅᓯᒪᔪᕐᓗ ᐊᖏᖃᑎᒌᒃᐸᑎᒃ 

ᑭᓱᒥᒃ ᑎᓕᓯᓂᐊᕐᒪᖔᑕ, ᐊᒻᒪᓗ ᑎᓕᓯᔪᖅ ᓴᓇᒃᐸᑦ ᑎᑎᖅᑲᒥᒃ ᐃᓱᓕᓚᐅᖅᑎᓐᓇᒍ ᐃᑲᕐᕋᓄᑦ 

48-ᓄᑦ ᐊᒻᒪᓗ ᑐᓂᓯᑦᑕᐅᑎᒋᓗᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ. 

 

4.4.7.2 ᓯᓚᑖᓂ ᓄᓇᐅᑉ ᑐᕙᖃᕐᕕᒃ 

ᐃᓄᐃᑦ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑎᒥ ᐊᒻᒪᓗ ᐃᓄᐃᑦ ᑎᓕᔭᐅᓯᒪᓂᖃᖅᑐᑦ 

ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᓂᒃ ᐃᓄᒻᒥᒃ ᐊᑖᒍᑦ ᓄᓇᕗᑦ ᐊᖏᕈᑎᖏᑕ ᐃᖃᓗᒍᓐᓇᖅᑐᑦ 

ᓚᐃᓴᓐᓯᖃᕋᑎᒃ ᑕᐃᒫᔅᓴᐃᓐᓇᖅ ᓇᓗᓇᐃᖅᑕᐅᓯᒪᔪᑦ ᐃᓛᒃᑰᖓᔪᖅ 4.4.7.1 

ᐃᖃᓗᒐᓱᐊᖅᑎᓪᓗᒋᑦ ᓄᓇᒥ ᓱᑲᑦᑐᒥᒃ ᓯᑯᒥᒃ ᐊᒻᒪᓗ ᐃᒪᕐᒥᐅᑕᓂᒃ ᐆᒪᔪᕋᓱᐊᖅᑎᓪᓗᒋᑦ 

ᒪᑐᐃᖓᔪᒥ ᐃᒪᕐᒥ ᓯᓚᑖᓂ ᓄᓇᐅᑉ ᑐᕙᖃᕐᕕᒃ. 

ᐃᓄᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᑎᒥ ᐃᖃᓗᒐᓱᒍᓐᓇᖅᑐᑦ ᓚᐃᓴᓐᓯᖃᕋᑎᒃ 

ᒪᑐᐃᖓᔪᓂ ᐃᒪᕐᓂ ᓄᓇᐅᑉ ᓯᓚᑖᓂ ᑐᕙᖃᕐᕕᐅᔪᓯ ᐊᖏᕐᕋᒥ ᓂᕆᔭᐅᓂᐊᕐᓗᓂ.  

4.4.7.3 ᐃᒪᖅᐱᒃ ᑲᓇᓐᓇᖓᓂ ᒫᓂᑑᐸᐅᑉ 

ᐃᓄᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᐊᖏᖃᑎᒌᒍᑎᖓᒍᑦ ᐊᒻᒪᓗ ᑎᒃᑯᐊᖅᑕᐅᓯᒪᔪᑦ ᑭᕙᓪᓕᕐᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖑᓇᓱᒍᓐᓇᖅᑐᑦ ᐃᖃᓗᓐᓂᒃ ᐊᒻᒪᓗ ᐃᒪᕐᒥᐅᑕᓂᒃ ᐆᒪᔪᓂᒃ 

ᓚᐃᓴᓐᓯᖃᙱᓪᓗᑎᒃ ᐃᒻᒥᒧᑦ, ᐃᓚᒌᓄᑦ, ᓄᓇᓕᓐᓄᓪᓘᓐᓃᑦ ᓂᕆᔭᐅᓂᐊᖅᑐᓂᒃ ᑕᕆᐅᕐᒥ 

ᑲᓇᓐᓇᖓᓂ ᒫᓂᑑᐸᐅᑉ, ᒫᓐᓇ ᓇᓗᓇᐃᖅᑕᐅᓯᒪᔪᖅ ᐃᓛᒃᑰᖓᔪᖅ 42ᒥ ᓄᓇᕗᑦ 

ᐊᖏᖃᑎᒌᒍᑎᖓᓂ (ᑕᑯᓗᒍ ᑎᑎᕋᐅᔭᖅᓯᒪᔪᖅ 3 ᐅᐃᒍᓯᒪᔪᒥ A). ᓇᒃᓴᕆᐊᖃᖅᐳᑦ, ᐊᒻᒪ 

ᑐᓂᓯᓗᑎᒃ ᑐᒃᓯᕋᕐᕕᐅᒍᑎᒃ ᒪᓕᒐᕐᓂᒃ ᒪᓕᒃᑎᑦᑎᔨᓄᑦ, ᓇᓗᓇᐃᖅᓯᔾᔪᑎᓂᒃ 

ᓇᓗᓇᐃᖅᑕᐅᓯᒪᓂᖏᓐᓂᒃ ᑕᐃᒪᓐᓇ ᐃᖃᓗᒐᓱᒃᑎᓪᓗᒋᑦ. ᖃᐅᔨᒪᓂᐊᖅᐳᓯ, ᑭᓯᐊᓂ, ᑕᒪᓐᓇ 

ᐊᓯᔾᔨᑐᐃᓐᓇᕆᐊᓕᒃ ᒪᓕᓪᓗᒍ ᖃᓄᐃᓕᖓᓂᐅᔪᑦ ᑲᔪᓯᔪᒃᑯᑦ ᐋᔩᖃᑎᒌᖕᓂᐅᔪᓂᑦ ᐊᒻᒪᓗ 

ᑭᖑᓂᐊᒍᑦ ᓴᖅᑭᑐᐃᓐᓇᕆᐊᓖᑦ ᐋᖅᑭᒋᐊᕈᑕᐅᔪᑦ ᓄᓇᕗᒻᒥ ᐊᖏᖃᑎᒌᒍᑎᒧᑦ. 

4.4.7.4 ᓄᓇᕕᒃ ᐃᒪᖅᐱᖓ 

ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᐊᑖᒍᑦ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖏᑎᒍᑦ ᐊᒻᒪᓗ 

ᑭᒃᑯᑐᐃᓐᓇᐃᑦ ᑐᓂᔭᐅᓯᒪᔪᑦ ᐱᔪᓐᓇᐅᑎᓂᒃ ᐊᑖᒍᑦ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖏᑕ 

ᐃᓛᒃᑰᖓᔪᖅ 5.3.22.2 ᐱᔪᓐᓇᖅᑎᑕᐅᒐᔭᖅᑐᑦ ᐊᖑᓇᓱᒍᓐᓇᕐᓗᑎᒃ ᐃᖃᓗᓐᓂᒃ ᐊᒻᒪᓗ 

ᐃᒪᕐᒥᐅᑕᓂᒃ ᐆᒪᔪᓂᒃ ᓚᐃᓴᓐᓯᖃᖏᓪᓗᑎᒃ ᒪᓕᓪᓗᒋᑦ ᒪᓕᒐᖏᑦ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎ. ᑕᐃᓐᓇ ᑎᓕᔭᐅᓯᒪᔪᖅ ᒪᓕᒋᐊᖃᕋᔭᖅᑐᖅ ᑕᐃᒫᑦᓴᐃᓐᓇᖅ ᐊᖑᓇᓱᒍᓐᓇᕐᓂᕐᒧᑦ 

ᑭᓪᓕᖃᖅᑎᑕᐅᓂᖏᓐᓂᒃ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓂᒃ ᑎᓕᔭᐅᓯᒪᔪᑎᑐᑦ. ᑕᐃᓐᓇ ᑎᓕᓯᔪᖅ 

ᐃᓱᒪᖅᓱᐃᓐᓇᕋᔭᖅᑐᖅ ᐊᖑᓇᓱᒍᓐᓇᕐᓗᓂ ᓚᐃᓴᖃᙱᒃᑲᓗᐊᕐᓗᓂ. ᐃᓄᐃᑦ ᑎᓕᔭᐅᔾᔪᑎᑖᖅᑐᑦ 

ᐊᑎᓕᐅᕆᐊᖃᕋᔭᖅᑐᑦ ᓇᑦᓴᕐᓗᑎᓪᓗ ᑎᑎᖅᑲᓂᒃ ᑎᓕᔭᐅᔾᔪᑎᒋᓯᒪᔭᖏᓐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖓᑎᒍᑦ. 

ᐱᑕᖃᖅᑎᓐᓇᒍ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᑦ (ᑕᑯᓗᒍ ᓴᙱᑦᑎᒋᐊᖅᑎᑦᓯᓂᖅ ᐃᓄᐃᑦ 

ᓯᕗᓕᖅᑎᐅᓗᑎᒃ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐃᓚᖓ ᑕᕝᕙᓂ ᐸᐃᑉᐹᒥ), ᐃᓄᐃᑦ 

ᐊᑎᓕᐅᖅᑕᐅᓯᒪᔪᑦ ᓄᓇᕕᒃ ᐃᓄᐃᑦ ᓄᓇᑖᕐᓂᕐᒧᑦ ᐊᖏᕈᑎᖓᑎᒍᑦ ᓚᐃᓴᓐᓯᑖᕆᐊᖃᕋᔭᖅᑐᑦ 

ᐊᖑᓇᓱᒍᓐᓇᕐᓂᕐᒧᑦ ᑕᐃᒃᑯᓂᖓ ᐆᒪᔪᓂᒃ ᕿᓚᓗᒐᕐᓂᒃ ᐊᖑᓇᓱᒃᑕᐅᒐᔪᙱᑦᑐᓂᒃ 12-ᖑᑎᓪᓗᒍ. 

ᑕᖅᑭᑦ ᓯᕗᕐᖓᒍᑦ ᐅᑐᐱᕆ 25, 2002. ᑭᓯᐊᓂᓕ, ᐃᖃᓗᓕᕆᔨᒃᑯᑦ ᐊᒻᒪᓗ ᑕᕆᐅᕐᔪᐊᓕᕆᔨᒃᑯᑦ 

ᑲᓇᑕᒥ ᐃᓱᒪᖅᓱᕈᓐᓇᕋᔭᖅᑐᑦ ᐊᖏᕐᓗᑎᒃ ᓄᓇᓕᓐᓂ ᐃᖃᓗᓕᕆᓂᕐᒧᑦ ᐸᕐᓇᐅᑎᓂᒃ 

ᓚᐃᓴᓐᓯᐅᑉ ᐃᓇᖏᐅᑎᓗᒍ ᑕᐃᒪᐃᑦᑐᖃᖅᑎᓪᓗᒍ. 

4.4.7.5 ᐃᔫ ᐃᒪᖅᐱᖓ 

ᑯᕇᑦ ᐊᑎᓕᐅᖅᑕᐅᓯᒪᔪᑦ ᐃᔫ ᐃᒪᖅᐱᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᑎᒍᑦ ᐊᒻᒪᓗ 

ᓇᓗᓇᐃᖅᑕᐅᓯᒪᓪᓗᓂ ᐃᓚᖓᓂ 3.2 ᔭᐃᒥᓯ ᐸᐃᒥ ᐊᒻᒪᓗ ᑯᐸᐃᒃ ᑕᕐᕋᖓᓂ ᐊᖏᖃᑎᒌᒍᑎᒥ 

ᐱᔪᓐᓇᖅᑎᑕᐅᒐᔭᖅᑐᑦ ᐃᖃᓗᒐᓱᐊᕈᓐᓇᕐᓗᑎᒃ ᓚᐃᓴᓐᓯᖃᙱᓪᓗᑎᒃ ᒪᓕᒃᑐᒋᑦ ᐃᓗᓕᖏᑦ ᐃᔫ 

ᐃᒪᖅᐱᖓᓂ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ. 

ᑐᓂᔭᐅᓂᖏᑦ ᐱᔪᓐᓇᐅᑏᑦ ᑲᑎᒪᔨᕐᔪᐊᓄᑦ ᑯᕇᒃᑯᑦ (Eeyou Istchee) ᓇᓗᓇᐃᖅᑕᐅᓯᒪᔪᓄᑦ 

ᑲᑐᔾᔨᖃᑎᒌᓄᑦ ᐊᓪᓚᐃᑦ ᓄᓇᖓᓐᓄᑦ ᐱᔾᔪᑎᒋᓪᓗᒍ ᐱᙳᐊᕐᓂᒃᑯᑦ ᐊᖑᓇᓱᖕᓂᖅ 

ᐊᑦᑐᖅᑕᐅᔾᔮᖏᑦᑐᖅ ᓇᓕᐊᖕᓄᑐᐃᓐᓇᖅ ᑐᒃᓯᕋᐅᑕᐅᓯᒪᔪᓄᑦ ᒪᓕᒐᕐᓄᑦ ᐊᓯᔾᔨᕈᑕᐅᓂᐊᖅᑐᓄᑦ 

4.5 ᓇᐅᑦᓯᖅᑑᑎᖃᕐᓂᖅ ᑐᓴᖅᑎᑦᓯᒍᑎᓕᐅᕐᓂᕐᓗ 

4.5.1 ᑐᕌᒐᕆᔭᐅᔪᖅ 

ᐃᖃᓗᓕᕆᓂᕐᒧᑦ ᓇᐅᑦᓱᖅᑑᑎᖃᕐᓂᖅ ᐱᖃᓯᐅᔾᔨᔪᖅ ᓄᐊᑦᓯᓂᕐᒥᒃ ᑐᑭᓯᒋᐊᕈᑎᑦᓴᓂᒃ 

ᐃᖃᓗᓕᕆᓂᕐᒧᑦ. ᐃᖃᓗᓕᕆᓂᕐᒧᑦ ᑐᓴᖅᑎᑦᓯᒍᑎᓕᐅᕐᓂᖅ ᐱᖃᓯᐅᔾᔨᔪᖅ 

ᑐᓴᖅᑎᑦᓯᒍᑎᓕᐅᕐᓂᕐᒥᒃ ᐃᖃᓗᓕᕆᓂᕐᒧᑦ ᑐᑭᓯᒋᐊᕈᑎᑦᓴᓂᒃ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐃᓱᒪᓕᐅᖅᑎᓄᑦ. ᓇᐅᑦᑎᖅᓱᕐᓂᖅ ᐅᓂᒃᑳᓕᐅᕐᓂᕐᓗ ᐱᒻᒪᕆᐅᕗᑦ ᒪᑯᓄᖓ: 

• ᑐᑭᓯᐅᒪᓗᓂ ᖃᓄᐃᙱᑦᑎᐊᕐᓂᖏᓐᓂᒃ ᐆᒪᔪᐃᑦ, ᖃᔅᓯᐅᓂᖏᑦ ᐅᕝᕙᓘᓐᓃᑦ ᐆᒪᔪᐃᑦ; 

• ᑐᑭᓯᐅᒪᓗᓂ ᐊᖑᓇᓱᖕᓂᕐᒧᑦ ᐊᒃᓱᕈᕐᓇᖅᑐᓂᒃ; 

• ᑐᓴᐅᒪᑎᑦᑎᓂᖅ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑕᐅᔪᓂᒃ; 

• ᐃᑲᔪᕐᓂᖅ ᓇᓗᓇᐃᖅᓯᓂᕐᒥᒃ ᐊᒻᒪᓗ ᑕᑯᒃᓴᐅᑎᑦᑎᓂᕐᒥᒃ ᒪᓕᒐᖅᑎᒍᑦ 

ᒪᓕᒃᑕᐅᔭᕆᐊᖃᕐᓂᖏᓐᓂᒃ ᐊᖑᓇᓱᒃᑕᐅᕙᒃᑐᑦ; 

• ᑲᔪᓯᑎᑦᑎᓂᖅ ᓂᐅᕐᕈᑎᖃᕈᓐᓇᕐᓂᕐᒥᒃ; ᐊᒻᒪᓗ, 

• ᓇᓗᓇᐃᖅᓯᓯᒪᓂᖅ ᒪᑭᒪᐃᓐᓇᕈᓐᓇᕐᓂᖏᓐᓂᒃ ᓄᓇᒥᐅᑕᐃᑦ ᒫᓐᓇᐅᔪᖅ ᐊᒻᒪᓗ 

ᓯᕗᓂᑦᓴᒥ. 

ᓚᐃᓴᓐᓯᐅᔪᑦ ᐊᑐᖅᑕᐅᓪᓗᐊᑕᖃᑦᑕᕐᒪᑕ ᐊᐅᓚᑦᓯᓂᕐᒧᑦ ᐃᖃᓗᒐᓱᐊᕐᓂᕐᒥᒃ ᐊᒻᒪᓗ 

ᓇᓗᓇᐃᖅᓯᓯᒪᓪᓗᑎᒃ ᖃᓄᐃᓕᖓᔭᕆᐊᖃᕐᓂᖏᓐᓂᒃ ᒪᓕᒐᖅᑎᒍᑦ ᐃᖃᓗᒐᓱᐊᕐᓂᖅ, 

ᐱᖃᓯᐅᑎᓪᓗᒋᑦ ᓇᐅᑦᑎᖅᓱᐃᓂᖅ ᐊᒻᒪᓗ ᐅᓂᒃᑳᓕᐅᕆᐊᖃᕐᓂᖅ. ᓇᐅᑦᓯᖅᑑᑎᖃᕐᓂᖅ ᐊᒻᒪᓗ 

ᑐᓴᖅᑎᑦᓯᒍᑎᓕᐅᕐᓂᖅ ᑐᑭᓯᒋᐊᕈᑎᑦᓴᓂᒃ ᐱᐅᓂᖅᐹᖑᒐᔭᖅᐳᖅ ᐃᓚᖃᕐᓗᓂ ᐊᔾᔨᒌᙱᑦᑐᓂᒃ 

ᖃᐅᔨᒪᓂᐅᔪᓂᒃ (ᓲᕐᓗ, ᖃᐅᔨᓴᖅᑎᒻᒪᕇᑦ ᑐᑭᓯᒋᐊᕈᑎᑦᓴᖏᑦ, ᐃᓄᐃᑦ ᖃᐅᔨᒪᔭᖏᑦ, ᓄᓇᓕᖕᓂ 

ᐃᖃᓗᒐᓱᒃᑏᑦ ᖃᐅᔨᒪᔭᖏᑦ) ᐊᒻᒪ ᒪᓕᒃᓯᒪᔭᕆᐊᖃᖅᐳᑦ ᓇᓗᓇᐃᖅᑕᐅᓯᒪᔪᓂᒃ ᐃᖃᓗᓕᕆᓂᕐᒧᑦ 

ᐊᒻᒪ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᑦ. 

ᐱᒻᒪᕆᐅᓂᖓᓄᑦ ᓇᐅᑦᓯᖅᑑᑎᖃᕐᓂᖅ ᐊᒻᒪᓗ ᑐᓴᖅᑎᑦᓯᒍᑎᓕᐅᕐᓂᖅ ᐃᖃᓗᒐᓱᖕᓂᕐᒧᑦ 

ᐊᐅᓚᑦᓯᓂᕐᒧᑦ ᐊᒻᒪᓗ ᐊᔾᔨᐅᖏᓐᓂᖓᓄᑦ ᐃᖃᓗᓕᕆᓂᕐᒧᑦ ᐊᐅᓚᑦᓯᔾᔪᑎᑦ ᑐᑦᓯᕋᐅᑕᐅᓯᒪᔪᑦ 

ᐊᑖᒍᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ, ᐅᓇ ᐃᓚᖓ ᓇᓗᓇᐃᔭᐃᔪᖅ ᓇᐅᑦᑎᖅᓱᕐᓂᕐᒧᑦ 

ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᑕᐅᑐᙳᐊᖅᑕᐅᔪᖅ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ 

ᐊᑐᖅᑕᐅᓂᐊᖅᑐᑦ, ᐱᖃᓯᐅᑎᓗᒋᑦ ᓇᓖᕌᕈᑎᑦᓴᑦ ᐱᑕᖃᕋᔭᖅᑐᑦ ᐊᑖᓂ ᐊᔾᔨᒌᙱᑦᑐᑦ 

ᐃᖃᓗᒐᓱᐊᕐᓂᐅᔪᑦ. 

ᖄᒃᑲᓐᓂᐊᒍᑦ ᓇᐅᑦᓯᖅᑑᑎᖃᕐᓂᐅᑉ ᑐᓴᖅᑎᑦᓯᒍᑎᓕᐅᕐᓂᐅᓪᓗ ᓇᓖᕌᕈᑎᑦᓴᑦ ᐊᑖᓂ 

ᓇᓗᓇᐃᖅᑕᐅᓯᒪᔪᑦ, ᑲᑎᒪᔩᑦ ᒥᓂᔅᑕᐃᓪᓗ ᐃᓱᒪᓕᐅᕈᑎᖃᖃᑦᑕᕐᓂᖏᑦ ᑲᔪᓯᑎᑦᑎᒐᔭᖅᐳᑦ 

ᐋᖅᑭᒃᓯᓂᕐᒥᒃ ᓇᐅᑦᑎᖅᓱᕐᓂᕐᒥᒃ ᐅᓂᒃᑳᓕᐅᕐᓂᕐᒥᒡᓗ ᐱᔭᕆᐊᖃᖅᑐᓂᒃ ᐱᖃᓯᐅᑎᓪᓗᒋᑦ 

ᑲᑎᓕᒫᕐᓗᒋᑦ ᐊᓐᓂᑐᖅᑕᐅᒍᓐᓇᖅᑐᑦ/ᑲᑎᓕᒫᕐᓗᒋᑦ ᐱᔭᐅᒍᓐᓇᖅᑎᑕᐅᔪᑦ ᐊᒻᒪ ᑰᑕᖃᙱᑦᑐᑦ 

ᑭᓪᓕᖃᖅᑎᑕᐅᓂᖏᑦ ᐊᖏᖃᑎᒌᒍᑎᐅᑉ ᓄᓇᖁᑎᖓᓄᑦ. ᐅᑭᐅᖅᑕᖅᑐᒥ ᐊᖏᖃᑎᒌᒍᑏᑦ 

ᐃᓱᒪᓕᐅᕈᑕᐅᔪᑦ ᐊᑐᓕᖅᑎᑦᓯᓂᕐᒧᑦ ᑎᓕᓯᔾᔪᑎ ᐊᑐᖅᑕᐅᔪᓐᓇᖅᑐᑦ ᐊᑐᓕᖅᑎᑦᓯᓂᕐᒧᑦ 

ᑕᐃᒃᑯᓂᖓ ᐊᑐᖅᑕᐅᔭᕆᐊᓕᓐᓂᒃ. ᑐᑭᓯᒋᐊᕈᑎᑦᓴᐃᑦ ᐱᔾᔪᑎᓖᑦ ᐃᖃᓗᒐᓱᐊᕐᓂᕐᒧᑦ 

ᐊᑦᓱᕈᕐᓇᕐᓂᖏᓐᓂᒃ ᐊᒻᒪᓗ ᐆᒪᔪᐃᑦ ᖃᓄᐃᙱᑦᑎᐊᕐᓂᖏᓐᓂᒃ ᐱᖃᓯᐅᔾᔨᔪᓐᓇᕐᒥᔪᑦ 

ᑭᓪᓕᓯᓂᐊᕐᓂᕐᒧᑦ ᖃᐅᔨᓴᐃᓂᕐᒥᒃ ᐅᕝᕙᓘᓐᓃᑦ ᐆᑦᑐᕋᐃᓂᕐᒥᒃ ᐱᓕᕆᐊᓂᒃ, ᐊᑭᓕᖅᓱᖅᑕᐅᓇᑎᒃ 

ᓇᐅᑦᑎᖅᓱᐃᓂᕐᒥᒃ ᐱᓕᕆᐊᓂᒃ, ᐱᕕᑦᓴᖃᖅᑎᑦᑎᓂᕐᒥᒃ ᑐᑭᓯᒋᐊᕈᑎᑦᓴᓂᒃ, ᐅᕝᕙᓘᓐᓃᑦ ᐃᓄᐃᑦ 

ᖃᐅᔨᒪᔭᖏᓐᓂᒃ. ᐅᔾᔨᕈᓱᑉᐳᒍᑦ ᐃᓕᑕᖅᓯᓂᖅ ᐊᒻᒪᓗ ᐃᓚᓕᐅᔾᔨᓂᖅ ᓄᓇᖃᖅᑳᖅᓯᒪᔪᐃᑦ 

ᖃᐅᔨᒪᔭᑐᖃᖏᓐᓂᒃ ᑕᒪᒃᑮᒃ ᑐᙵᕕᒋᔭᐅᖕᒪᑎᒃ ᐊᒻᒪᓗ ᑐᕌᒐᕆᔭᐅᓪᓗᑎᒃ ᐊᖏᖃᑎᒌᒍᑎᑦ 

ᐊᐅᓚᑦᑎᓂᕐᒧᑦ ᐊᐅᓚᔾᔪᑎᖏᓐᓄᑦ. 

ᓚᐃᓴᓐᓯᐅᔪᑦ ᐊᑐᖅᑕᐅᔭᕆᐊᖃᖅᑎᓪᓗᒋᑦ, ᓇᐅᑦᓯᖅᑑᑎᖃᕐᓂᖅ ᐊᒻᒪᓗ ᑐᓴᖅᑎᑦᓯᒍᑎᓕᐅᕐᓂᖅ 

ᐱᔭᕆᐊᖃᖅᑎᑕᐅᔪᓐᓇᖅᐳᑦ ᓚᐃᓴᓐᓯᐅᑉ ᖃᓄᐃᓕᖓᓂᕆᔭᖓᑎᒍᑦ (ᐆᑦᑑᑎᒋᓗᒍ, ᐊᑖᓂ 

ᐃᓛᒃᑰᖓᔪᖅ 22 ᐃᖃᓗᓕᕆᓂᕐᒧᑦ (ᓇᐅᑐᐃᓐᓇᕐᓄᑦ) ᒪᓕᒐᐃᑦ) ᑐᑭᓯᒋᐊᕈᑎᑦᓴᓂᒃ 

ᑐᓂᓯᖁᓪᓗᒋᑦ ᑐᓴᐅᒪᑎᑦᑎᔾᔪᑕᐅᓂᐊᖅᑐᓂᒃ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐃᓱᒪᓕᐅᕈᑕᐅᔪᓂᒃ. 

ᐊᖏᔫᑎᓂᒃ ᓂᐅᕐᕈᑎᖃᕐᓂᖅ ᐃᖃᓗᓐᓂᐊᖃᑎᖐᓐᓂᕐᒧᑦ ᐸᕐᓇᐅᑏᑦ ᐱᖃᓯᐅᔾᔨᔭᕆᐊᖃᕋᔭᖅᐳᑦ 

ᓇᐅᑦᓯᖅᑑᑎᖃᕐᓂᕐᒥᒃ ᐊᒻᒪᓗ ᑭᖑᕙᖅᓯᒪᙱᓪᓗᑎᒃ ᐅᓂᒃᑳᓕᐅᕆᐊᖃᕐᓂᕐᒥᒃ ᐊᖏᔫᑎᓂᒃ 

ᓂᐅᕐᕈᑎᖃᕐᓂᕐᒧᑦ ᐊᖑᓇᓱᒃᑕᐅᕙᒃᑐᓄᑦ. ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ 

ᓇᓗᓇᐃᔭᐃᒐᔭᖅᑐᑦ ᑭᓱᓂᒃ ᐊᖏᔫᑎᓂᒃ ᓂᐅᕐᕈᑎᖃᕐᓂᕐᒧᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ 

ᐅᖃᖅᓯᒪᔭᕆᐊᖃᕐᒪᖔᑕ ᓇᐅᑦᑎᖅᓱᕐᓂᕐᒧᑦ ᐅᓂᒃᑳᓕᐅᕐᓂᕐᒧᓪᓗ. ᐆᒃᑑᑎᒋᓗᒍ, ᐊᖏᔫᑎᓂᒃ 

ᓂᐅᕐᕈᑎᖃᕐᓂᖅ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑏᑦ ᐊᖑᓇᓱᑦᑎᓂᑦ 

ᑐᓴᖅᑎᑦᓯᒍᑎᓕᐅᕆᐊᖃᕋᔭᖅᑐᑦ ᒪᑯᓂᖓ:  

• ᐆᒪᔫᑉ ᐊᑎᖓ; 

• ᖃᑦᓯᓂᑦ ᐊᓐᓂᑐᕐᓂᕐᒪᖔᖅᐱᑦ (ᓈᓴᕐᓯᒪᓗᒋᑦ ᐅᕝᕙᓘᓐᓃᑦ ᐅᖁᒪᐃᓐᓂᓂᐊᖅᓯᒪᓗᒋᑦ); 

• ᐃᖃᓗᓐᓂᐊᕈᓯᒥᓃᑦ ᐅᕝᕙᓘᓐᓃᑦ ᓴᓇᕐᕈᑖᑦ ᐊᑐᖅᑕᒥᓃᑦ; 

• ᐅᓪᓗᖓ ᐊᓐᓂᑐᖅᑕᐅᓂᒥᓂᖓᑕ; 

• ᓇᒥ ᐊᓐᓂᑐᖅᑕᐅᓂᒥᓂᖓ; ᐊᒻᒪᓗ, 

• ᓇᓗᓇᐃᕐᓯᓂᖅ ᐊᖑᓇᓱᒃᑎᒥᒃ ᓇᓗᓇᐃᖅᓯᒍᑕᐅᓗᓂ ᐱᔪᓐᓇᐅᑎᖓᓂᒃ 

ᐊᖑᓇᓱᒍᓐᓇᕐᓂᕐᒧᑦ ᐃᖃᓗᓐᓂᒃ ᐊᑖᒍᑦ ᐃᖃᓗᓐᓂᐊᖃᑎᒌᓐᓂᕐᒧᑦ ᐸᕐᓇᐅᑎᐅᑉ.  

 

ᓄᓇᖃᖅᑳᖅᓯᒪᔪᐃᑦ ᐱᔪᓐᓇᐅᑎᖃᖅᑎᓪᓗᒋᑦ ᐊᖑᓇᓱᒍᓐᓇᕐᓂᕐᒧᑦ ᓚᐃᓴᓐᓯᖃᙱᓪᓗᑎᒃ ᐊᒻᒪᓗ 

ᐊᖑᓇᓱᙱᓪᓗᑎᒃ ᐊᖏᔪᒥᒃ ᓂᐅᕐᕈᑎᖃᕐᓂᕐᒧᑦ, ᐊᑐᐃᓐᓇᐅᔪᑦ ᓴᓇᕐᕈᑎᐅᔪᑦ 

ᑐᓴᐅᒪᑎᑦᑎᔾᔪᑕᐅᔪᓐᓇᖅᑐᑦ ᒪᑭᒪᐃᓐᓇᕈᓐᓇᕐᓂᕐᒧᑦ ᐃᖃᓗᒐᓱᖕᓂᕐᒧᑦ ᐃᓚᖃᕈᓐᓇᖅᑐᑦ ᒪᑯᓂᖓ:  

i. ᓇᐅᑦᓯᖅᑑᑎᖃᕐᓂᖅ ᐊᒻᒪᓗ ᑐᓴᖅᑎᑦᓯᒍᑎᓕᐅᕐᓂᖅ ᐱᔭᕆᐊᖃᑎᑕᐅᓪᓗᓂ ᑭᖑᓪᓕᖅᐹᕐᒥ 

ᑐᑭᑖᕈᑕᐅᓯᒪᔪᒧᑦ; ᐊᒻᒪᓗ,  

ii. ᓄᓇᓕᓐᓂ ᐱᓯᒪᔪᓂ ᓇᐅᑦᓯᖅᑑᑎᖃᕐᓂᖅ.  

 

ᐋᖅᑭᑦᑕᐅᓯᒪᑎᓪᓗᒋᑦ ᑲᑎᓕᒫᕐᓗᒋᑦ ᐊᓐᓂᑐᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᑲᑎᓕᒫᕐᓗᒋ 

ᐱᔭᐅᔪᓐᓇᖅᑐᑦ ᐋᖅᑭᒃᑕᐅᓯᒪᓕᖅᐸᑕ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐊᒻᒪᓗ 

ᑐᕌᖓᔪᑦ ᑲᑎᒪᔨᖏᑦ ᑐᑭᓯᒋᐊᕈᑎᑦᓴᓂᒃ ᐱᔭᕆᐊᖃᖅᐳᑦ ᖃᓄᑎᒋ ᐃᖃᓗᖕᓂᒃ ᐅᕝᕙᓘᓐᓃᑦ 

ᐃᒪᕐᒥᐅᑕᓂᒃ ᐆᒪᔪᓂᒃ ᐱᔭᐅᔪᓐᓇᕐᒪᖔᑕ ᖃᐅᔨᒪᑦᑎᐊᖁᓪᓗᒋᑦ ᐊᐅᓚᑦᑎᓂᕐᒧᑦ ᑐᕌᒐᒃᓴᐃᑦ 

ᐃᑲᔪᖅᑐᐃᔪᑦ ᑲᑎᓕᒫᕐᓗᒋᑦ ᐊᓐᓂᑐᖅᑕᐅᔪᓐᓇᖅᑐᑦ/ᑲᑎᓕᒫᕐᓗᒋ ᐱᔭᐅᔪᓐᓇᖅᑐᑦ 

ᑎᑭᑕᐅᓯᒪᑦᑎᐊᕋᓗᐊᕐᒪᖔᑕ. ᒪᕐᕉᒃ ᓴᓇᕐᕈᑎᐅᔫᒃ ᖁᓛᓂ ᑎᑎᕋᖅᓯᒪᔫᒃ, ᐃᓚᒋᓪᓗᓂᐅᒃ 

ᑐᑭᓯᒋᐊᕈᑎᑦᓴᓂᒃ ᑐᓂᓯᖃᑦᑕᐅᑎᓂᕐᒧᑦ ᐊᖏᖃᑎᒌᒍᑎᑦ ᐊᒻᒪᓗ ᐊᓯᖏᑦ ᐊᑭᓕᖅᓱᖅᑕᐅᓇᑎᒃ 

ᑐᑭᓯᒋᐊᕈᑎᑦᓴᓂᒃ ᑐᓂᓯᖃᑦᑕᐅᑎᓂᕐᒧᑦ, ᐊᑐᖅᑕᐅᔪᓐᓇᖅᑐᑦ ᖃᐅᔨᒪᓇᑦᑎᐊᖁᓪᓗᒍ ᑕᒪᓐᓇ 

ᐱᔭᕆᐊᖃᖅᑐᖅ ᑐᑭᓯᒋᐊᕈᑎᑦᓴᐃᑦ ᑐᓂᔭᐅᓯᒪᑦᑎᐊᕋᓗᐊᕐᒪᖔᑦ 

5. ᐊᑦᑐᐃᓂᖃᕈᑎᖓ ᐊᓯᖏᓐᓂᑦ ᒪᓕᒐᕋᓛᕐᓂᑦ 
ᖃᑦᓯᑲᓪᓚᐅᖕᒪᑕ ᐊᓯᖏᑦ ᒪᓕᑦᑕᐅᔭᕆᐊᓖᑦ ᐊᑖᓂ ᐃᖃᓗᓕᕆᓂᕐᒧᑦ ᐱᖁᔭᐅᑉ ᒫᓐᓇ ᐊᑐᖅᑕᐅᔪᑦ 

ᑐᑦᓯᕋᐅᑕᐅᓯᒪᔪᓂ ᐊᑐᖅᑕᐅᔪᒪᔪᓂ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓂ. ᐃᖃᓗᓕᕆᓂᕐᒧᑦ 

ᒪᓕᒐᕐᔪᐊᖅ ᐊᒻᒪᓗᑦᑕᐅᖅ ᐃᓚᖏᑦ ᑖᒃᑯᐊ ᒪᓕᒐᕋᓛᑦ ᐱᑕᖃᕆᐊᖃᕋᔭᖅᑐᑦ ᑕᐃᔭᐅᔪᓂᒃ 

“ᑭᖑᓂᐊᒍᑦ ᐋᖅᑭᒋᐊᕈᑎᓂᒃ” ᓲᕐᓗ ᐋᖅᑭᒋᐊᕈᑎᓂᒃ ᒪᓕᑦᑎᐊᖁᓪᓗᒋᑦ ᐊᖏᕈᑎᓂᒃ ᐊᒻᒪᓗᑦᑕᐅᖅ 

ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᓂᒃ. ᑖᒃᑯᐊ ᒪᓕᒐᕋᓛᑦ ᐃᓚᖃᖅᑐᑦ ᒪᑯᓂᖓ: 

1. ᓄᓇᑦᓯᐊᕐᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ; 

2. ᐊᑦᓛᓐᑎᒃᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ; 

3. ᑕᕆᐅᕐᒥᐅᑕᑦ ᐳᐃᔩᑦ ᒪᓕᒐᕋᓛᖏᑦ; 

4. ᐃᖃᓗᓕᕆᓂᕐᒧᑦ (ᓇᐅᑐᐃᓐᓇᕐᓄᑦ) ᒪᓕᒐᕋᓛᑦ; ᐊᒻᒪᓗ, 

5. ᐃᒪᕐᒥᐅᑕᓂᑦ ᐸᕝᕕᓴᐅᔪᓂᑦ ᒪᓕᒐᕋᓛᑦ (ᐃᓕᔭᐅᓯᒪᑲᐃᓐᓇᖅᑐᖅ). 

6. ᖃᖓᒃᑯᑦ ᐊᑐᓕᖅᑎᑕᐅᓂᑦᓴᖓ 
ᓂᕆᐅᒋᔭᐅᔪᖅ ᑖᒃᑯᐊ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕋᓛᑦ ᐊᑐᓕᖅᑎᑕᐅᓂᐊᕐᓂᖏᓐᓂᒃ 

ᐊᕐᕌᒍᓄᑦ ᐱᖓᓱᓄᑦ ᐱᒋᐊᕋᔭᖅᑐᑦ ᔮᓐᓄᐊᕆ 1, 2025. ᑖᓐᓇ ᖃᖓᒃᑰᕐᓂᐊᕐᓂᖓ 

ᑐᙵᕕᖃᕐᓂᐊᖅᑐᖅ ᑐᓴᕋᓱᐊᕐᓂᐅᓚᐅᖅᑐᓂᒃ, ᒪᓕᒐᐃᑦ ᑎᑎᕋᖅᑕᐅᕙᓪᓕᐊᓂᖏᓐᓂᒃ, ᑯᐃᓐ 

ᑭᓪᒐᖅᑐᖅᑎᖓᑕ ᑲᑎᒪᔨᖏᑕ ᐊᖏᕈᑎᖏᓐᓂᒃ ᐊᒻᒪᓗ ᑲᓇᑕ ᒐᔭᑦ (Canada Gazzette), ᐃᓚᖓ 

I ᐊᒻᒪᓗ II ᐊᑐᐊᒐᕐᓂᑦ. ᑕᒪᒃᑯᐊᓕᒫᑦ ᐱᔭᕇᖅᑕᐅᓯᒪᓕᖅᐸᑕ, ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᒪᓕᒐᐃᑦ ᒪᓕᒐᙳᖅᑎᑕᐅᒐᔭᖅᑐᑦ. ᓇᓚᐅᑦᓵᖅᑕᐅᓯᒪᔪᑦ ᖃᖓᒃᑯᑦ ᐊᑐᖅᑕᐅᓂᐊᕐᒪᖔᑕ 

ᑕᑯᑦᓴᐅᕗᑦ ᐊᑖᓂ. 

 

ᐊᓪᓗᕆᐊᕈᑦ ᓂᕆᐅᒋᔭᐅᔪᖅ ᖃᖓᒃᑯᑦ 

ᐱᔭᕇᖅᑕᐅᓂᑦᓴᖓ 

ᓯᓚᑖᓃᑦᑐᓂᒃ ᐅᖃᖃᑎᖃᕐᓂᖅ ᐊᑐᐊᒐᐅᑉ ᐱᔾᔪᑎᒋᒍᒪᔭᖏᓐᓄᑦ 

ᑎᑎᕋᖅᑕᐅᓯᒪᒍᑎᖏᑦ 

ᔭᓐᓄᐊᕆ 1, 2025 ᑎᑭᓪᓗᒍ ᓄᕕᐱᕆ 

30, 2025 

ᒪᓕᒐᕐᓄᑦ ᑎᑎᕋᕆᐊᙵᕐᓂᖅ ᐊᒻᒪᓗ ᒪᓕᒐᕐᓄᑦ ᐊᑦᑐᐃᓂᐅᔪᓄᑦ 

ᖃᐅᔨᓴᕐᓂᖅ ᐅᖃᐅᓯᒃᓴᓂᒃ ᐋᖅᑭᒃᓱᐃᓂᖅ 
 

ᑎᓯᐱᕆ 1, 2025 ᑎᑭᓪᓗᒍ ᓄᕕᐱᕆ 

30, 2026 

ᐱᓕᕆᕝᕕᒃ ᐊᒻᒪ ᒐᕙᒪᓄᑦ ᑭᓪᒐᖅᑐᖅᑎᖓ ᑲᑎᒪᔨᓄᑦ 

ᐊᖏᖅᑕᐅᓂᖓ, ᑎᑎᕋᖅᑕᐅᓂᖓ ᑲᓇᑕ ᒐᔭᑦ (Canada 

Gazette) I−ᒥ 

ᑎᓯᐱᕆ 1, 2026 ᑎᑭᓪᓗᒍ ᔫᓂ 30, 

2027 

ᐅᐸᓗᖓᐃᔭᐃᓂᖅ ᐊᒻᒪᓗ ᓴᖅᑭᑎᑦᑎᓂᖅ ᑲᓇᑕ ᒐᔭᑦ (Canada 

Gazette) II−ᒧᑦ 
 

ᔪᓚᐃ 1, 2027 ᑎᑭᓪᓗᒍ ᒫᑦᓯ 31, 

2028 

ᒪᓕᒐᕋᓛᖅ ᐊᑐᓕᖅᑎᑕᐅᓂᖓ ᐃᐳᓗ 1, 2028 

ᐅᐃᒍᑎᓯᒪᔪᖅ A – ᓄᓇᙳᐊᑦ 
  

 
 

ᐊᔾᔨᓐᖑᐊᖅ 1. ᓄᓇᙳᐊᖅ ᐃᓂᖓ ᐱᓇᓱᑦᑕᐅᔫᑉ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᑦᑕᐅᔭᕆᐊᓖ. ᐅᓇ 

ᐊᔾᔨᓐᖑᐊᖅ ᓴᖅᑭᔮᖅᑎᑦᑎᑐᐃᓐᓇᖅᑐᖅ, ᐊᒻᒪᓗ ᖃᓄᑐᐃᓐᓇᕐᓗ ᑐᑭᓕᐅᖅᑕᐅᓯᒪᓂᖓ ᑭᓪᓕᒋᔭᐅᔫᑉ 

ᒥᑦᓵᓄᑦ ᐅᑎᕆᐊᖃᖅᑐᑎᑦ ᐊᖏᕈᑎᓄᑦ ᐅᕝᕙᓘᓐᓃᑦ ᐊᑦᑐᐊᔪᓄᑦ ᐃᖃᓗᓕᕆᓂᐅᑉ ᒪᓕᒐᖏᓐᓄᑦ 

ᑭᓯᒋᐊᒃᑲᓐᓂᕈᒪᒍᕕᑦ.  

ᐊᔾᔨᓐᖑᐊᖅ 2. ᐃᓂᓕᐊᖑᔪᒪᔪᖅ ᐃᓚᓕᐅᔾᔨᓯᒪᔪᖅ ᓄᓇᐅᑉ ᓯᓚᑖᓂ ᓯᑰᑉ ᑭᓪᓕᖓ ᓇᓗᓇᐃᖅᑕᐅᓯᒪᔪᖅ 

ᓄᓇᕗᑦ ᐊᖏᕈᑎᖓᓂ ᑭᓪᓕᓕᐅᖅᑕᐅᓯᒪᓪᓗᓂ ᓴᓂᐊᒍᑦ, ᑕᐃᔭᐅᓪᓗᓂ ᓄᓇ ᓯᑰᑉ ᓯᓚᑖᓂ ᑭᓪᓕᖓ. 

ᐅᓇ ᐊᔾᔨᓐᖑᐊᖅ ᓴᖅᑭᔮᖅᑎᑦᑎᑐᐃᓐᓇᖅᑐᖅ. 

ᐊᔾᔨᓐᖑᐊᖅ 3. ᑕᓯᐅᔭᕐᔪᐊᖅ ᐊᒻᒪᓗ ᔭᐃᒻᔅ ᕙᐃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᐃᑦ 

ᐱᓇᓲᑕᐅᔪᓐᓇᖅᑐᑦ ᐊᒻᒪᓗᑦᑕᐅᖅ ᐃᒪᕐᒥᐅᑕᓕᕆᓂᖅ ᒫᓂᑑᐸᐅᑉ ᑲᓇᓐᓇᖓᓂ, ᓇᓗᓇᐃᖅᑕᐅᓯᒪᓪᓗᓂ 

ᓄᓇᕗᑦ ᐊᖏᕈᑎᖓᓂ. ᐅᓇ ᐊᔾᔨᓐᖑᐊᖅ ᓴᖅᑭᔮᖅᑎᑦᑎᑐᐃᓐᓇᖅᑐᖅ, ᐊᒻᒪᓗ ᖃᓄᑐᐃᓐᓇᕐᓗ 

ᑐᑭᓕᐅᖅᑕᐅᓯᒪᓂᖓ ᑭᓪᓕᒋᔭᐅᔫᑉ ᒥᑦᓵᓄᑦ ᐅᑎᕆᐊᖃᖅᑐᑎᑦ ᐊᖏᕈᑎᓄᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑎᒍᑦ 

ᐃᖃᓗᓕᕆᓂᐅᑉ ᐊᑐᐊᒐᖏᓐᓄᑦ ᑐᑭᓯᒋᐊᒃᑲᓐᓂᕈᒪᒍᕕᑦ. 

ᐊᔾᔨᓐᖑᐊᖅ 4. ᐃᒪᖏᑦ ᐅᐊᓐᓇᖅᐸᓯᐊᓂ ᐅᑭᐅᖅᑕᖅᑑᑉ ᕿᑭᖅᑕᖏᓐᓂ ᓯᓚᑖᓂ ᐃᓄᕕᐊᓗᐃᑦ 

ᓄᓇᖓᓂ, ᑲᓇᓐᓇᖅᐸᓯᐊᓂ ᐊᐅᓱᐃᑦᑑᑉ ᕿᑭᖅᑕᖓᓂ, ᐊᒻᒪᓗ ᐅᐊᓐᓇᖅᐸᓯᐊᓂ 78°10" N ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᐊᑐᐊᒐᐃᑦ ᑐᒃᓯᕋᐅᑎᒃᑯᑦ ᐋᖅᑭᑦᑕᐅᓇᓱᑦᑐᑦ. ᐅᓇ ᐊᔾᔨᓐᖑᐊᖅ 

ᓴᖅᑭᔮᖅᑎᑦᑎᑐᐃᓐᓇᖅᑐᖅ ᐅᑎᕆᐊᖃᖅᑐᑎᑦ ᐊᖏᕈᑎᓄᑦ ᑐᑭᓯᒋᐊᒃᑲᓐᓂᕈᒪᒍᕕᑦ.  

ᐅᐃᒍᑎᓯᒪᔪᖅ B - ᑐᑭᓯᒋᐊᕈᑏᑦ ᐱᔭᐅᔭᕆᐊᓖᑦ ᑎᑎᖅᑕᐅᓂᐊᕐᓗᓂ 

ᑎᓕᓯᔾᔪᑎᒥᒃ ᐊᑖᒍᑦ ᓄᓇᕗᑦ ᐊᖏᖃᑎᒌᒍᑎᖓᑕ 
ᑎᑎᖅᑲᖅ ᓇᓗᓇᐃᖅᓯᔪᖅ ᑎᓕᓯᔪᖃᖅᑎᓪᓗᒍ ᐊᑖᓂ ᐃᓛᒃᑰᖓᔪᖅ 5 ᓄᓇᕗᑦ 

ᐊᖏᖃᑎᒌᒍᑎᖓ  ᐃᓗᓕᖃᕆᐊᖃᕋᔭᖅᑐᖅ ᐅᑯᓂᖓ ᑐᑭᓯᒋᐊᕈᑎᓂᒃ: 

• ᑎᓕᓯᔨᐅᑉ ᐊᑎᓕᒫᖓ ᑐᕌᕈᑎᖓᓗ; ᓄᓇᖃᖅᑳᖅᓯᒪᔪᓄᑦ ᐆᒪᔪᓕᕆᔩᑦ ᑎᒥᖁᑎᒋᑉᒐᒍ, ᐊᑎᖓ 

ᑎᒥᖁᑎᐅᑉ ᑲᒪᒋᔭᖓᑕ ᑭᓪᒐᖅᑐᖅᑎᖓᑕ; 

• ᓇᓗᓇᐃᖅᓯᔾᔪᑎ ᑎᓕᓯᔨ ᐱᔪᓐᓇᕐᓂᖃᕐᒪᖔᑦ ᑎᓕᓯᔪᓐᓇᕐᓂᕐᒧᑦ; 

• ᑎᓕᔭᐅᓯᒪᔪᖅ ᐊᑎᓕᒫᖓ ᐊᒻᒪᓗ ᑎᑎᖅᑲᓂᐊᕐᕕᒃᑯᑦ ᑐᕌᕈᑎᖓ; 

• ᓇᓗᓇᐃᖅᓯᔾᔪᑎᒥᒃ ᑎᓕᔭᐅᓯᒪᔪᖅ ᐱᔪᓐᓇᕐᓂᖃᕐᒪᖔᑦ ᑎᓕᔭᐅᔾᔪᑎᒥᒃ ᐱᔪᓐᓇᕐᓂᕐᒧᑦ; 

• ᐊᑎᓕᐅᖅᑕᐅᓯᒪᔪᖅ ᓈᓴᐅᑎᖓ ᑎᓕᓯᔨᐅᑉ; 

• ᓚᐃᓴᓐᓯᖓᑕ ᓈᓴᐅᑎᖓ ᑎᓕᔭᐅᓯᒪᔫᑉ, ᐊᑐᖅᑕᐅᔭᕆᐊᖃᖅᐸᑦ; 

• ᐅᓪᓗᖓ ᑎᓕᔭᐅᔾᔪᑎᐅᑉ ᓴᖅᑭᑕᐅᓂᖓᑕ; 

• ᐅᓪᓗᖓ ᑎᓕᔭᐅᔾᔪᑎᐅᑉ ᐊᑐᓕᖅᑎᑕᐅᓂᐊᕐᓂᖓᑕ, ᐊᔾᔨᒋᙱᑉᐸᒍ ᐅᓪᓗᖓᑕ ᑎᓕᓯᔾᔪᑎᐅᑉ; 

• ᐅᓪᓗᖓ ᑎᓕᓯᔾᔪᑎᐅᑉ ᐃᓱᓕᕝᕕᑦᓴᖓᑕ, ᐊᑯᓂᐅᑎᒋᓂᖓᑕ ᐅᖓᑖᓅᕆᐊᖃᖏᑦᑐᖅ ᓄᓇᕗᑦ 

ᐊᖏᖃᑎᒌᒍᑎᖓᑎᒍᑦ; 

• ᐆᒪᔪᐃᑦ ᑎᓕᔭᐅᔾᔪᑎᖓ ᐊᑦᑐᐊᓂᖃᖅᑐᖅ; 

• ᓇᓗᓇᐃᖅᑕᐅᓯᒪᓂᖏᑦ ᐆᒪᔪᐃᑦ ᐅᕝᕙᓘᓐᓃᑦ ᖃᑦᓯᐅᓂᖏᑦ ᐆᒪᔪᐃᑦ ᑐᓂᔭᐅᔪᑦ; 

• ᖃᑦᓯᐅᓂᖏᑦ (ᐅᖁᒪᐃᓐᓂᖏᑦ ᐅᕝᕙᓘᓐᓃᑦ ᖃᑦᓯᐅᓂᖏᑦ) ᐆᒪᔪᐃᑦ ᑐᓂᔭᐅᓂᐊᖅᑐᑦ, 

ᑕᐃᒪᐃᒋᐊᖃᖅᐸᑕ; 

• ᓇᐅᑐᐃᓐᓇᖅ ᒪᓕᒋᐊᓖᑦ ᑎᓕᓯᔾᔪᑎᒧᑦ ᐋᖅᑭᑦᑕᐅᓯᒪᔪᖅ ᑎᓕᓯᔨᒧᑦ ᐅᕝᕙᓗ ᐃᓄᐃᑦ 

ᐆᒪᔪᓕᕆᓂᕐᒧᑦ ᑎᒥᖁᑖᓄᑦ, ᐊᑐᖅᑕᐅᒋᐊᖃᖅᐸᑕ; ᐊᒻᒪᓗ, 

• ᓇᓗᓇᐃᖅᓯᔾᔪᑎ ᐊᑎᓕᐅᖅᑕᐅᓯᒪᔪᖅ ᑕᒪᒃᑮᓐᓄᑦ ᑎᓕᓯᔨᒧᑦ ᐊᒻᒪᓗ ᑎᓕᔭᐅᓯᒪᔪᒧᑦ ᐃᓗᓕᖏᑦ 

ᑎᑎᖅᑲᐅᑉ, ᖃᐅᔨᒪᔭᒥᒍᑦ, ᐃᓗᓕᖃᙱᓐᓂᖏᓐᓂᒃ ᓴᒡᓗᔪᓂᒃ ᐅᕝᕙᓘᓐᓃᑦ ᑐᑭᓯᓂᕐᓗᒃᑎᑦᑎᔪᓂᒃ 

ᑐᑭᓯᒋᐊᕈᑎᑦᓴᓂᒃ. 

  

  

  

  

  

 

 


